
ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᒪᐃ 22, 2014 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐹᑦ ᐊᖕᓇᑲᖅ, ᐊᖓᔪᖅᑳᖅ ᒫᓂᑲ ᐃᐊᓪ, ᔫ ᐃᓄᒃ, 

ᔪᐊᔾ ᕼᐃᒃᔅ, ᑕᐃᕕᑦ ᔪᐊᓇᓯ, ᓯᑏᕝ ᒪᑉᓴᓚᒃ, 

ᐊᖓᔪᖅᑳᖅ ᔪᐊᔾ ᖁᒃᓱᒃ, ᐊᖓᔪᖅᑳᖅ ᔮᓂ ᒪᐃᒃ, 

ᓯᒥᐅᓂ ᒥᑭᓐᖑᐊᖅ, ᐊᖓᔪᖅᑳᖅ ᐹᓪ ᐅᑲᓕᖅ, 

ᐊᖓᔪᖅᑳᖅ ᑮᑦ ᐲᑕᓴᓐ, ᐊᖓᔪᖅᑳᖅ ᐹᓪ ᖁᐊᓴ, 

ᐅᖃᖅᑎ ᔪᐊᔾ ᖁᓚᐅᑦ, ᐋᓚᓐ ᕋᒻᐴᑦ, ᐋᓕᒃᔅ 

ᓴᒻᒧᖅᑐᖅ, ᐊᖓᔪᖅᑳᖅ ᑖᒻ ᓴᒻᒧᖅᑐᖅ, ᔫ ᓴᕕᑲᑖᖅ, 

ᓯᕗᓕᖅᑎ ᐲᑕ ᑕᑉᑐᓇ, ᐊᖓᔪᖅᑳᖅ ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 13:29ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔪᐊᔾ ᖁᓚᐅᑦ): 

ᑐᒃᓯᐊᕐᓂᒃᑯᑦ ᐅᒃᑯᐃᖅᑕᐅᓂᐊᕐᒪᑦ. ᒥᔅᑕ ᐃᓄᒃ, 

ᑐᒃᓯᐊᕐᓂᒃᑯᑦ ᐅᒃᑯᐃᕈᓐᓇᖅᐱᐅᒃ? 

 

>>ᑐᒃᓯᐊᕐᓂᖅ  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᓄᒃ. ᐅᓐᓄᓴᒃᑯᑦ. 

ᓯᓚᑦᑎᐊᕚᓐᓅᒐᓗᐊᖅᑎᓪᓗᒍ ᑲᑎᒪᔭᕆᐊᖃᕋᑦᑕ 

ᑲᑎᒪᓂᐊᖅᐳᒍᑦ. ᖁᔭᓐᓇᒦᒃ ᖃᐃᔪᓐᓇᕋᔅᓯ ᐊᒻᒪᓗ 

ᑐᓐᖓᓱᑦᑎᐊᕆᑦᑎ ᓄᓇᕗᒻᒥᐅᓕᒫᑦ ᑕᒫᓂ 

ᒪᓕᒐᓕᐅᕕᐅᑉ ᐃᓗᐊᓂ ᑲᑎᒪᓂᐊᖅᑎᓪᓗᑕ. 

 

ᐱᒋᐊᕐᓂᐊᓵᖅᑳᕐᓂᑦᑎᓐᓂᑦ ᐅᖃᓕᒫᕐᓂᐊᕋᒪ 

ᑲᒥᓴᓇᒋᔭᑦᑎᓐᓂᑦ, ᓄᓇᕗᑦ ᑲᒥᓴᓇᒋᔭᖓᓐᓂᑦ 

ᐅᕙᓐᓄᑦ ᑎᑎᕋᖅᓯᒪᕙᖏᑦ ᐃᒪᓐᓇᐃᑦᑑᔪᑦ, 

ᖃᓪᓗᓈᑎᑐᑦ ᐅᖃᓕᒫᕐᓂᐊᖅᑕᒃᑲ.  

 

(ᑐᓵᔨᑎᒍᑦ) ᐅᖃᖅᑏ, ᑐᓴᖅᑎᑦᑎᒍᒪᔪᖓ ᐅᑯᓂᖓ 

ᐱᖁᔨᒍᑎᓂᑦ ᓄᓇᕗᑦ ᒪᓕᒐᓕᐅᖅᑎᒃᑯᖏᓐᓄᑦ 

ᑲᔪᓯᑎᑕᐅᓂᐊᕐᓂᖏᓐᓄᑦ ᑖᒃᑯᐊ ᒪᓕᒐᒃᓴᐃᑦ  

ᑐᖏᓕᖓᓐᓂᑦ ᑲᑎᒪᕐᔪᐊᖅᑎᓪᓗᑕ ᑲᒪᒋᔭᐅᔪᑦ 

ᒪᓕᒐᓕᐅᖅᑏᑦ. 

 

ᒪᓕᒐᒃᓴᖅ 2, ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᒪᓕᒐᖏᑦ 

2014-15-ᒧᓪᓗ; 

 

ᒪᓕᒐᒃᓴᖅ 3, ᑖᒃᑯᐊ ᐃᓚᒋᐊᕈᑎᔅᓴᐃᑦ ᑮᓇᐅᔭᓄᑦ 

ᒪᓕᒐᖅ, ᓈᓴᐅᑖ 1, 2014-15.  

 

ᑖᓐᓇ ᑎᑎᕋᖅᑐᖅ, ᐃᑦᓇ ᐃᓚᐃᔭᔅ 

ᑲᒥᓴᓇ ᓄᓇᕗᒻᒥ. 

 

(ᑐᓵᔨᑎᒍᑦ ᓄᖅᑲᖅᑐᖅ) ᐅᖃᕈᒪᒋᓪᓗᖓ 

ᑕᒫᓃᑦᑐᓐᓇᓐᖏᑲᓚᐅᕐᒪᑦ ᑖᓐᓇ ᐅᖅᓱᖅᑑᒧᑦ 

ᑭᒡᒐᖅᑐᐃᔨ, ᑭᒡᒐᖅᑐᐃᔪᖅ ᒪᓕᒐᓕᐅᖅᑎ ᒥᔅᑕ 

ᐊᖁᐊᖅ, ᐃᓚᐅᔪᓐᓇᓐᖏᑲᓚᐅᕐᒪᑦ ᖃᓂᒪᓂᕐᒧᑦ 

ᐊᒻᒪᑦᑕᐅᖅ ᐅᖃᕈᒪᒋᓪᓗᖓ ᑖᓐᓇ 

ᐃᓚᒋᔭᐅᒻᒥᔪᖅᑕᐅᖅ ᒪᓕᒐᓕᐅᖅᑎ ᖁᑦᑎᑦᑐᒧᑦ 

ᒫᓐᓇ ᐃᓚᐅᔪᓐᓇᓐᖏᑲᓚᐅᕐᒪᑦ ᓇᒻᒥᓂᖅ 

ᐃᓚᒋᔭᒥᓐᓂᒃ ᐱᔾᔪᑎᖃᖅᑐᓂ. 

 

2. ᒥᓂᔅᑕᐃᑦ ᐅᖃᐅᓯᔅᓴᖏᑦ, ᒥᓂᔅᑕ ᐲᑕᓴᓐ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 001 - 4(2): 

ᖃᐅᔨᒃᑲᐃᓂᖅ ᑮᓇᐅᔭᖅᑑᑎᒃᓴᓄᑦ 

ᒪᑐᐃᕈᑎᒃᓴᒧᑦ (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓄᓇᕗᒻᒥᐅᑦ ᐅᓐᓄᓴᒃᑯᑦ, 

ᑲᑎᒪᔨᐅᖃᑎᒃᑲᓗ. ᖁᕕᐊᓇᖅᐳᖅ ᑕᕝᕙᓃᒐᔅᓯ. 

ᐅᖃᖅᑏ, ᑐᓴᖅᑎᑦᑎᒍᒪᔪᖓ ᑲᑎᒪᕕᐅᑉ ᐃᓗᐊᓂ 

ᓇᒡᒐᔾᔭᐅᒥ ᒪᐃ 26, 2014 ᐅᑯᓂᖓ ᑮᓇᐅᔭᓂᒃ 

ᐅᖃᐅᓯᖃᕐᓂᐊᕋᒪ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᑲᑎᒪᔨᐅᔪᖅ. 

ᓯᕗᓕᖅᑎ, ᒥᔅᑕ ᑕᑉᑑᓇ. 

ᐊᖓᔪᖅᑳᑉ ᐅᖃᐅᓯᖓ 002 - 4(2): ᑕᕆᐅᑉ 

ᐊᑭᐊᓂ ᓇᑦᑎᕋᔭᓐᓄᑦ ᓄᖅᑲᖔᕆᓂᖅ 

(ᐋᖅᑭᒃᑕᐅᔪᖅ ᐊᖏᕈᑕᐅᓐᖏᑦᑐᖅ ᑲᓇᑕᐅᑉ 

ᐅᓐᓂᕐᓗᕐᓂᖓᓄᑦ) (ᑕᑉᑑᓇ) 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᓪᓗ ᐃᓚᒋᔭᒃᑲ, ᓄᓇᕗᒻᒥᐅᑦ, 

ᖁᕐᓗᖅᑑᕐᒥᐅᓪᓗ. ᐅᖃᖅᑏ, ᐅᓪᓗᒥ ᑕᒪᓐᓇ ᐅᓪᓗᒥ 

ᑕᒪᓐᓇ ᓯᓚᕐᔪᐊᕐᒥ ᑕᐅᖅᓱᐃᖃᑦᑕᐅᑎᓂᕐᒧᑦ 

ᑲᑐᔾᔨᖃᑎᒌᑦ ᐃᓚᐅᑎᑦᑎᖁᔨᓚᐅᓐᖏᒻᒪᑦ ᓇᑦᑏᑦ 

ᑕᒪᒃᑯᐊ ᑕᕆᐅᑉ ᐊᑭᐊᓂᒥᐅᑕᐅᔪᓄᑦ ᑕᒪᒃᑯᓂᖓ 

ᐃᓚᐅᔾᔮᖏᒻᒪᑕ ᑲᓇᑕᒥᑕᐅᑕᐅᔪᑦ.  

 

ᒪᒥᐊᓇᐅᒐᓗᐊᖅ ᑖᒃᑯᐊ ᑲᑎᒪᔩᑦ ᐅᖃᐅᑎᒍᒪᔭᒃᑲ 

ᑕᒪᓐᓇ ᑕᐃᒪᓐᓇ ᐋᖅᑭᑦᑕᐅᓯᒪᒻᒪᑦ 

ᖁᕕᐊᓇᓐᖏᑦᑑᒐᓗᐊᖅ ᐃᑲᔪᖅᑐᐃᖏᓐᓇᕐᓂᐊᕐᒪᑕ 

ᑲᓇᑕᒥᐅᑕᐅᔪᓂᑦ ᑕᒪᓐᓇ ᐱᔾᔪᑎᒋᓪᓗᒍ. 

 

ᓇᑦᑎᖅᓯᐅᖃᑦᑕᕐᓂᖅ ᑕᒪᓐᓇ ᐃᓄᓐᓄᑦ 

ᐊᑐᖅᑕᐅᒻᒪᑦ ᑲᓇᑕᐅᑕᐅᒍᑕᐅᓪᓗᓂᓗ. ᑕᒪᓐᓇ 

ᓇᑦᑏᑦ ᑕᒪᒃᑯᐊ ᐱᒻᒪᕆᐅᒻᒪᑕ 

ᓂᕿᒋᔭᐅᖃᑦᑕᖅᑐᑎᒃ 

ᑮᓇᐅᔭᓕᐅᕈᑕᐅᖃᑦᑕᖅᑐᑎᓪᓗ ᓄᓇᕗᒻᒥᐅᑕᐅᔪᓄᑦ, 

ᐃᓕᖅᑯᓯᕆᓪᓗᑎᒍᓗ, ᐃᓄᓯᕆᓪᓗᑎᒍᓗ ᑕᒪᓐᓇ 

ᑭᒡᒐᖅᑐᖅᑕᐅᓂᕆᔭᐅᔪᖅ ᐱᔾᔪᑎᒋᓪᓗᒍ 

ᑮᓇᐅᔭᓕᐅᕈᑎᒋᒐᑦᑎᒍ.  

 

ᐅᖃᖅᑏ, ᑕᒪᒃᑯᐊ ᖃᐅᔨᓴᕐᓂᐊᖅᐸᕗᑦ 

ᑐᑭᓯᑦᑎᐊᕈᒪᓪᓗᒍ ᐊᒻᒪᓗ ᖃᐅᔨᒋᐊᕈᓐᓇᖁᓪᓗᑕ 

ᑕᒪᒃᑯᐊ ᐊᖑᓇᓱᐊᖅᑏᑦ ᐃᒪᓐᓇ ᕿᑦᑎᓐᓂᖅᐹᒃᑯᑦ 

ᑮᓇᐅᔭᓕᐅᕈᑎᖃᕈᓐᓇᖁᓪᓗᒋᑦ ᕿᓯᓐᓄᑦ 

ᐊᓯᖏᓄᓪᓗ, ᓇᑦᑏᑦ ᐃᓚᖏᓐᓄᑦ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

(ᑐᓵᔨᑎᒍᑦ) ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ ᒪᐃᒃ.  

 

ᐊᖓᔪᖅᑳᑉ ᐅᖃᐅᓯᖓ 003 - 4(2): ᓄᓇᕗᒻᒥ 

ᐃᖃᓗᒐᓱᓐᓂᕐᒧᑦ ᐸᕐᓇᐅᑎᒧᑦ 

ᐊᑐᒃᑲᓐᓂᕆᐊᕆᓂᖅ (ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᑕᐃᒃᑯᐊ 

ᑕᕝᕙᓃᖏᑦᑐᑦ ᐅᓪᓗᖃᑦᑎᐊᖁᒋᕙᒃᑲ ᐊᒻᒪ 

ᐸᓐᓂᑑᕐᒥᐅᑦ ᓄᓇᕗᒻᒥᐅᓪᓗ. 

 

ᒫᓐᓇ ᓇᖏᖅᓯᔾᔪᑎᒋᔭᕋ ᐅᖃᖅᑎᑦᑎᔩ, ᑖᓐᓇ ᓄᓇᕘᒥ 

ᐃᖃᓗᓕᕆᓂᕐᒧᑦ ᐊᐅᓚᑦᑎᔾᔪᑕᐅᖃᑦᑕᖅᑑᑉ 

ᓄᑎᑦᑎᕆᐊᖅᑕᐅᕙᓪᓕᐊᓂᖓᑕ ᒥᔅᓵᓅᖓᔪᖅ, ᒫᓐᓇ 

ᑐᓴᖅᑎᑦᑎᒋᐊᒃᑲᓐᓂᕈᒪᑐᐃᓐᓇᖅᑐᖓ ᑖᒃᑯᐊ 

ᐊᕙᑎᓕᕆᔨᒃᑯᑦ ᐱᓇᓱᐊᕐᓂᕆᖃᑦᑕᖅᑕᖓ ᑖᔅᓱᒧᖓ 

ᓄᑕᔾᔩᓂᕐᒥᑦ ᐊᒻᒪᓗ ᐊᑲᐅᓈᓂᖅᓴᒥᑦ ᓄᓇᕗᒻᒥ 

ᐃᖃᓗᓕᕆᓂᕐᒧᑦ ᐸᕐᓇᑕᐅᓯᒪᔪᒥᑦ 

ᐱᓕᕆᖃᑦᑕᕐᓂᕆᔭᕗᑦ.  

 

ᑖᓐᓇ ᓄᓇᕗᒻᒥ ᐃᖃᓗᓕᕆᓂᕐᒧᑦ 

ᐸᕐᓇᑕᐅᓯᒪᓚᐅᖅᑐᖅ ᐋᖅᑭᑦᑕᐅᓯᒪᔪᔪᖅ 2005-ᒥᓂᑦ, 

ᑖᓐᓇ ᓴᖅᑭᑕᐅᓯᒪᓚᐅᕐᒪᑦ ᓄᓇᕗᑦ ᒐᕙᒪᒃᑯᓄᓪᓗ 

ᐊᒻᒪᓗ ᓄᓇᕗᑦ ᑐᓐᖓᕕᒃᑯᓐᓄᑦ, ᑖᓐᓇ 

ᐸᕐᓇᑕᐅᓯᒪᓚᐅᖅᑐᖅ ᐋᖅᑭᔅᓱᐃᓯᒪᓂᖃᓚᐅᕐᖓᑦ 

ᑕᒪᒃᑯᐊ ᐱᕙᓪᓕᐊᖁᓪᓗᒋᑦ ᓴᖅᑭᐸᓪᓕᐊᒋᐊᓖᑦ ᐊᒻᒪᓗ 

ᑕᒪᒃᑯᐊ ᐱᕈᖅᐸᓪᓕᐊᖁᓪᓗᒋᑦ ᐊᒻᒪᓗ ᑕᒪᓐᓇ 

ᐱᕙᓪᓕᐊᑎᑦᑎᓂᖅ ᑕᐃᒫᔅᓴᐃᓐᓇᖅ ᐃᖃᓗᓕᕆᓂᕐᒥᑦ 

ᓄᓇᕗᑦ ᓄᓇᖁᑎᖓᑕ ᓯᓚᑖᓂ. 

 

ᒫᓐᓇᐅᓕᖅᑐᖅ ᐊᕐᕌᒍᑦ 9, ᐊᑐᓕᖅᓯᒪᓕᖅᑎᓪᓗᒋᑦ 

ᑖᒃᑯᐊ ᐸᕐᓇᐅᓯᒪᔾᔪᑎᒥᓃᑦ, ᒫᓐᓇ ᖁᕕᐊᓱᑉᐳᖓ 

ᐅᖃᕈᓐᓇᕋᒪ ᑖᒃᑯᐊ ᐋᖅᑭᒋᐊᕈᑕᐅᓯᒪᓚᐅᕐᖓᑕ 

ᑕᕝᕙᓂ ᐊᐅᓚᔾᔭᒋᐊᕈᑎᐅᓯᒪᓚᐅᖅᑐᐃᑦ 

ᐸᕐᓇᓯᒪᓂᐅᓚᐅᖅᑐᒥ. ᐆᑦᑑᑎᒋᓗᒍ ᐅᓇ, 

ᑮᓇᐅᔭᓕᐅᕋᓱᓐᓂᒃᑯᑦ ᐃᖃᓗᓕᕆᓂᖅ. ᑖᒃᑯᐊ 

ᐱᔪᓐᓇᖅᓯᒻᒪᕆᓚᐅᕐᖓᑕ ᓅᑖᒥᓪᓗ ᑰᑕᓂ ᓚᐃᓴᓂᓪᓗ 

ᐊᒻᒪᓗ ᐅᒥᐊᕐᒧᐊᓂᑦ ᐊᒻᒪᓗ ᑖᓐᓇ ᓄᓇᕗᑦ 

ᑰᑕᖃᖅᑎᑕᐅᖃᑦᑕᕐᓂᖓ ᑕᒫᓂ ᐃᑭᕐᒥ 

ᐊᖏᓪᓕᒋᐊᖅᑎᑕᐅᓚᐅᖅᑐᒥ ᐊᒻᒪᓗ ᑕᒪᒃᑯᐊ 

ᐃᖅᑲᓇᐃᔭᖃᑦᑕᖅᑐᐃᑦ ᒧᕼᔪᒻᒥᐅᑕᐃᑦ 

ᐃᖅᑲᓇᐃᔭᖅᑎᑕᐅᖃᑦᑕᕐᓂᖏᑦ ᐊᒻᒪᓗ ᑕᒪᓐᓇ 

ᐱᕙᓪᓕᐊᑎᑦᑎᓂᖅ ᓄᓇᖅᐸᓯᒻᒥ 

ᑲᔪᓯᓯᒪᑦᑎᐊᓚᐅᖅᑐᒥ ᑖᓐᓇ ᐱᔾᔪᑎᒋᓪᓗᒍ. 

 

ᑖᒃᑯᐊ ᑕᐃᒪᐃᒃᑲᓗᐊᖅᑎᓪᓗᒋᑦ 

ᐱᕙᓪᓂᓕᐊᓯᒪᓂᐅᔪᐃᑦ ᐅᖃᕈᒪᒻᒥᔪᖓ ᑖᒃᑯᐊ 

ᐃᓚᖏᑦ ᐊᔪᕐᓇᖅᑐᐃᑦ ᐅᕝᕙᓘᓐᓃᑦ ᐊᑐᐃᓐᓇᐅᒧᐃᑦ 

ᑕᐃᒪ ᑖᒃᑯᐊ ᓱᓕ ᐊᔅᓱᕉᑎᒋᒃᑲᓐᓂᕆᐊᖃᕋᑦᑎᒍ. 

ᑕᐃᒪᑖᓐᓇ ᓄᑕᔾᔨᐅᑎᒋᓂᐊᖅᑐᖅ 

ᐸᕐᓇᑕᐅᔾᔪᑎᒋᓂᐊᖅᑕᖓ ᐃᖃᓗᓕᕆᓂᐅᑉ,  



ᕿᑎᖅᑰ, ᒪᐃ 22, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓪᓗᒥᐅᓕᖅᑐᖅ ᖃᓄᐃᑦᑑᓂᖓ ᒪᓕᓪᓗᒍ 

ᐊᐅᓚᔾᔭᒋᐊᕈᑕᐅᕙᓪᓕᓂᐊᕐᖓᑦ ᐊᒻᒪᓗ ᑖᓐᓇ 

ᓴᖏᓂᖅᓴᐅᖁᓪᓗᒍ ᐊᒻᒪ ᓴᓐᖐᓐᓂᐅᓚᐅᖅᑐᑦ 

ᐊᒻᒪᓗ ᐊᑐᐃᓐᓴᐅᔪᓐᓇᖅᑐᐃᑦ ᐱᕕᖃᑦᑎᐊᖁᓪᓗᒋᑦ 

ᑕᕝᕙᓂ ᐸᕐᓇᑕᐅᓯᒪᓂᐅᓂᐊᓕᖅᑐᒥ ᐊᕐᕌᒍᓄᑦ 

ᐊᒡᒋᖅᑐᓄᑦ ᑕᒫᓂ ᐃᖃᓗᓕᕆᓂᕐᒥ. 

ᐃᑲᔪᖅᓱᖅᑕᐅᖃᑦᑕᖅᑯᒍᑦ ᑕᒪᒃᑯᓄᖓ ᑲᓇᑕᐅᑉ 

ᐅᑭᐅᑕᖅᑐᒥ ᐱᕙᓪᓕᐊᔪᓕᕆᔨᒃᑯᖏᑦ CANOR-ᑯᑦ 

ᐃᒪᕐᒥᐅᑕᓕᕆᔨᒃᑯᓪᓗ, ᐆᒪᔪᓕᕆᔨᕐᒧᐊᑯᓪᓗ. ᑖᒃᑯᐊ 

ᖁᔭᒋᔪᒪᓪᓗᒋᑦ ᖁᕕᐊᒋᔪᒪᓪᓗᒋᓪᓗ 

ᐃᑲᔪᖅᑐᐃᖏᓐᓇᖃᑦᑕᓚᐅᕐᖓᑕ. 
 

ᑐᓴᕋᓱᐊᖃᑦᑕᕐᓂᖅ ᑲᑎᒪᑎᑦᑎᖃᑦᑕᓂᕐᓗ ᒫᓐᓇ 

ᑲᔪᓯᓯᒪᔪᖅ ᑕᕝᕙᓂ ᑕᒪᒃᑯᐊ 

ᐊᑦᑐᖅᑕᐅᓗᐊᖑᐊᖃᑦᑕᖅᑐᐃᑦ ᐊᒻᒪᓗ ᓄᓇᓖᑦ 

ᑕᒫᓂ ᓄᓇᕗᑦ ᐃᓗᐊᓂ ᐱᓕᕆᓯᒪᒻᒪᑕ ᒫᓐᓇᐅᔪᖅ. 

ᑖᓐᓇ  ᓄᑕᔾᔨᕈᑕᐅᓂᐊᖅᑐᖅ, ᑖᔅᓱᒥᖓ 

ᐅᐃᒍᓕᐅᑎᓂᐊᕐᖓᑦ ᐱᔾᔪᑎᒍᓪᓗᒍ ᑕᒪᒃᑯᐊᓗ 

ᓄᓇᓕᓐᓂ ᓴᖅᑭᑲᓐᓂᕆᐊᓖᑦ ᐱᔾᔪᑎᒋᓪᓗᒋᑦ 

ᑐᓴᐅᒪᖃᑎᒌᑦᑎᐊᕐᓂᖅ ᑕᒪᓐᓇ ᐅᕝᕙᓘᓐᓃᑦ 

ᐊᐱᖅᑯᑎᑎᒍᑦ, ᑕᒪᓐᓇᓗ ᑐᕌᒑᑦᑎᐊᖁᓪᓗᒍ 

ᐊᐱᖅᑯᓯᖃᖃᑦᑕᕐᓂᖅ ᐊᒻᒪᓗ ᑲᑎᒪᑎᑦᑎᖃᑦᑕᕐᓂᖅ 

ᑖᒃᑯᓂᖓ ᐃᓚᐅᔪᓂᑦ ᐃᖃᓗᓕᕆᓂᕐᒥᑦ. 
 

ᐅᖃᖅᑎᑦᑎᔩ, ᑖᔅᓱᒥᖓ ᐱᔭᕇᖅᓯᒪᑦᑎᐊᓕᖅᑲᑦ 

ᑕᕝᕙᓂ ᒪᓕᒐᓕᐅᕐᕕᒻᒥ ᓴᖅᑮᓛᕈᒪᕗᖓ 

ᐅᑭᐊᒃᓵᖑᓂᐊᖅᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. 2. ᒥᓂᔅᑕᐃᑦ ᐅᖃᐅᓯᔅᓴᖏᑦ. 

ᒥᓂᔅᑕ ᒫᓂᖓ ᐃᐅᓪ. 
 

ᐊᖓᔪᖅᑳᑉ ᐅᖃᐅᓯᖓ 004 - 4(2): ᓄᓇᕗᒻᒥ 

ᖁᕕᐊᓲᑕᐅᕗᖅ ᑲᓇᑕᒥ ᐋᓐᓂᓯᐊᖅᑎᓄᑦ 

ᐱᓇᓱᐊᕈᓯᐅᔪᖅ ᒪᐃ 12-18-ᒧᑦ, 2014 

(ᐃᐊᓪ) 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓇᖏᖅᓯᕗᖓ ᐃᓇᑦᓯᓪᓗᖓᓗ 

ᒪᓕᒐᓕᐅᖅᑎᐅᖃᑎᒃᑲᓂᑦ ᐃᓕᓴᖅᓯᖃᑎᖃᕈᒪᓪᓗᖓ 

ᐊᒻᒪᓗ ᖁᔭᓐᓇᒦᕈᒪᓪᓗᒋᑦ ᓄᓇᕗᒻᒥ 

ᐋᓐᓂᐊᓯᐅᖅᑎᖏᑦ ᓇᓪᓕᐅᓂᖅᓯᐅᖅᑎᓪᓗᒋᑦ ᑖᓐᓇ 

ᐋᓐᓂᐊᓯᐅᖅᑎᓄᑦ ᑲᓇᑕᓕᒫᒥ 

ᐱᓇᓱᐊᕈᓯᖑᓂᕋᖅᑕᐅᒻᒪᑦ. 

 

ᐅᐱᒋᑦᓯᐊᖅᑕᕗᑦ ᑖᒃᑯᐊ ᐋᓐᓂᐊᖅᓯᐅᖅᑎᕗᑦ 

ᐱᒃᑲᐅᓂᖏᓐᓂᓪᓗ ᐃᒻᒥᓂᒃ ᑐᓂᖃᑦᑕᕐᓂᖏᑦ 

ᐱᓕᕆᓕᖓᑕ. ᓇᑯᕐᒦᖅᐸᕗᑦ ᐋᓐᓂᐊᖅᓯᐅᖅᑎᕗᑦ 

ᐱᓕᕆᓂᕆᖃᑦᑕᖅᑕᖏᑦ, ᐊᒻᒪᓗᑦᑕᐅᖅ 

ᐃᑉᐱᒋᓂᕆᖃᑦᑕᖅᑕᖏᑦ ᐊᒃᓱᕉᑎᒋᖃᑦᑕᖅᑕᖏᓪᓗ 

ᓄᓇᕗᒻᒥᐅᑕᐃᑦ. 

ᐅᖃᖅᑎᑦᓯᔨ, ᑖᒃᑯᐊ ᓇᒥᑐᐃᓐᓇᖅ ᐅᓪᓗᒋᔭᐅᑎᓪᓗᒍ 

ᑖᓐᓇ ᓯᓚᕐᔪᐊᕐᒥ ᐋᓐᓂᐊᖅᓯᐅᖅᑎᓄᑦ ᐊᕐᒍᑕᒫᑦ ᒪᐃ 

12-ᖑᓕᖓᑦ ᓇᓪᓕᐅᑎᕙᒻᒪᑦ ᑖᑦᓱᒪ ᐊᑎᖓ 

ᕗᓗᐊᕆᓐᔅ ᓇᐃᑎᓐᒐᐃᔪ. ᑖᓐᓇ ᐋᓐᓂᐊᖅᓯᐅᖅᑎᓂᒃ 

ᐱᒋᐊᖅᑎᑦᓯᓚᐅᖅᓯᒪᒻᒪᑦ ᕗᓗᐊᕆᓐᔅ ᓇᐃᑎᓐᒐᐃᔪ, 

ᐃᓅᓚᐅᖅᓯᒪᔪᖅ 1820-ᖑᑎᓪᓗᒍ. ᑖᓐᓇ ᑖᑦᓱᒥᖓ 

ᐱᒋᐊᖅᑎᑦᓯᓚᐅᖅᑐᖅ ᐅᓪᓗᒥ 

ᐋᓐᓂᐊᓯᐅᖅᑎᒋᓂᐅᖃᑦᑕᓕᖅᑐᒥᒃ. ᑕᕝᕙᓂ ᐊᕐᒎᔪᒥ 

ᓯᓚᕐᔪᐊᕐᒥ ᑲᑎᒪᔨᖏᑦ ᐋᓐᓂᐊᖅᓯᐅᖅᑎᓄᑦ 

ᓂᕈᐊᖅᓯᓚᐅᕐᒪᑕ ᑖᓐᓇ ᐅᔾᔨᕆᔭᐅᔪᒪᓪᓗᓂ 

ᐋᓐᓂᐊᖅᓯᐅᖅᑎᑦ ᐱᑕᖃᓪᓚᕆᒋᐊᖃᕐᓂᖏᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᓪᓗ 

ᐱᓕᕆᔭᕆᐊᖃᕐᓂᖏᑦ. 
 

ᐋᓐᓂᐊᖅᓯᐅᖅᑎᑦ ᑕᒫᓂ ᓄᓇᓕᕋᓛᖑᓂᖅᓴᓂ 

ᐅᖓᓯᒃᑑᓂᖅᓴᓂᓪᓗ ᐱᓕᕆᔭᕆᐊᖃᕐᓂᖏᑦ 

ᐊᒃᓱᕈᕐᓇᖃᑦᑕᕐᒪᑕ ᐃᑲᕐᕋᓂᓪᓗ ᐅᓄᖅᑐᓂᒃ 

ᐃᖅᑲᓇᐃᔮᖃᖅᐸᑦᑐᑎᒃ ᐃᒻᒥᓂᓪᓗ ᑐᓂᕙᑦᑐᑎᒃ 

ᐱᓕᕆᑦᓯᐊᕈᒪᓐᓂᖓ ᑕᒪᒃᑯᓄᖓ ᓄᓇᕗᒻᒥᐅᓕᒫᓄᑦ. 

ᑕᒪᓐᓇ ᐃᑲᔪᕐᓂᕆᖃᑦᑕᖅᑕᖓᑦ ᐋᓐᓂᐊᕐᕕᖕᓂᒃ 

ᓘᑦᑖᓕᐊᕐᕕᐅᔪᓂᒃ ᐊᒻᒪᓗ 

ᖃᓂᒪᖃᑦᑕᐃᓕᒪᔪᓕᕆᔨᒃᑯᑦ ᐱᓕᕆᕝᕕᖏᓐᓂᒃ 

ᓄᓇᓕᑦᑎᓐᓂ ᖃᐅᑕᒫᖅ ᑕᑯᓐᓇᕐᓇᐅᖃᑦᑕᖅᑐᑦ 

ᐱᓕᕆᓂᕆᔭᖏᑦ. 
 

ᐅᖃᖅᑎ, ᐋᓐᓂᐊᖅᓯᐅᖅᑎᑦ ᐱᓇᓱᐊᕈᓯᖓ ᑖᓐᓇ 

ᐃᖅᑲᐃᔾᔪᑎᒋᕙᕗᑦ ᐱᓕᕆᑦᓯᐊᕐᓂᕆᔭᖏᑦ ᑖᒃᑯᐊ 

ᐋᓐᓂᐊᖅᓯᐅᖅᑎᑦ. ᐊᒻᒪ, ᒫᓐᓇᐅᔪᒃᑯᑦ, ᑖᒃᑯᐊ 

ᓇᓪᓕᐅᑎᓯᒪᑎᓪᓗᒋᑦ ᐃᓱᒪᒋᕙᕗᑦ 

ᐋᓐᓂᐊᖅᓯᐅᖅᑎᕗᑦ ᑖᑦᓱᒥᖓ ᕗᓗᐊᕆᓐᔅ 

ᓇᐃᑎᓐᒐᐃᔪᖑᒻᒪᑕ ᓄᓇᓕᑦᑎᓐᓂ. ᐊᒻᒪᓗᑦᑕᐅᖅ 

ᖁᔭᓐᓇᒦᑦᓯᐊᖅᐸᕗᑦ ᐃᖅᑲᓇᐃᔭᖅᑎᐅᑦᓯᐊᖃᑦᑕᕐᒪᑕ. 

ᖁᔭᓐᓇᒦᒃ ᐅᖃᖅᑎᑦᓯᔨ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᓯᕗᓕᖅᑎ ᑕᑉᑑᓇ. 
 

ᐊᖓᔪᖅᑳᑉ ᐅᖃᐅᓯᖓ 005 - 4(2): ᓄᓇᕗᑦ 

15-ᓂᑦ ᐅᑭᐅᖃᓕᕐᓂᖓ (ᑕᑉᑑᓇ) 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᑭᐅᑦ 15 ᐊᓂᒍᓕᖅᑐᑦ ᐄᐱᕆ 1, 

1999-ᒥ ᓄᓇᕗᑦ ᑖᓐᓇ ᓴᖅᓪᓚᕆᓚᐅᖅᓯᒪᒻᒪᑦ 

ᑲᓇᑕᐅᑉ ᓄᓇᖁᑎᒋᓕᖅᖢᓂᐅᒃ 

ᒐᕙᒪᒋᔭᐅᖃᑕᐅᓕᖅᖢᓂᓗ. ᑕᒪᑐᒪᓂ ᐅᑭᐅᒥ 

ᐅᑭᐅᑦ 15-ᖓᓐᓂ ᓇᓪᓕᐅᓂᖅᓯᐅᖅᐳᒍᑦ 

ᓴᖅᑭᓚᐅᖅᑎᓪᓗᒍ. 

 

>>ᐸᑦᑕᑐᖅᑐᑦ 

ᑕᐃᒪ ᖁᕕᐊᓱᒃᑐᒍᑦ 

ᖃᓄᐃᓕᐅᖃᖅᑕᖅᓯᒪᓕᕐᓂᑎᓐᓂᒃ ᓯᕗᓂᒃᓴᑎᓐᓂᒃ 

ᑕᐅᑐᒻᒫᓕᖅᑎᓪᓗᓕᑕ. ᑕᐃᒪ 1999-ᒥ ᓄᓇᕗᑦ 

ᑖᒃᑯᐊ ᓯᓚᕐᔪᐊᕐᒥᐅᓄᑦ ᐃᐱᒋᔭᐅᖃᑦᑕᖅᓯᒪᒻᒪᑕ 

ᐃᓕᖅᑯᓯᕗᑦ, ᐊᕙᑎᓕᕆᓂᕐᒥᓪᓗ ᐊᒻᒪ 

ᐃᓅᓯᕆᔭᕗᑦ ᑖᒃᑯᐊ ᓯᓚᕐᔪᐊᕐᒥ ᖃᐅᔨᒪᔭᐅᓕᕐᒪᑕ 

ᖃᓄᑐᐃᓐᓇᖅ ᐊᔪᖏᑦᑐᐊᓘᓂᑦᑎᓐᓂᒃ ᐃᓅᓯᕗᑦ 

ᐃᓕᖅᑯᓯᕗᓪᓗ ᐊᑐᖅᖢᒋᑦ ᖃᓄᑐᐃᓐᓇᖅ 

ᓯᓚᕐᔪᐊᕐᒥ ᐱᖃᑕᐅᔪᓐᓇᕋᑦᑕ. 

 

ᑕᐃᒪ, ᐅᖃᖅᑏ, ᓇᓪᓕᐅᓂᖅᓯᐅᕈᒪᓪᓗᑕ 

ᐱᒋᐊᖅᑎᓯᓯᒪᕗᖅ ᑕᐃᒪ ᐄᐱᕆ 1, 2014-ᒥ 

ᖃᓄᑐᐃᓐᓇᖅ ᐅᖃᐅᑎᔭᐅᔪᒪᔪᒍᑦ ᐃᓄᑐᐃᓐᓇᕐᓄᑦ 

ᓄᓇᕗᒻᒥᐅᓄᑦ ᖃᓄᕐᓕ ᑕᐅᑐᒐᖃᕐᒪᖔᑕ. ᑖᒃᑯᐊ 

ᓵᓚᖃᕈᓐᓇᕐᓂᐊᕐᓗᑎᒃ ᖃᕆᑕᐅᔭᓐᖑᐊᒥᒃ ᒥᑭᔪᒥᒃ 

ipod ᐅᕝᕙᓘᓐᓃᑦ ᓂᕿᓂᒃ. ᑖᒃᑯᐊ ᑕᐃᒪ 

ᑭᐅᔾᔪᑕᐅᔪᐃᑦ ᐊᔾᔨᓕᐅᖅᓯᒪᒍᓐᓇᖅᑐᑦ ᐅᕝᕙᓗ 

ᐅᓂᒃᑳᖑᓗᑎᒃ ᐃᓐᖏᕈᓰᓪᓘᓐᓃᑦ. 

 

ᓄᓇᕗᒻᒥᐅᑦ ᑖᒃᑯᐊ ᖃᓄᖅ ᒪᓕᒐᒃᓴᓂᒃ 

ᑕᑯᒍᓐᓇᖅᑐᑦ ᑕᕝᕙᓂ facebook-ᓛᖅᑕᐅᔪᒥ 

ᐅᕝᕙᓗ ᐅᕙᓂ ᓇᓂᑦᓯᑎᒥ 

www.government.nunavut.ca. ᓵᓚᖃᖅᑐᖅ 

ᔪᓚᐃ 9 ᐅᖃᐅᓯᐅᓛᖅᑐᖅ. 

 

ᐅᖃᖅᑏ ᐃᖅᑲᐅᒪᕗᖓ ᑕᐃᒪ ᑖᒃᑯᐊ 

ᓴᖅᑭᑎᑦᓯᒐᓱᓚᐅᖅᑐᑦ ᐃᖅᑲᐅᒪᒐᑦᑎᒍ 

ᑕᐅᑐᖅᑰᒐᖃᓚᐅᕐᒪᑕ ᖃᓄᖅ ᒐᕙᒪᑖᕋᓱᐊᓐᓂᕐᒥᒃ 

ᐊᒻᒪᓗ ᐊᒃᓱᕈᕐᓂᕆᓚᐅᖅᑕᖏᑦ 

ᐊᖏᔫᓚᐅᕋᓗᐊᖅᑎᓪᓗᒋᑦ ᑭᓯᐊᓂ ᑖᒃᑯᐊ 

ᑲᔪᓯᒍᓐᓇᓚᐅᕐᒪᑕ.  

 

ᑕᐃᒪ ᒐᕙᒪᒃᑯᑦ ᓄᓇᕗᒻᒥ ᓇᓗᓇᐃᖅᓯᓯᒪᕗᑦ 

ᑕᒪᒃᑯᓂᖓ ᐊᒡᒍᖅᑕᐅᓚᐅᖅᓯᒪᔪᒥᑦ 

ᖃᓄᐃᓕᐅᕐᓂᐊᕈᒪᓂᕐᒥᓂᒃ. ᑕᐃᒪ ᓂᕆᐅᑦᑐᖓ 

ᑖᒃᑯᐊ ᑲᑐᔾᔨᖃᑎᒌᒍᑎᒋᔭᕗᑦ ᓴᓐᖏᖃᑎᒌᑦᑐᑕ 

ᑲᔪᓰᓐᓇᕐᓂᐊᕋᑦᑕ ᖃᖓᓕᒫᒧᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᔅᓴᖏᑦ. 

ᐊᑎᖁᑎᖃᕈᓐᓃᕋᒪ. 3. ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ ᓂᐊᖁᓐᖒᑦ, ᒥᔅ ᐊᖕᓇᑲᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 011 - 4(2): 

ᑲᑎᒪᑦᑎᐊᕐᓂᖏᑦ ᐃᑦᑐᒃᑯᕕᒻᒥ ᑲᑎᒪᔨᕋᓛᑦ 

ᐆᒻᒪᖅᑯᑎᓕᕆᓂᕐᒧᑦ ᐊᕙᑎᓕᕆᓂᕐᒧᑦ 

ᓄᓇᒥᐅᑕᓕᕆᓂᕐᒧᓪᓗ (ᐊᖕᓇᑲᖅ) 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᖃᑎᖃᓚᐅᖅᓯᒪᒐᒪ ᑖᒃᑯᓂᖓ ᑲᓇᑕᐅᑉ 

ᐃᑦᑐᖁᑎᖏᓐᓂᑦ, ᐊᕙᑎᓕᕆᔨᒃᑯᖏᓐᓂᑦ. 

 

ᑕᐃᒪ ᖃᐅᔨᒪᒐᔅᓯ ᑖᒃᑯᐊ ᐊᕙᑎᓕᕆᔨᒃᑯᑦ 

ᐃᖃᓗᓐᓅᓚᐅᖅᓯᒪᒻᒪᑕ ᑕᒪᑐᒪ ᑕᖅᑭᒥ, ᑕᐃᒪ 

ᑐᑭᓯᒐᓱᐊᓚᐅᖅᓯᒪᒻᒪᑕ ᐆᒻᒪᖅᑯᑎᓕᕆᓂᕐᒥᑦ 

ᐊᒻᒪᓗ territory-ᖑᔪᓂᑦ. 

 

ᑕᐃᒪ ᐅᖃᖅᑏ, ᑲᑎᒪᖃᑎᖃᓚᐅᖅᑎᓪᓗᖓ 

ᑲᑎᒪᔨᕋᓛᖏᓐᓂᑦ ᓴᖅᑭᑎᑦᑎᒍᓐᓇᓚᐅᕋᑦᑕ 

ᐃᖃᓗᓐᓂ ᑕᒪᒃᑯᓂᖓ ᐆᒻᒪᖅᑯᑎᓕᕆᓂᕐᒥᑦ. ᑕᐃᒪ 

ᐅᖃᖅᑏ, ᖃᐅᔨᒪᑦᑎᐊᕋᔅᓯ 

ᐃᑲᔪᖅᑐᐃᖏᓐᓇᐅᔭᓲᖑᒐᒪ ᑕᒪᒃᑯᓂᖓ 

ᐊᐅᓪᓚᖅᑎᑕᐅᖃᑦᑕᖁᓪᓗᒋᑦ ᐊᑦᑕᑯᐃᑦ.  

 

ᐅᖃᖅᑏ, ᑕᐃᒪ ᐅᑭᐅᖅ ᑲᑎᒪᓚᐅᖅᑎᓪᓗᑕ 

ᐊᐱᕆᔪᖃᖃᑦᑕᓚᐅᕐᒪᑦ ᓄᓇᓕᒻᒥᐅᑦ ᑕᒪᒃᑯᐊ  

http://www.government.nunavut.ca/

ᖃᓄᖅ ᐃᒪᖅᑕᕈᑎᒧᑦ ᓚᐃᓴᑖᑦᑎᐊᖃᑦᑕᖁᓪᓗᒋᑦ. 

 

ᑕᐃᒪ ᑕᒪᑐᒥᖓ ᐃᑭᑦᑐᖃᖅᑐᕈᓘᓚᐅᕐᒥᒻᒪᑦ 

ᐊᑦᑕᑰᓘᕐᕕᖓᓂ ᐃᖃᓗᒻᒥᐅᑦ ᑕᐃᒪ ᑕᒪᑐᒪᓂ 

ᑐᐊᕕᕐᓗᑕ ᓴᖅᑭᑎᑦᑎᒋᐊᖃᖅᑐᒍᑦ ᑕᒪᒃᑯᓂᖓ 

ᖃᓄᖅ ᐊᐅᓪᓚᖅᑎᑕᐅᖃᑦᑕᕋᔭᕐᒪᖔᑕ 

ᐊᑦᑕᑯᐊᓗᐃᑦ. ᐊᓪᓛᖏᓛᑦ ᐅᖃᓕᒪᑎᓪᓗᑕ 

ᒫᓐᓇᐅᔪᖅ ᑕᒪᒃᑯᐊ ᐃᓄᑐᐃᓐᓇᐃᑦ ᐃᓱᒫᓗᑦᑑᒻᒪᑕ 

ᖃᓄᖅ ᑕᒪᒃᑯᐊ ᐳᔪᕐᓗᐃᑦ 

ᐋᓐᓂᐊᓕᕐᓇᕋᓗᓐᖏᒃᑲᓗᐊᕐᒪᖔᑕ ᓯᕗᓂᑦᑎᓐᓂ. 

 

ᐅᖃᖅᑏ, ᑕᐃᒪ ᐅᖃᕈᒪᔪᖓ ᐃᑲᔪᖅᑐᐃᒐᒪ 

ᐃᖃᓗᒻᒥᐅᑦ ᑲᑎᒪᔨᖁᑎᖏᓐᓂᑦ 

ᑐᑭᑖᕋᓱᐊᖅᑎᓪᓗᒋᑦ. ᐅᖃᖅᑎᑦᑎᔩ, ᑕᐃᒪ 

ᓇᓗᓇᓐᖏᑦᑐᖅ ᑕᒪᓐᓇ 

ᐊᑭᑐᔪᒻᒪᕆᐊᓘᖃᑦᑕᕐᓂᐊᕐᒪᑦ 

ᐊᐅᓪᓚᖅᑎᑦᑎᒐᓱᖃᑦᑕᖅᑐᓂ ᒥᓕᐊᒐᓵᓗᓐᓂᑦ, 

ᑭᓯᐊᓂ ᑖᒃᑯᐊ ᐊᔪᔾᔮᖏᑦᑐᒍᑦ.  

 

ᑕᐃᒪ ᐅᖃᖅᑏ, ᑖᒃᑯᓂᖓ ᐃᑦᑐᕈᑎᓂᒃ ᑲᓇᑕᒥ 

ᑲᑎᒪᖃᑎᖃᖅᑎᓪᓗᖓ ᒐᕙᒪᒋᔭᕗᑦ ᑕᒫᓂ ᑲᓇᑕᒥ 

ᑕᒪᒃᑯᐊ ᑲᔪᓯᖁᓪᓗᒋᑦ ᐊᒻᒪᑦᑕᐅᖅ 

ᐅᖃᓕᒪᖃᑦᑕᓚᐅᖅᑐᖓ ᑕᒪᒃᑯᐊ 

ᐊᐅᑦᑎᑕᐅᖃᑦᑕᖁᓪᓗᒋᑦ ᓴᓂᕕᓃᑦ 

ᐊᑐᖅᑕᐅᒃᑲᓐᓂᓛᖁᓪᓗᒋᑦ. 

 

ᑕᐃᒪ ᐅᖃᖅᑏ, ᐱᔭᕇᕈᒪᔪᖓ, ᖁᔭᓕᒍᒪᔪᖓ 

ᓴᓇᑐ ᐹᑐᓴᓐ ᐊᒻᒪᓗ ᑲᑎᒪᔨᐅᖃᑎᖏᑦ ᐃᑦᑐᐃᑦ 

ᑖᒃᑯᐊ ᐊᒃᓱᕈᖅᑐᑎᒃ ᐃᖅᑲᓇᐃᔭᓚᐅᕐᒪᑕ ᐊᒻᒪᓗ 

ᕿᒥᕐᕈᒃᑲᓐᓂᕈᓐᓇᓚᐅᕐᒪᑕ ᑖᒃᑯᐊ 

ᐃᑲᔪᖅᓱᖅᑕᐅᖏᓐᓇᕋᔭᖁᓪᓗᒋᑦ ᐅᓪᓗᒥ 

ᐅᖃᐅᓯᕆᖃᑦᑕᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᖅᑐᑦ  

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 012 - 4(2): 

ᐃᓅᖃᑖᓚᐅᕐᓂᖓ ᐸᓂᑦᑖᖓ ᕋᐴᑕ 

ᐱᑦᑖᓗᒃ ᓯᑖᕋᓛᖅ ᔪᐊᓇᓯ (ᔪᐊᓇᓯ) 

 

ᔪᐊᓇᓯ: ᓇᑯᕐᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ 

ᑲᑎᒪᔨᐅᖃᑎᒃᑲ, ᑏᕖᒃᑯᑦ ᑕᑯᓐᓇᖅᑐᐃᑦ ᐊᒻᒪᓗ 

ᓈᓚᐅᑎᒃᑯᑦ ᓈᓚᑦᑐᑦ ᑕᕝᕙᐅᕗᓯ. 

 

ᐅᓪᓗᒥ ᐅᖃᖅᑎᑦᑎᔩ, ᖁᕕᐊᓱᒻᒪᕆᑦᑐᖓ 

ᓇᖏᖅᓯᔾᔪᑎᖃᕋᒪ ᐸᓂᑦᑖᕋᑖᓚᐅᕋᒪᐃᓛᒃ, 

ᐃᒫᓪᓚᕆᐊᓗᒃ ᖁᕕᐊᓱᑦᑐᖓ. ᐅᖃᖅᑎᑦᑎᔩ, ᑖᓐᓇ 

ᐸᓂᓛᕗᑦ ᕋᐴᑕ ᐱᑦᑖᓗᒃ ᓯᑖᕋᓛᖅ ᑰᑦᑎᖅ ᔪᐊᓇᓯ 

ᐃᕐᓂᐊᖑᓚᐅᖅᑐᖅ ᑕᒫᓂ ᐃᖃᓗᓐᓂ ᕿᑭᖅᑖᓘᑉ 

ᐋᓐᓂᐊᕐᕕᖓᓂ ᑕᖅᑭᐅᓚᐅᖅᑐᒥ ᐊᐃᐳᕈ 24, 

2014-ᖑᑎᓪᓗᒍ, ᐅᖁᒪᐃᓐᓂᖃᓚᐅᖅᑐᖅ 8 ᐸᐅᓐᔅ 

8 ᐊᐅᓐᓯᔅ-ᓂᑦ ᐊᒻᒪᓗ ᐱᕈᖅᐸᓪᓕᐊᓯᒪᓕᕇᖅᑐᓂ 

ᑕᐃᔅᓱᒪᓂᓂᑦ.  

 

ᐅᖃᖅᑎᑦᑎᔩ, ᖁᔭᒋᒍᒪᕙᒃᑲ ᐃᓚᒃᑲ ᐊᒻᒪᓗ 

ᐱᖃᑎᒃᑲ ᐃᑲᔪᖅᑐᐃᓚᐅᕐᒪᑕ ᑕᕝᕘᓇ 

ᐊᑐᓚᐅᖅᑕᑦᑎᓐᓂᑦ ᐊᒻᒪᓗ ᑕᐃᒃᑯᐊᓗ 

ᐃᖅᑲᓇᐃᔭᖅᑏᑦ ᐋᓐᓂᐊᕕᒻᒥ ᖁᔭᒋᔪᒪᓪᓗᒋᓪᓗ 

ᐃᕐᓂᐊᖃᖅᑎᓪᓗᑕ, ᐱᓗᐊᖅᑐᒥ ᓘᑦᑖᑦ ᐸᑐᕆᓴ 

ᑎᒪᐃᔪ, ᑕᐃᓐᓇ ᐃᑉᐱᒍᓱᑦᑎᐊᓚᐅᕐᒪᑦ ᐅᕙᑦᑎᓐᓂ 

ᐊᒻᒪᓗ ᓲᕐᓗ ᐊᑲᐅᔪᒥᑦ ᐃᑉᐱᓇᖅᑎᑦᑎᒪᐅᕐᒪᑕ 

ᑕᐃᑲᓃᑎᓪᓗᑕ. 

 

ᐅᖃᖅᑎᑦᑎᔩ, ᑖᓐᓇ ᐃᓄᐃᑦ ᐃᓕᖅᑯᓯᖓ 

ᑎᑎᕋᓂᕐᒥᑦ ᒥᓕᑦᓱᒍ ᐱᑦᑖᓗᒃ ᐊᑦᑎᖅᓯᒪᕙᕗᑦ 

ᐃᓅᓯᑦᑎᓐᓄᑦ ᐊᑦᑐᐊᖓᓂᖃᖅᓯᒪᔪᓂ ᐊᒻᒪᓗ 

ᐃᓅᒍᓐᓃᕋᓗᐊᖅᓯᒪᑎᓪᓗᒋᑦ ᑲᔪᓯᒃᑲᓂᓐᓂᐊᕐᒪᑕ 

ᐊᑎᕐᒥᒍᑦ. ᑖᓐᓇ ᐊᑦᑐᐊᖓᓂᖃᖅᑎᑦᑎᕗᖅ 

ᐅᕙᑦᑎᓐᓂ ᐊᒻᒪᓗ ᑖᑦᓱᒪᓐᖓᑦ ᕿᑐᓐᖓᑎᓐᓂ 

ᐃᒪᒌᓐᓂᑎᓐᓄᑦ ᐊᒻᒪᓗ ᑭᖑᓂᑦᑎᓐᓂ 

ᑐᓐᖓᕕᖃᑦᑎᐊᖁᓪᓗᑕ ᐊᒻᒪᓗ 

ᖃᐅᒻᒪᖅᑯᑎᒋᒃᑲᓂᖅᓱᑎᒍᓪᓗ ᓯᔪᓂᔅᓴᑎᓐᓄᑦ. 

 

ᐅᖃᖅᑎᑦᑎᔩ, ᐊᒥᓲᑎᓪᓗᒋᑦ ᓄᓇᕗᒻᒥᐅᑦ 

ᑕᐃᒫᔅᓴᐃᓇᖅᑕᐅᖅ ᐅᕙᒍᑎᑐᑦ 

ᕿᑐᓐᖓᖅᑖᖃᑦᑕᖅᑐᐃᑦ ᐃᓚᕙᓪᓕᐊᖃᑦᑕᖅᓱᑎᓪᓗ 

ᑖᓐᓇ ᐃᑉᐱᒋᕙᓪᓕᐊᔅᓱᒍᓪᓗ ᐸᓂᓛᖅᑖᕋᑖᖅᑎᓪᓗᑕ 

ᑕᕝᕙᓂ ᓄᓇᕗᑦ 15-ᓂ ᐊᕐᕌᒍᖃᖅᓯᒪᓕᖅᑎᓪᓗᒍ  



ᕿᑎᖅᑰ, ᒪᐃ 22, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᑯᔪᒪᓂᐊᖅᐳᒍᑦ ᒐᕙᒪᕗᑦ ᐊᒻᒪᓗ 

ᓄᓇᖅᑲᑎᒌᑦᑐᑎᒍᑦ ᓄᓇᕗᒻᒥ ᐃᓅᖃᑎᒌᓐᓂᒃᑯᑦ 

ᐃᑲᔪᖅᓱᖅᑎᐊᖃᑦᑕᐅᑎᑎᓪᓗᒋᑦ ᑖᒃᑯᐊ ᐃᒪᒌᑦᑐᑦ 

ᐅᕕᒃᑲᐃᑦ ᐊᒥᓲᒻᒪᑕᐃᓛᒃ 

ᑐᓐᖓᕕᔅᓴᖃᑦᑎᐊᖁᓂᐊᕋᑦᑎᒍ 

ᐋᖅᑭᔅᓱᐃᔨᐅᓂᐊᖅᑎᓪᓗᑕ  ᓄᓇᓖᑦ 

ᖃᓄᐃᖏᑎᐊᕐᓂᖏᓐᓄᑦ. 

 

ᐅᖃᖅᑎᑦᑎᔩ, ᐱᔭᕇᓯᔪᖓ. 

ᐱᕕᖃᖅᑎᑕᐅᔪᒪᒐᓗᐊᖅᑐᖓ ᐱᔭᕇᕐᓂᐊᕋᒪ. 

 

ᐅᖃᖅᑎ (ᑐᓵᔨᑎᒍᑦ): ᑕᐃᒪ ᑖᓐᓇ 

ᐃᑲᔪᖅᑐᖅᑕᐅᔪᒪᔪᖅ. ᐋᒡᒑᖅᑐᖃᖅᐹ? 

(ᑐᓵᔨᑎᒎᕈᓐᓃᖅᑐᖅ) ᐱᑕᖃᖏᒻᒪᑦ. ᑲᔪᓯᒋᑦ. 

 

ᔪᐊᓇᓯ: ᖁᔭᓐᓇᒦᒃ ᑲᑎᒪᔨᐅᖃᑎᒃᑲ, 

ᖁᕕᐊᓱᓗᐊᓕᖅᐸᓪᓚᐃᒐᒪ. 

 

>>ᐸᑦᑕᑐᖅᑐᑦ 

 

ᐅᖃᖅᑎᑦᑎᔩ, ᓄᖅᑲᕈᑎᒋᑐᐃᓐᓇᕐᓗᒍ 

ᖁᕕᐊᓱᖃᑎᒋᔭᐅᒍᒪᑐᐃᓐᓇᖅᑯᖓ ᑖᑦᓱᒥᖓ 

ᐃᓚᒌᓐᓂᕗᑦ ᐊᑕᐅᓯᕐᒥᑦ ᐃᓚᒋᐊᒃᑲᓂᕐᒪᑦ 

ᐊᒻᒪᑦᑕᐅᖅ ᓄᓇᕗᒻᒧᑦᑕᐅᖅ ᐃᓚᒋᐊᖃᓯᐅᑎᓪᓗᓂ. 

ᓇᑯᕐᒦᒃ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ ᐊᒻᒪᓗ ᐱᑦᑖᓘᒃ 

ᑐᓐᖓᓱᑦᑎᐊᕆᑦ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ 

ᒪᓕᒐᓕᐅᖅᑎ ᐃᖃᓗᐃᑦ ᑕᓯᓗᒃ, ᒥᔅᑕ ᕼᐃᒃᔅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 013 - 4(2): 

ᖁᔭᒋᔭᐅᓂᖏᑦ ᐃᖃᓗᓐᓂ 

ᑐᐊᕕᕐᓇᖅᑐᓕᕆᔨᖏᑦ (ᕼᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᒪᑭᑦᑐᖓ ᑕᐃᒪ ᐱᔾᔪᑎᖃᕐᖢᖓ ᐃᖃᓗᓐᓂ 

ᑭᐅᑲᐅᑦᑐᖃᑦᑕᖅᑐᓄᑦ, ᑕᐃᒪ ᐃᑲᕋᓂ 

ᐊᒥᓱᒻᒪᕆᐊᓗᓐᓂᑦ 

ᐃᖅᑲᓇᐃᔭᖅᑐᖃᖃᑦᑕᖅᓯᒪᓚᐅᕐᒪᑦ, ᑕᐃᒪ 

ᒫᓐᓇᐅᔪᖅ ᑐᕕᕐᓇᖅᑐᑕᖃᖅᑎᓪᓗᒍ ᑕᐃᑲᓂ 

ᐊᑦᑕᑰᕐᕕᒻᒥ. ᑕᐃᒪ ᐃᖅᑲᐃᑎᑕᐅᖃᑦᑕᕋᑦᑕ ᖃᓄᖅ  

ᑕᒪᒃᑯᐊ ᑐᐊᕕᕐᓇᖅᑐᓕᕆᔩᑦ 

ᐃᖅᑲᓇᐃᔮᖃᓲᖑᒻᒪᖔᑕ. 

 

ᑕᐃᒪ ᐊᒥᓱᐊᓗᓐᓂᖏᓛᒃ ᑕᒫᓂ ᐃᖃᓗᓐᓂ 

ᐃᖅᑲᓇᐃᔭᖅᑏᑦ ᐃᑲᔪᖃᑦᑕᕐᒪᑕ 

ᑐᐊᕕᕐᓇᑐᖅᑕᖃᓕᕌᖓᑕ ᖃᑦᑎᕆᔨᕗᑦ, 

ᐸᓖᓯᒃᑯᓪᓗ ᐊᒻᒪᓗ ᑐᕕᐊᕐᓇᖅᑐᓕᕆᔩᑦ 

ᕿᓂᖅᑏᓪᓗ ᓄᐃᑕᔪᒻᒪᕆᐊᓗᐃᑦ. ᑭᓯᐊᓂ 

ᐊᓯᖏᑦᑕᐅᖅ ᑕᒪᒃᑯᐊ 

ᐃᓕᑕᕆᔭᐅᖃᑦᑕᕆᐊᖃᕐᒥᒻᒪᑕ ᓴᖅᑭᔮᖏᑦᑐᐃᑦ. 

 

ᑕᐃᒪ ᐃᖃᓗᓐᓂ ᐊᓄᕌᕐᒧᐊᖅᑐᖃᖅᑐᐅᓘᑎᓪᓗᒍ 

ᑕᐃᒪ ᑕᐃᒃᑯᐊ ᖁᓪᓕᖅ ᖃᐅᒻᒪᖅᑯᑎᓕᕆᔨᒃᑯᖏᑕ 

ᐃᖅᑲᓇᐃᔭᖅᑐᓕᕆᔨᒃᑯᖏᑦ ᐊᒃᓱᐊᓗᑦ 

ᐃᖅᑲᓇᐃᔭᓚᐅᖅᓯᒪᒻᒪᑕ 

ᑲᑉᐱᐊᓇᖃᑦᑕᕋᓗᐊᖅᑎᓪᓗᒍ ᑕᐃᒪ ᑕᒪᑐᒪᓂ 

ᐃᑯᐊᓪᓚᑦᑐᖃᖅᑐᐊᓘᑎᓪᓗᒍ ᐊᑦᑕᑰᕐᕕᒻᒥ. 

 

ᑖᒃᑯᐊ ᖄᖏᐅᑎᓪᓗᑎᑦ 

ᐃᖅᑲᓇᐃᔭᕈᓐᓇᓚᐅᖅᓯᒪᒻᒪᑕ ᑕᐃᒪᓕ ᑕᒪᓐᓇ 

ᐱᕈᖅᐸᓪᓕᐊᖏᓐᓇᖅᑐᐊᓘᓕᕋᓗᐊᖅᑎᓪᓗᒍ 

ᐃᖃᓗᐃᑦ ᑕᐃᒪ ᑕᒪᒃᑯᐊ ᐃᖅᑲᓇᐃᔭᖅᑏᑦ ᓱᓕ 

ᐃᖅᑲᓇᐃᔭᐃᓐᓇᕈᓐᓇᖃᑦᑕᕐᒪᑕ. 

 

ᑕᐃᒪ ᐅᖃᖅᑎᑦᑎᔩ, ᑕᒪᑐᒪᓂ ᖃᑦᑎᕆᓂᖅ 

ᐱᔾᔪᑎᒋᓪᓗᒍ ᐊᑦᑐᑯᐊᕐᕕᒻᒥ ᑕᐃᒪᓕ ᑕᒪᓇ 

ᓇᓗᓇᖅᑐᕈᔫᒻᒪᑕ ᖃᓄᖅ ᐋᖅᑭᑦᑕᐅᒐᔭᕐᒪᖔᑕ 

ᑕᒪᒃᑯᐊ ᐊᑦᑕᑰᕐᓃᑦ ᖃᓄᐃᓕᔭᐅᖃᑦᑕᕆᐊᖃᕐᒪᖔᑕ 

ᑭᓯᐊᓂ ᑲᔪᓯᒋᐊᖃᖅᑐᒍᑦ. ᑕᐃᒪᐃᒃᑲᓗᐊᖅᑎᓪᓗᒍ 

ᐃᑲᔪᖅᑐᐃᓂᕋ ᓇᓗᓇᐃᕈᒪᔭᕋ ᑕᒪᒃᑯᓄᖓ 

ᐃᖅᑲᓇᐃᔭᒪᐅᖅᑐᓂ ᐊᔅᓱᕈᖅᑐᑎᑦ. 

 

ᐅᖃᖅᑎᑦᑎᔩ, ᑕᒪᒃᑯᐊ ᑲᑎᒪᔨᐅᖃᑎᓕᒫᒃᑲ 

ᖁᔭᓕᖃᑕᐅᖁᔭᒃᑲ ᑕᐃᒃᑯᓂᖓ 

ᑐᐊᕕᕐᓇᖅᑐᓕᕆᓚᐅᖅᑐᓂᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᖃᒪᓂᑦᑐᐊᒧᑦ, ᒥᔅᑕ 

ᓯᒥᐅᓂ ᒥᑭᓐᖑᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 014 - 4(2): 

ᐊᑐᐃᓐᓇᖃᖅᑎᑕᐅᓂᖅ ᐊᔾᔨᓐᖑᐊᖃᖅᑐᓄᑦ 

ᐃᓕᑕᕆᔭᐅᔾᔪᑎᓂᑦ ᑭᓇᐅᓂᕐᒧᑦ 

(ᒥᑭᓐᖑᐊᖅ) 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐅᖃᖅᑎᑦᑎᔩ. 

ᕼᐃᕗᓪᓕᖅᐹᒥ ᖃᒪᓂᖅᑐᐊᕐᒥᐅᑕᐃᑦ 

ᐅᓪᓗᖃᑦᓯᐊᐅᖁᓪᓕᒋᑦ. 

 

ᐅᖃᖅᑎᒃᓯᔩ ᐅᓪᓗᒥ ᓇᖏᖅᓯᕗᖓ 

ᓄᓇᕗᑦᒥᐅᑕᓗᒃᑖᑦ ᖃᐅᔨᒪᒐᑦᑕ ᑕᒪᒃᑯᓂᖓ 

ᓇᓗᓇᐃᒃᑯᑕᕐᓂᒃ ᐃᓄᓐᓂᐅᑎᓂᒃ ᐸᐱᕈᖅᑐᕐᓂᐅᑎᓂᒃ 

ᐊᒻᒪᓗ ᐊᓯᖏᓐᓂᒃ ᑕᒪᒃᑯᓂᖓ ᓴᖅᑭᑕᐅᕙᒃᑐᓂᒃ 

ᒐᕙᒪᐅᔪᓂᒃ ᐊᑐᓪᓚᕆᓕᕐᒪᑕ ᐅᓪᓗᒥᐅᓕᖅᑐᖅ 

ᓄᓇᕘᓗᒃᑖᒥ. ᐅᖃᖅᑎᒃᓯᔩ, ᒪᓕᒐᓕᐅᖅᑎᐅᖃᑎᒋᔭᒃᑲ 

ᑕᑦᕙᓂ ᒪᓕᒐᓕᐅᕐᕕᒃᒥ ᐅᖃᓗᒃᑕᖅᓯᒪᖕᒪᑕ 

ᓇᓗᓇᖏᑦᑐᖅ ᐊᒻᒪᓗ ᐊᑯᓂ ᐊᐱᖅᓱᑎᒋᔭᐅᒃᑕᖅᓱᓂ  

ᖃᓄᖅ ᐱᕚᓪᓕᖅᑐᕐᓗᐊᕐᒪᖔᑦ ᑕᒪᒃᑯᐊ 

ᓇᓗᓇᐃᒃᑯᑕᕆᔭᐅᕙᑦᑐᑦ ᓄᓇᕗᑦᒥ ᐅᑦᕙᓘᓐᓂᑦ 

ᐸᐱᕈᖅᑐᓐᓂᐅᑏᑦ ᒥᑦᓵᓐᓄᑦ. 

 

ᒪᓕᒐᓕᐅᖅᑎᐅᖃᑎᒋᔭᒃᑲ ᐊᒻᒪᓗ ᓇᓗᓇᖏᑦᑐᖅ 

ᓄᓇᓕᒋᔭᒃᑎᓐᓂ ᑕᒪᓐᓇ ᐱᓪᓚᕆᐅᕙᓪᓕᐊᓕᖅᑎᓪᓗᒍ 

ᐱᓪᓚᕆᐅᑎᓪᓗᒍ  ᐊᑐᖅᑕᐅᓪᓗᐊᕕᓕᖅᑎᓪᓗᒍᓗ. 

ᑕᒪᒃᑯᐊ ᐊᔾᔨᓕᐅᖅᑕᐅᓂᖅ ᐊᑐᑦᑐᐊᓂᖃᒻᒪᕆᓕᕐᒪᑦᓗ 

ᐃᓄᐃᑦ ᐊᐅᓪᓛᕐᓂᐊᕐᓗᓂ ᓄᓇᓖᑦ ᐊᓯᖏᓐᓄᑦ 

ᐅᑦᕙᓘᓐᓂᑦ ᓇᓂᑐᐃᓐᓇᖅ ᐊᐅᓪᓛᕐᓂᐊᕐᓗᓂ ᑕᒪᒃᑯᐊ 

ᓇᓗᓇᐃᒃᑯᑕᐃᑦ ᐊᑐᒐᐅᓪᓚᕆᓕᕐᒪᑕ ᐅᓪᓗᒥᐅᓕᖅᑐᖅ. 

ᐅᖃᖅᑎᒃᓯᔩ, ᓄᓇᓕᒋᔭᑉᑎᓐᓂ 

ᓄᓇᓕᕋᓛᖑᔪᑦᓂᑦᓘᓐᓂᑦ  ᓄᓇᓕᔾᔪᐊᖑᔪᓐᓂᑦᓘᓐᓂᑦ 

ᐃᓅᖃᑎᕗᑦ ᖃᐅᔨᒪᖃᐅᑦᑎᐊᕋᖅᑕ ᐊᒻᒪ ᐃᓚᖏᑦ 

ᖃᐅᔨᒪᖏᒃᑲᓗᐊᖅᓱᑎᒍ ᑭᓯᐊᓂ ᐊᒥᓱᖏᓐᓈᖅᓱᑎᒃ. 

ᐅᓪᓗᒥᐅᓕᖅᑐᖅ ᐃᓄᒐᑉᑕ ᑖᒃᑯᐊ ᐊᔾᔨᓕᐅᖅᑕᐅᓂᖅ 

ᓇᓗᓇᐃᒃᑯᑕᓪᓚᕆᒃᑰᓕᕐᒪᑦ ᐅᓪᓗᒥᐊᓕᖅᑐᖅ 

ᐊᑐᒐᐅᒻᒪᕆᒻᒫᓕᖅᓱᓂ. 

 

ᐅᖃᖅᑎᒃᓯᔩ ᑕᒪᒃᑯᐊ ᐊᔾᔨᓕᐅᖅᑕᐅᓂᖅ 

ᐊᑐᖅᑕᐅᓪᓚᕆᓕᖅᑎᓪᓗᒍ ᑎᒻᒥᓱᒃᑯᑦ ᐊᓪᓛᑦ 

ᐃᑭᓂᐊᓕᕋᐃᒐᑦᑕ ᓇᓗᓇᐃᒃᑯᑕᒃᑎᓐᓂᒃ 

ᑕᑯᑎᒃᓯᔭᕆᐊᖃᕋᑉᑕ ᓇᓂᑐᐃᓐᓇᖅ 

ᓄᓇᓕᕐᔪᐊᖑᔪᓂ. ᑕᒪᒃᑯᐊ ᐱᓪᓚᕆᐅᓕᖅᑎᓪᓗᒋᑦ 

ᐅᓪᓗᒥᐅᓕᖅᑐᖅ ᓂᕈᐊᖅᑎᒋᔭᖅᐳᑦ ᑕᐃᒪ 

ᐊᑦᑐᖅᑕᐅᕙᓪᓕᐊᓂᐊᓕᕐᒥᒻᒪᑕ ᒐᕙᒪᑐᖃᒃᑯᓐᓂᑦ  

ᑕᒻᒪᓐᓇ ᓄᑖᖅ ᓴᖅᑭᑕᐅᕙᓪᓕᐊᓕᕐᒥᑎᓪᓗᒍ. 

ᐊᑐᐊᒐᑦᓴᓪᓗ ᐊᑦᓱᕈᓐᓇᖅᓯᕙᓪᓕᐊᓂᐊᓕᖅᓱᑎᒃ 

ᓂᕈᐊᖅᓯᓂᐊᕐᓗᓂᓘᓐᓃᑦ. ᐅᖃᖅᑎᒃᓯᔩ ᐊᐱᕆᕗᖓ 

ᑲᔪᓯᒋᐊᖅᑎᑕᐅᔪᓗᐊᖏᒻᒪᖔᒻᒪ ᒪ’ᓇ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐃᓗᓐᓇᓯᓐᓄᑦ 

ᐊᖏᖅᑕᐅᔪᒪᒻᒪᑦ ᐱᔭᕆᖅᓯᔪᓐᓇᕐᒪᖔᒻᒥ 

ᐅᖃᐅᓯᕆᔭᒥᓂᒃ…ᐊᒡᒑᖅᑐᖃᖅᑳ? 

(ᑐᓵᔨᑎᒍᖏᑦᑐᖅ) ᐱᑕᖃᖏᒻᒪᑦ ᑲᔪᓯᒥᐊᕆᑦ.  

 

ᒥᑭᓐᖑᐊᖅ: ᒪᑦᓇᓪᓗᐊᕕᒃ ᐅᖃᖅᑎᓯᔨ. ᒪᑦᓈᒫᖅᓱᒋᑦ 

ᒪᓕᒐᓕᐅᖅᑎᐅᖃᑎᒋᔭᒃᑲ. ᐅᖃᖅᑎᒃᓯᔨ ᑕᐃᒪ 

ᐅᖃᓚᐅᕋᒪ ᐅᐊᑦᓯᐊᖅ ᒐᕙᒪᒋᔭᒃᑎᓐᓂ ᑕᒪᒃᑯᐊ 

ᐱᓕᕆᔨᒋᔭᒃᐳᑦ GLOᖑᓂᕋᖅᑕᐅᔪᑦ ᐱᓕᕆᔨᖃᖅᑐᑦ 

ᓄᓇᓕᖕᓂ ᐊᒥᕼᐅᓂᒃ ᐊᒻᒪᓗ ᑕᒪᒃᑯᐊ 

ᐱᓕᕆᖃᑎᒋᑦᑎᓪᓗᒋᑦ ᐃᖏᕐᕋᓕᕆᔨᒃᑯᓐᓂᑦ ᑕᒪᒃᑯᐊ 

ᐱᕙᓪᓕᕈᑕᐅᔪᓇᖁᓪᓗᒋᑦ ᓄᓇᕗᒥᐅᑕᓗᒃᑖᖑᔪᓄᑦ 

ᑭᕼᐃᐊᓂ ᓄᓇᓖᑦ ᐃᓚᖏᑦ ᑕᒪᒃᑯᓂᖓ 

ᐱᓕᕆᔨᖃᖏᒻᒪᑕ ᓱᓕ ᐃᓚᖏᓐᓂ ᓄᓇᓕᐅᔪᓂ 

ᓄᓇᕗᑦᒥ. 

 

ᑖᓐᓇ ᐊᑦᑐᐊᓪᓚᕆᒻᒪᑦ ᐊᐱᖅᑯᑎᒋᐊᕈᒫᕋᒃᑯ 

ᒥᓂᔅᑑᔪᒧᑦ ᑕᑦᕙᓂ ᒪᓕᒐᓕᐅᕐᕕᖕᒥ ᑲᑎᒪᑎᓪᓗᑕ 

ᑕᒪᓐᓇ ᐊᑦᑐᐊᓂᖃᓪᓚᕆᒻᒪᑦ ᒐᕙᒪᑦ ᐃᖏᕐᕋᓂᕆᔮᓂ 

ᐱᓕᕆᐊᕆᔭᒃᑎᓐᓂ ᐊᒻᒪᓗ ᑕᒪᒃᑯᐊ ᓇᓗᓇᐃᒃᑯᑕᐃᑦ 

ᐸᐱᕈᖅᑐᓐᓂᐅᑎᓪᓗ ᐱᕙᓪᓕᕆᐊᖃᓪᓚᕆᒻᒪᑕ 

ᒪᓐᓇᑦᓗᐊᕕᒃ ᐅᖃᖅᑎᒃᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᒡᒍᕐᒧᑦ, ᒥᔅᑕ 

ᖁᐊᓴ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 015 - 4(2): 

ᐊᕐᕌᒍᑕᒫᑦ ᐃᖃᓗᒐᓱᓐᓂᐅᑎᔪᑦ ᐃᒡᓗᓕᒻᒥ 

(ᖁᐊᓴ) 

ᐊᖓᔪᖅᑳᖅ ᖁᐊᓴ: ᖁᔭᓐᓇᒦᒃ ᐅᖃᖅᑎᒃᓯᔩ 

ᐊᒻᒪᓗ ᑕᐃᒃᑯᐊ ᓄᓇᑦᑎᓐᓂ ᐊᒡᒍᒥ 

ᓂᕈᐊᑎᐅᕙᒃᑐᐃᑦ ᑕᐃᒃᑯᐊ ᐊᓪᓗᒃᑰᖅᐸᒃᑲ 

ᐃᒡᓗᓕᒃᒥᐅᑦᓗ ᑕᒪᕐᒥᒃ. ᑕᐃᒪ ᑕᒫᓂᓛᒃ 

ᐅᓪᓗᖅᓯᐅᑎᒋᔭᒃᑎᓐᓂ ᑕᐃᒪᓐᓇ ᓇᓂᑐᐃᓐᓇᖅ 

ᓄᓇᕘᒥ ᐃᖃᓪᓕᐊᖃᑦᑕᕐᒪᑕ ᐃᖃᓗᒐᓱᒃᔪᐊᖅᓱᑎᒃ 

ᓇᓂᑐᐃᓐᓇᖅ ᓄᓇᕘᒥ ᐊᒻᒪᓗ ᑖᒃᑯᐊ 

ᓵᓚᒃᓴᖅᓯᒪᔪᐃᑦ ᓇᓂᑐᐃᓐᓇᖅ ᓄᓇᓕᖕᓂ ᑖᒃᑯᐊ 

ᐱᒃᑯᒋᖃᑎᒋᑦᑎᐊᖅᐸᒃᑲ. 

 

ᖁᕕᐊᓇᑦᑎᐊᕐᒪᑦ ᐃᖃᓗᒐᓱᒃᑐᓂ ᐊᒻᒪᓗ 

ᐃᓚᒌᓐᓂᕐᒥᒃ ᑖᓐᓇ ᐃᑲᔫᑎᖃᖃᑦᑕᕐᒪᑦ ᐃᓚᒌᑦᑐᐃᑦ  

ᑲᑎᓐᖓᓕᖅᖢᑎᒃ ᐃᖃᓪᓕᐊᖃᑦᑕᕐᒪᑕ. 

ᐱᒍᔭᐅᔾᔪᐊᕋᓗᐊᖅᑎᓪᓗᒋᑦ ᑕᐃᒪᓐᓇᒃ 

ᐃᓚᒌᓐᓂᕐᒧᑦ ᑕᒪᓐᓇ ᐃᑲᔫᑎᖃᑦᑎᐊᕐᒪᑦ 

ᖁᕕᐊᓱᖃᑎᒋᑦᑎᐊᖅᑕᒃᑲᐃᓛᒃ. 

 

ᐊᒻᒪᓗ ᑖᒃᑯᐊ ᑕᐃᑲᓂ ᐃᒡᓗᓕᒻᒥ 

ᓵᓚᒃᓴᓚᐅᖅᑐᓪᓕ ᖁᕕᐊᓱᖃᑎᒋᔪᒪᑐᐃᓐᓇᒧᑦ 

ᑕᕝᕘᓇ ᓇᖏᖅᓯᔾᔪᑎᒋᔭᒃᑲ ᐅᖃᖅᑎᑦᑎᔨ. 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᐃᕕᓕᒃ, ᒥᔅᑐ 

ᒪᑉᓴᓛᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 016 - 4(2): 

ᓄᓇᓕᓐᓂ ᒪᐃᔭᓂᑦ ᓂᕈᐊᕐᓂᐅᖃᑖᓚᐅᖅᑐᑦ 

ᓂᕈᐊᖅᑕᐅᓯᒪᕕᐊᓂ (ᒪᑉᓴᓚᒃ) 

 

ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑎᑦᑎᔨ, ᐊᒻᒪᓗ 

ᐅᑉᓗᒃᑰᖅᐸᒃᑲ ᓇᐅᔮᕐᒥᐅᑦ ᓴᓪᓕᕐᒥᐅᑦ ᐊᒻᒪᑦᑕᐅᖅ 

ᐅᕙᖓᑐᐊᑦᑎᐊᒻᒪᕆᒃ ᑕᕝᕙᓂ ᒪᓕᒐᓕᐅᕐᕕᒻᒥ 

ᐱᓕᕆᓯᒪᔪᑑᖅᑰᕋᒪ ᐅᔾᔨᕐᓇᖅᑐᒥᒃ. 

 

>>ᐃᓪᓚᖅᑐᑦ 

 

ᐅᖃᖅᑎᑦᑎᔨ, ᓇᖏᖅᓯᔾᔪᑎᖃᖅᑐᖓ ᐅᓪᓗᒥ 

ᓂᕈᐊᕐᓂᖃᓚᐅᕐᒪᑦ ᑖᒃᑯᓇᓂ ᓄᓇᓕᓐᓂ 

ᑭᒡᒐᖅᑐᖅᑕᓐᓂᒃ ᑕᒪᐃᓐᓂᒃ ᒪᐃᔪᑦ. ᑖᒃᑯᐊ 

ᒪᓕᒐᓕᐅᖅᑎᐅᖃᑎᒃᑲ ᐅᐱᒍᓱᖃᑎᒋᔪᒪᓪᓗᒋᑦ 

ᓂᕈᐊᖅᑕᐅᓚᐅᖅᑐᓄᑦ ᒪᐃᔪᒧᑦ ᓴᓪᓕᒥ, ᐅᐃᓕ 

ᓇᑯᓛᖅ ᐊᒻᒪᓗ ᓇᐅᔮᓂ, ᓵᓚᒪᓐ ᒪᓕᑭ, ᑖᒃᑯᐊ 

ᒪᐃᔫᒧᑦ ᓂᕈᐊᖅᑕᐅᓵᓕᓚᐅᕐᒪᑕ 

ᒪᐃᔪᖃᕋᓐᓃᓚᐅᖅᓯᒪᒐᓗᐊᖅᑎᓪᓗᒋᑦ. 

 

ᖁᕕᐊᓱᑉᐳᖓ ᐱᓕᕆᖃᑎᒋᔪᓐᓇᑦᑎᐊᕐᓂᐊᕋᒃᑭᑦ 

ᐊᒻᒪᑦᑕᐅᖅ ᖃᑯᒍᑦᑎᐊᖅ ᓴᓪᓕᒧᑦ ᐅᑎᕈᒫᕋᒪ 

ᐊᔪᕐᓇᓚᐅᕐᒪᑦ ᑎᒻᒥᓲᖅ ᐱᔾᔪᑎᒋᓪᓗᒍ, ᑭᐊᓯᓂ 

ᓴᓪᓕᕐᒥᐅᑦ ᐅᖃᐅᑎᔪᒪᕙᒃᑲ ᑕᐃᑯᖓᓐᓂᐊᖅᐳᖓ 

ᑕᕝᕙᓂ ᐃᒃᓯᕚᓂᒃᓯᒪᓕᑐᐊᕈᑦᑕ. 

ᖁᕕᐊᓱᐊᖃᑎᒋᔪᒪᔭᒃᑲ ᒪᓕᒐᓕᐅᖅᑎᐅᖃᑎᒃᑲ 

ᑖᒃᑯᐊ ᑭᒡᒐᖅᑐᖅᑕᒃᑲ ᒪᐃᔪᑖᓵᓚᐅᕐᒪᑕ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. 3. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᓇᑦᑎᓕᒃ, ᒥᔅ ᐅᒡᔪᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 017 - 4(2): 

ᐱᒃᑯᒋᔭᐅᓂᖓ ᐲᐱ ᓂᕕᐊᖅᓯᐊᖅ (ᐅᒡᔪᒃ) 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓇᖅᑯᑎᑦ 

ᐅᖃᖅᑎᑦᑎᔨ. ᑕᐃᓐᓇᓗ 

ᓄᑕᕋᓛᖅᑖᕼᐋᕆᔭᐅᔪᓐᓄᐊᖅ ᑐᓐᖓᕼᐅᖁᕙᕋ 

ᑕᕝᕙᓂ ᐃᒡᓗᒥ, ᓇᒡᓕᓐᓇᖅᑐᖅ, ᐃᓅᓕᕼᐋᓃᑦ 

ᓇᒡᓕᓐᓇᖅᑐᑦ. 

 

ᓄᓇᕗᒻᒥᐅᑕᐃᑦ ᐅᓪᓗᖃᑦᑎᐊᖁᕙᒃᑲ 

ᐅᐱᓐᖔᑦᑎᐊᕙᐅᓕᒻᒪᑦ ᓄᓇᓕᓐᓂ, 

ᕼᐅᓕᐊᖅᑕᖅᐸᓪᓕᐊᓪᓗᑎᒃ ᐅᑭᐅᒧᑦ ᓂᕿᒃᓴᒥᒃ 

ᐃᓗᐊᖅᕼᐊᐃᕙᓪᓕᐊᓐᓂᐊᓕᒻᒥᒻᒪᑕ. 

ᐱᓂᐊᖅᖢᑦᑎᐊᖁᕙᒃᑲ, ᓇᑦᑎᓕᒻᒥᐅᑕᓪᓗ 

ᐅᑉᓗᑰᑦᑎᐊᖅᖢᒋᑦ. 

 

ᑖᒻᓇ ᑕᖅᑭᕼᐃᐅᑦ ᐊᑐᓕᕼᐋᖅᑎᓪᓗᒍ ᑕᓗᕐᔪᐊᓂ 

ᑕᐃᑲᓂ ᓇᑦᑎᓕᐅᑉ ᐃᓕᕼᐊᕐᕕᐊᓂ ᐃᓕᕼᐊᖅᑐᒥᒃ 

ᑐᓂᔭᐅᔪᖃᒻᒪᑦ ᐊᔪᓐᖏᓐᓂᕐᒥᓂᒃ ᐱᔾᔪᑎᖃᖅᖢᑎᒃ 

ᐃᓕᕼᐊᕐᕕᒻᒧᑦ ᐅᑎᒻᒪᑦ ᐱᓇᕼᐅᐊᑦᑎᐊᕐᓂᕐᒥᒃ 

ᐱᔾᔪᑎᖃᖅᖢᓂ ᐃᓕᑕᕆᔭᐅᒻᒪᑦ ᑖᓐᓇ 

ᐊᑖᑕᒐᓗᐊᒻᒪ ᐊᑎᐊ ᑐᓐᖓᕕᒋᔭᐅᓪᓗᓂ 

ᐃᓕᑕᕆᔭᐅᒻᒪᑦ. ᑖᓐᓇ ᐃᓕᕼᐊᖅᑐᓐᓄᐊᖅ ᐊᕐᓇᒃ 

ᐃᓄᓐᖏᓐᓄᖅᐸᓪᓕᐊᓕᕼᐋᖅ ᐅᑎᒻᒪᑦ 

ᐃᓕᕼᐊᕐᕕᒻᒧᑦ ᐲᐱ ᓂᕕᐊᖅᓯᐊᖅ, ᑖᓐᓇ 

ᑐᓂᔭᐅᔪᖅ ᐊᑖᑕᒪ ᐊᑎᐊ ᐊᑐᖅᑕᐅᓪᓗᓂ. 

ᐊᑖᑕᒐᓗᐊᕋ ᑖᓐᓇ 

ᐃᑲᔪᖅᑐᐃᓪᓗᐊᖃᑦᑕᖅᕼᐃᒪᓕᒻᒪᑦ ᐃᓅᖃᑎᒥᓂᒃ 

ᐱᕚᓪᓕᖁᓪᓗᓂᒋᑦ ᐃᓕᕼᐊᖅᐹᓪᓕᖁᓪᓗᓂᒋᑦ 

ᓄᓇᖅᑲᑎᒥᓂᒃ ᐃᑲᔪᑦᑎᐊᖃᑦᑕᖁᑉᓗᒋᑦ ᐃᓚᒥᓐᓂᒃ 

ᓇᒻᒥᓂᕐᒥᓐᓂᒃ. ᑖᓐᒻᓇ ᐱᔾᔪᑎᒋᑉᓗᒍ ᖁᕕᐊᓱᑦᑐᖓ 

ᑖᓐᓇᓗ ᐃᓕᕼᐊᐃᔨᐅᖓᓗᐊᖅ ᓂᒃ ᓂᐅᐱᐅᕆ 

ᑖᑉᓱᒥᓐᖓ ᐱᒋᐊᖅᑎᑦᑎᒻᒪᑦ ᐃᓕᑕᖅᕼᐃᔪᒻᒥᒃ 

ᐱᕚᓪᓕᕋᓱᐊᖅᑐᒥᒃ. ᑖᒻᓇ ᖁᔭᒋᒻᒪᕆᑦᑕᕗᑦ 

ᐃᓚᒌᖑᔪᑎᒍᑦ ᐊᓈᓇᒐᓗ ᖃᑕᓐᖑᑎᒃᑲᓗ 

ᖁᔭᓕᒻᒪᕆᑦᑐᒍᑦ. 



ᕿᑎᖅᑰ, ᒪᐃ 22, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒻᓇᓪᓗᐊᕐᓗ ᑐᓂᔭᐅᔪᖅ ᐲᐱ ᓂᕕᐊᖅᓯᐊᖅ 

ᓯᕗᓂᒃᓴᖃᑦᑎᐊᖁᕙᕋ ᐱᔭᕇᑦᑎᐊᕈᓐᓇᖁᓪᓗᒍᓗ 

ᐃᓕᕼᐊᓐᓇᓂ ᓯᕗᓂᒃᓴᖃᑦᑎᐊᖁᒻᒪᕆᑉᐸᕋ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. 3. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑐ 

ᐃᓄᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 018 - 4(2): 

ᕚᓕᐹᓂᐅᑎᖃᑖᓚᐅᖅᑐᑦ ᐃᖃᓗᓐᓂ 

(ᐃᓄᒃ) 

ᐃᓄᒃ: ᖁᔭᓐᓇᒦᒃ ᐅᖃᖅᑎ. ᐅᓐᓄᓴᒃᑯᑦ 

ᒥᑦᑎᒪᑕᓕᖕᒥᐅᑉ ᓄᓇᕗᒥᐅᖑᖃᑎᕗᓪᓗ. ᐅᖃᖅᑏ, 

ᐅᑯᓂᖓ ᐱᒃᑯᒋᔭᖃᕈᒪᓪᓗᖓ 

ᐱᓐᖑᐊᕆᐊᖅᑐᖅᓯᒪᓚᐅᖅᑐᓂᒃ. 

 

ᑭᓯᐊᓂ ᓯᕗᓂᖓᒍᑦ ᑖᒃᑯᓂᖓ 

ᐅᖃᐅᓯᖃᓚᐅᖏᓐᓂᓐᓂᒃ ᐱᖃᓐᓇᕆᔭᓪᓚᕆᐊᓗᒐ 

ᒪᐃ ᓕᓗ ᕙᓚᒃ, ᐃᓐᓂᒃᓴᓐ ᕗᕋᐃᔭᓐ ᑎᐊᓚ 

ᓇᓪᓕᐅᑎᓯᒪᖕᒪᑦ ᐅᓪᓗᒥ ᐅᓪᓗᖃᑦᑎᐊᖁᓪᓗᒍ 7-

ᖑᕐᒪᑦ, ᒪᐃ ᓕᓗ ᕙᓚᒃ, ᐱᒃᑯᓇᖅ.  

 

ᐅᖃᖅᑏ, ᒪᐃ 9, 11-ᒧᑦ ᑎᑭᑦᑐᒍ ᑕᒫᓂ 

ᐃᖃᓗᖕᓂ ᐱᓐᖑᐊᕆᐊᖅᑐᖅᓯᒪᔪᖃᓚᐅᕐᒪᑦ 

ᐊᖅᓴᕆᐊᖅᑐᖅᓯᒪᓪᓗᑎᒃ ᕚᓕᕚᕆᐊᖅᑐᖅᓯᒪᔪᑦ 

ᑖᒃᑯᐊ ᓄᓇᓕᖕᓃᓐᖔᖅᑐᑦ ᐊᔾᔨᒌᓐᖏᑦᑐᑦ 

ᒥᑦᑎᑕᒪᓕᒡᓗ ᐃᓚᐅᓪᓗᓂ 

ᐱᓐᖑᐊᕆᐊᖅᑐᖅᓯᒪᓚᐅᕐᒪᑕ. ᓯᕗᓪᓕᖅᐹᒥᑦ 

ᑖᒃᑯᓇᓂ ᓄᑲᑉᐱᐊᓂᑦ ᐱᓐᖑᐊᖃᑕᐅᑎᓪᓗᒋᑦ 

ᐸᖕᓂᖅᑑᕐᒥᐅᑦ ᓯᕗᓪᓕᐅᔾᔪᑎᖃᓚᐅᕐᒪᑕ 

ᐱᒃᑯᒋᔪᒪᓪᓗᒋᑦ, ᐱᒃᑯᒋᕙᑦᑎᒋᑦ ᐊᒻᒪᓗ 

ᒥᑦᑎᒪᑕᓕᖕᒥᐅᑦ ᑐᖓᓕᐅᔾᔪᑎᑖᖅᖢᑎᒃ 

ᐱᒃᑯᒋᔪᒪᓪᓗᒋᑦ. 

 

ᒪᑯᐊ ᒪᒃᑯᒃᑐᖁᑎᕗᑦ ᐃᓚᐅᖃᑦᑕᖅᑎᓪᓗᒋᑦ 

ᐱᒃᑯᒋᓪᓚᕆᒃᑲᒃᑭᑦ ᐱᓐᖑᐊᕐᓂᒃᑯᑦ, 

ᐃᖃᐃᓕᓴᕐᓂᒃᑯᑦ ᐃᑲᔪᖅᑐᐃᓐᓇᐅᔭᕈᒪᒐᒃᑭᑦ ᐊᒻᒪᓗ 

ᐃᑲᔪᖅᑐᐃᓐᓇᐅᔭᖅᑕᐅᖁᒐᓗᐊᕆᓪᓗᒋᑦ ᐊᒻᒪᓗ 

ᖁᔭᓕᓪᓗᖓ ᒐᕙᒪᒋᔭᑦᑎᓐᓄᑦ 

ᐱᓐᖑᐊᖅᑐᓕᕆᔨᒃᑯᑦ ᐱᓕᕆᕝᕕᖓᑎᒍᑦ ᔅᐳᐊᑦ 

ᓄᐊᑦ (Sport North) ᐃᑲᔪᖅᑕᐅᓲᖑᖕᒪᑕ.  

 

ᐅᑯᐊ ᒥᑦᑎᒪᑕᓕᖕᒥ ᐃᓚᒋᔭᐅᓚᐅᖅᑐᑦ ᐊᑎᖏᑦ 

ᑕᐃᔪᒪᓪᓗᒋᑦ ᐱᒃᑯᒋᓪᓗᒋᑦ. ᓄᑲᑉᐱᐊᓂᑦ 

ᐃᓚᐅᓚᐅᖅᑐᑦ ᓯᒡᓗ ᑯᑉᓗ, ᓯᑏᕙᓐ ᐃᓄᐊᕋᖅ,  

ᐲᑕ ᐃᓅᑎᖅ, ᔮᑭ ᓴᐃᒨᓂ, ᓴᐃᒪᓐ ᐃᓅᑎᖅ, ᐋᑕᒻ 

ᐆᑦᑐᕙᒃ ᐊᒻᒪᓗ ᕌᐳᑦ ᐊᖕᓚᒃ. ᐊᒻᒪᓗ ᑖᓐᓇ 

ᑲᒪᔨᒋᔭᖓᑦ ᓄᐊᒪᓐ ᐃᓅᑎᖅ, ᖁᔭᓐᓇᒦᖅᖢᒍᓗ, 

ᖁᔭᓐᓇᒦᖅᖢᒋᓪᓗ ᑕᒪᒃᑯᐊ ᑲᒪᔪᓐᓇᓲᖑᖕᒪᑕ 

ᐸᖅᑭᑦᑎᔪᓐᓇᓲᖑᖕᒪᑕ ᒪᒃᑯᒃᑐᖁᑎᕗᑦ 

ᐱᓐᖑᐊᕆᐊᖅᓯᒪᑎᓪᓗᒋᑦ. 

 

ᐊᒻᒪᓗ ᐅᖃᖅᑏ, ᐱᒃᑯᒋᓗᐊᒃᑲᓐᓂᕈᒪᓪᓗᖓ ᐅᑯᐊ 

ᐱᖓᓱᑦ ᓵᑭ ᓴᐃᒨᓂ, ᐲᑕ ᐃᓅᑎᖅ, ᓴᐃᒪᓐ ᖁᕕᖅ 

ᐃᓅᑎᖅ ᓂᕈᐊᖅᑕᐅᓚᐅᕐᒪᑕ ᐊᐅᔭᖅ 

ᓄᓇᖃᖅᑳᖅᑐᕕᓃᑦ ᐱᓐᖑᐊᕕᒡᔪᐊᖅᑐᓂᑦ 

ᐊᖅᓴᖅᑎᐅᖃᑕᐅᓂᐊᖅᑐᑦ ᕆᔭᐃᓇᒥ 

ᐱᓐᖑᐊᓕᖅᐸᑕ, ᐱᒃᑯᒋᔪᒪᓪᓗᒋᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. 3. ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐃᓗᖃᐃᑦ ᓯᓈ, ᒥᔅᑕ 

ᐅᑲᓕᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 019 - 4(2): 

ᐱᒻᒪᕆᐊᓂᖓ ᐊᑐᒃᑲᓐᓂᖃᑦᑕᕐᓂᐅᔫᑉ 

(ᐅᑲᓕᖅ) 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᕕᐊᓇᖅ 

ᐅᑎᕈᓐᓇᕐᒥᒐᑦᑕ ᑕᒪᐅᖓ. ᑭᓯᐊᓂᑦᑕᐅᖅ 

ᑕᒫᓂᒥᐅᑕᐅᓪᓗᖓᑦᑕᐅᖅ ᖃᓄᑐᐃᓐᓇᖅ 

ᐃᑲᔫᑎᔅᓴᓂᑦ ᐃᓱᒪᔅᓴᖅᓯᐅᓲᖑᒐᑦᑕ, ᑕᐃᒪ 

ᑐᓴᖅᐸᓪᓕᐊᒐᑦᑕᐃᓛᒃ ᑖᓐᓇ 

ᐃᑯᐊᓚᑯᑖᓐᓂᐊᖅᑑᔮᕐᖓᑦ ᐊᑦᑕᕐᕕᒋᔭᕗᑦ ᑕᒫᓂ. 

ᑖᓐᓇ ᑕᐃᒪᐃᑎᓪᓗᒍ ᑖᒃᑯᐊ ᐊᑦᑕᐅᑎᓂᒃ 

ᓄᐊᑦᑎᕙᑦᑐᑦ ᐊᑕᐅᓯᐊᑐᐃᓐᓇᖃᑦᑕᕐᓂᐊᓕᕐᖓᑕ 

ᐱᓇᓱᐊᕈᓯᕐᒥᑦ. 

 

ᑕᐃᒪ ᐃᑲᔪᕋᓱᒋᐊᖃᕋᑦᑐᒍ ᑕᐃᒫᒃ ᑖᒃᑯᐊ 

ᐊᐅᑦᑕᔫᓂᒃ ᐊᑐᓗᐊᔾᔭᐃᖅᓯᒪᓂᐊᖅᑯᒍᑦ, 

ᑕᐅᕗᖓᓕᒫᕈᒥᓇᖅᑑᒐᓗᐊᖅ. ᑕᒪᓐᓇ ᐊᒻᒪᓗ 

ᑖᒃᑯᐊ ᓇᓕᐊᑐᐃᓐᓇᖅ ᖃᑦᑖᕐᔪᓛᓂᑦ, 

ᐃᒥᒐᐅᑎᒥᓂᕐᓂᑦ ᑕᐃᒪ ᓄᐊᑕᐅᕙᒻᒪᑕ ᑕᐃᑯᖓ 

ᑕᐃᒃᑯᐊ ᐃᑲᔫᑕᐅᕙᑦᑐᑎᒃ ᐸᐃᕆᕕᓐᓄᑦ ᑕᐃᒃᑯᐊ 

ᐊᑐᖅᑕᐅᒋᐊᒃᑲᓂᖅᑲᑕ ᐊᒻᒪᓗ 

ᓇᓕᐊᓐᓄᕋᕈᓘᔭᖅᐸᑲᑦᑕ ᐅᕙᒍᑦ 

ᖃᓪᓗᓈᓅᖅᐸᑦᑐᒍ ᑕᐃᒫᒃ ᐃᓇᒋᐊᒃᑲᓂᖅᑲᒃᑲ 

ᑕᐃᒃᑯᐊ ᖃᓪᓗᓈᓅᖃᑎᒋᕙᑦᑕᒃᑲ ᑕᒪᒃᑯᓂᖓ 

ᐊᐅᑦᑕᔫᕌᓗᓐᓂᑦ ᐊᑐᖅᑕᐅᒃᑲᓐᓂᕈᓐᓇᖅᑐᓂᒃ 

ᖃᓪᓗᓈᓄᑦ ᓇᔅᓴᖃᑦᑕᕆᔅᓯ ᑖᒃᑯᐊ 

ᐃᓚᓐᖓᐅᑕᐅᒃᑲᓂᖅᐸᒻᒪᑕ ᑖᒃᑯᓄᖓ 

ᓱᕉᑕᐅᕙᑦᑐᓂᒃ ᐊᕙᑎᑯᓗᑦᑎᓐᓄᑦ. 

ᑕᐃᒫᒃ ᑕᒪᒃᑯᐊ ᖃᓄᒃᑲᓐᓂᖅ ᕿᓂᒃᑲᓐᓂᖁᕙᒃᑲ 

ᐃᖃᓗᒻᒥᐅᑕᐅᖃᑎᒃᑲ ᑕᒪᓐᓇ ᐊᕙᑎᑯᓗᑉᐳᑦ 

ᓯᕐᓂᓇᕐᖓᑦ ᐊᒻᒪᓗ ᐃᑲᔪᕋᓱᒋᐊᖃᖅᑐᑕ ᑕᐃᒫᒃ 

ᐊᔅᓱᕈᕐᓇᖅᑐᖅᓯᐅᖅᑎᓪᓗᒋᑦ ᑖᒃᑯᐊ ᓄᓇᖅᑲᑎᕗᑦ 

ᐊᕙᑎᕗᑦ ᓱᕈᖅᑕᐅᓗᐊᖁᓐᖏᓇᑦᑎᒍ 

ᑕᐃᒪᐃᑎᓪᓗᒍ. ᑖᒃᑯᐊ 

ᐃᖅᑯᓪᓕᐅᑎᒋᑲᐃᓐᓇᕈᒪᖅᑲᐅᔭᒃᑲ 

ᓂᕈᐊᖅᑕᐅᖃᑎᒋᓯᒪᔭᑦᑎᓐᓄᑦ ᐊᒻᒪᓗ 

ᓄᓇᕗᒻᒥᐅᑕᐅᖃᑎᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ ᒪᓂCᔭᖅ, 

ᒥᔅ ᐃᐊᓪ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 020 - 4(2): 

ᑳᓐᓱᒥᒃ ᑭᓪᓕᓯᓂᐊᕐᓂᕐᒧᑦ ᑮᓇᐅᔭᓂᑦ 

ᓄᐊᓴᐃᓂᖅ (ᐃᐊᓪ) 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓐᓄᓴᒃᑰᖅᐸᒃᑲ ᐃᖃᓗᐃᑦ 

ᒪᓂᒐᔭᒻᒥᐅᑦ, ᓄᓇᕗᒻᒥᐅᓪᓗ ᐊᓯᐅᔪᑎᑦ, 

ᐃᒪᐃᓕᑦᑎᐊᖅᐸᔅᓯ. ᑕᐃᒪ ᑕᑯᔅᓴᐅᒐᑦᑕ 

ᐅᓂᒃᑳᕐᓂᐊᕋᒪ ᖃᓄᐃᒻᒪᑦ ᓄᔭᐃᔭᖅᓯᒪᒻᒪᖔᕐᒪ 

ᑕᐃᒫᒃ ᑕᑯᓐᓈᖅᑕᐅᒐᒪ ᖃᐅᔨᒪᓂᐊᕋᑦᓯ. 

 

ᑕᐃᑦᓱᒪᓂ ᐄᐳᕈ 25-ᖑᑎᓪᓗᒍ ᐃᐊᑦᓇ 

ᐃᓚᐃᐊᔅᓗ ᐊᓯᖏᓐᓂᓪᓗ ᑕᐃᒪ 

ᓄᓇᐃᔭᖅᑕᐅᔪᒪᒧᐃᑦ ᒍᓐᓇᓚᐅᖅᓯᒪᒻᒪᑕ ᑕᒫᓂ 

ᑭᒡᒐᖅᑐᐃᕕᒋᔭᕋᓂ ᖑᓂᕋᖅᑕᐅᔪᒥ ᑮᓇᐅᔭᓂ 

ᓄᐊᑦᑎᓇᓱᐊᖅᑐᑎ ᑕᐃᒃᑯᓄᖓ 

ᖃᓂᒪᓂᐅᖃᑦᑕᖅᑐᑦ cancer-ᖑᓂᕋᖅᑕᐅᔪᖅ 

ᐱᔾᔪᑎᒋᓪᓗᒍ ᑮᓇᐅᔭᓂ ᓄᐊᑦᑎᒍᑎᖃᖅᓱᑕ. 

 

ᑖᒃᑯᐊ ᐅᓄᖅᑑᓚᐅᕐᒪᑕ ᖁᕕᐊᓇᓚᐅᖅᑐᖅ ᐅᕙᖓ 

ᓄᔭᕈᓗᒃᑲ ᐲᔭᖅᑕᐅᓂᐊᓕᕐᒪᑕ $1,800 

ᑮᓴᐅᔭᐃᕈᑎᐅᓚᐅᖅᑐᑦ ᕿᐅᖅᑕᐃᒍᒪᔪᓄᑦ 

ᐊᑭᑦᑐᕋᐅᑎᔪᖅ ᑕᐃᓐᓇ ᓵᓚᒃᓴᖅᑐᖅ ᑕᐃᒪ 

ᕿᐅᖅᑕᐃᒍᓐᓇᓚᐅᕐᒪᑦ ᑕᐃᒪᓐᓇᑎᒋ 

ᑮᓇᐅᔭᐃᓚᐅᖅᓱᓂ. 

 

ᑖᒃᑯᐊᑦᑕᐅᖅ ᐃᓚᒋᓚᐅᖅᑕᒃᑲ ᑕᕝᕙᓂ 

ᒪᓕᒐᓕᐅᖅᑎᐅᖃᑎᒐ ᑮᑦ ᐲᑕᓴᓐ, ᑖᒃᑯᐊᓗ 

ᐊᓯᖏᑦ ᒪᐃᔭᒋᔭᐅᔪᖅ ᔮᓐ ᒍᕌᒻ ᐊᒻᒪᓗᑦᑕᐅᖅ 

ᓰᐲᓰᖅᑎᐅᖃᑦᑕᖅᑐᖅ ᔫᐊᓇ ᐊᕙ, ᑕᐃᒃᑯᐊᓗ 

ᕼᐊᓐᑐ ᑐᑐ, ᐃᔅᓯᕙᐅᑕᐅᓚᐅᖅᓯᒪᔪᖅ ᐃᕝᕕᑦ 

ᑭᖑᓂᐊᓂ ᑕᐃᒫᑦᑕᐅᖅ ᓄᔭᐃᔭᖅᑕᐅᓚᐅᕐᒥᔪᖅ.  

ᐅᓄᖅᑐᒻᒪᕆᐅᓚᐅᖅᑐᐃᑦ ᑕᐃᒃᑯᐊ ᓄᔭᐃᔭᖅᑕᐅᔪᐃᑦ 

ᑕᒫᓂ $31,000 ᐅᖔᑕᓂ ᐃᑲᕐᕋᐃᑦ ᖃᑦᑏᓐᓇᕈᓗᐃᑦ 

ᑕᐃᒪᓐᓇᓂᑦ ᓄᐊᑦᓯᓚᐅᖅᑐᐃᑦ ᑕᐃᒃᑯᓄᖓ 

ᑐᓂᔭᐅᓂᐊᖅᑐᖅ ᖃᐅᔨᓴᕈᑎᐅᖃᑦᑕᖅᑐᓄᑦ ᖃᓄᖅ 

ᑕᒪᓐᓇ ᓵᓚᒋᔭᐅᒍᓐᓇᕋᔭᖏᒻᒪᖔᑦ ᖃᓂᒪᓂᐅᔪᖅ. 

 

ᑕᐃᒃᑯᐊᓗ ᐱᓱᒍᓐᓇᖅᓯᓚᐅᖅᑐᐃᑦ ᖁᔭᕕᒋᑦᓯᐊᖅᓱᒋᑦ. 

ᑖᒃᑯᐊ ᐅᓄᖅᑑᓗᐊᓚᐅᖏᑦᑑᒐᓗᐊᑦ ᐱᓱᓚᐅᖅᑐᐃᑦ 

ᑕᐃᑲᓐᖓᑦ ᑎᑭᕋᕐᔪᐊᒥ Whale Cove ᑕᐃᒃᑯᖓ 

ᑲᖏᓐᖠᓂᕐᒧᑦ ᒪᐃ 1 ᒪᐃ3-ᒧᓄᑦ ᑕᐃᒪᓐᓇ 

ᐊᑯᓂᐅᑎᒋᔪᖅ ᐱᓱᓚᐅᖅᑐᐃᑦ ᑕᒪ,ᓐᓇ 

ᐅᔾᔨᕆᔭᐅᖁᔭᐅᓪᓗᓂ ᑮᓇᐅᔭᓂᑦ ᓄᐊᑦᑎᒍᑕᐅᔪᑦ. 

ᑖᒃᑯᐊ ᖁᔭᓐᓇᒦᖅᐸᒃᑲ ᓲᓴᓐ ᐹᓪ, ᐱᕐᓇᑎ ᑏᓐ, 

ᐃᓪᓗᑯᓗᒐ ᐊᒻᒪ ᔨᐊᓯ ᒪᐃᒃ ᑖᓐᓇᓗ, ᑖᒃᑯᐊᖏᓛᒃ 

ᑖᒃᑯᐊ ᐱᖓᓱᑦ ᑕᐃᒪ ᖁᔭᓐᓇᒦᑦᑎᐊᐸᒃᑲ 

ᐱᓱᓚᐅᕐᒪᑕ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. 

ᐊᑎᖁᑎᖃᕈᓐᓃᕋᒪ. 4. ᐅᖃᐅᓯᒃᑯᑦ ᐊᐱᖅᑯᑏᑦ 

ᑭᐅᒡᒍᑏᓪᓗ. ᒥᔅᑕ ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ* 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 079 - 

4(2): ᖁᑦᑎᓂᖅᓴᓄᑦ ᐃᓕᓐᓂᐊᖅᑎᓄᑦ 

ᓴᓇᔨᐅᓂᕐᒧᑦ ᐃᓕᓐᓂᐊᕈᑎᒃ ᐆᑦᑐᕋᐅᑦ 

(ᑎᑎᕋᖅᑎ) 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 120 - 

4(2): ᐃᑲᔪᕐᓂᖅ ᑮᓇᐅᔾᔭᓴᑭᒃᑐᓂᑦ 

ᐃᓚᒌᓂᑦ ᐊᖑᒻᒪᑎᔪᓐᓇᖁᓪᓗᒋᑦ 

ᐃᓅᓇᓱᓐᓂᐅᑉ ᐊᑭᑐᓗᐊᕐᓂᐊᓗᖏᓐᓄᑦ 

(ᑎᑎᕋᖅᑎ) 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 121 - 

4(2): ᓄᓇᒥᐅᑕᓂᑦ ᐱᐅᖅᓱᐊᓂᕐᒧᑦ 

ᐸᐸᑦᑎᕕᒃ (ᑎᑎᕋᖅᑎ) 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᓴᖅᑭᑦᑎᓂᐊᖅᑐᖓ ᐊᐱᖅᑯᑏᑦ ᓯᕗᓪᓕᖅᐹᑦ 

ᑕᐃᒃᑯᐊ ᖃᐅᔨᒋᐊᖅᑕᐅᓚᐅᕐᓗᑎᑦ. 

 

*ᐅᐃᒍᓯᒪᔪᒦᑦᑐᖅ ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑎᓄᑦ 79-4(1), 120-4(1) ᐊᒻᒪᓗ 121-

4(1) ᑎᑎᕋᖅᑎᒧᐊᖅᑕᐅᓯᒪᔪᐃᑦ. 

ᑭᐅᔭᐅᓂᐊᓚᐅᖅᑐᑦ 79, 120, ᐊᒻᒪᓗ 121. 

ᖁᔭᓐᓇᒦᒃ. 

 

ᐅᖃᖅᑎ: 5. ᒪᓕᒐᓕᐅᕐᕕᒻᒧ ᐳᓛᕆᐊᖅᓯᒪᔪᓂᑦ 

ᐃᓕᓴᖅᓯᓂᖅ. ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄ, 

ᒥᔅᑕ ᔪᐊᓇᓯ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᔪᐊᓇᓯ: ᓇᑯᕐᒦᒃ ᐅᖃᖅᑎᑦᑎᔩ. ᐃᓕᓴᕆᔪᒪᕚᒃᑲ 

ᓄᓕᐊᑯᓗᒐ ᐃᒪᓕ ᔪᐊᓇᓯ ᑖᓐᓇᓗ ᕿᑐᓐᖔᐱᕗᒃ 

ᐱᑦᑖᓗᒃ ᔪᐊᓇᓯ ᑕᕝᕙᓃᒍᓐᓇᖑᑕᖅᓯᓇᕐᖓᑎᒃ 

ᐃᓕᓴᕆᕚᒃᑲ. ᓇᑯᕐᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑐᓐᖓᓱᑦᑎᐊᕆᑦᓯ. ᒪᓕᒐᓕᐅᕐᕕᒻᒧ 

ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. 

ᐃᓵᔅᓯᒪᔪᖃᖏᒻᒪᑦ ᖁᔭᓐᓇᒦᒃ. ᐊᒻᒪᓗ 

ᐃᓕᓴᕆᔭᐅᔪᑦ ᐃᓕᑕᕆᔭᐅᖏᑐᓪᓗ ᑕᕝᕙᓃᑦᑐᑦ 

ᑐᓐᖓᓱᑦᑎᐊᕆᔅᓯ. 

 

5 ᐊᓂᒍᕐᒪᑦ. 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ ᓂᐊᖁᓐᖒᑦ, ᒥᔅ ᐊᖕᓇᑲᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 010 - 4(2): ᖃᓄᐃᓕᖓᓂᖓ 

ᐃᖃᓗᓐᓂ ᑰᒃᑰᑎᒍᑦ 

ᐃᑯᒪᓕᐅᕐᓂᒃᓴᐅᒐᔭᖅᑐᖅ (ᐊᖕᓇᑲᖅ) 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᐱᖅᑯᑎᒃᓴᒃᑲ ᑐᕌᖅᑐᑦ ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᑦ ᐊᖏᔪᖅᑳᖓᓄᑦ. 

 

2013-2014-ᒥ ᑎᒥᐅᑉ ᐸᕐᓇᐅᑎᖓ ᖁᓪᓕᒃᑯᑦ 

ᓇᓗᓇᐃᖅᓯᒪᒻᒪᑕ ᑮᓇᐅᔭᖅᑐᕈᑎᒃᓴᓂᒃ 

ᕿᓂᕋᓱᒃᓯᒪᒻᒪᕆᒻᒪᑕ ᑰᒻᒥᒃ ᓯᒥᒃᑎᕆᓂᒃᑯᑦ 

ᐃᑯᒻᒪᖅᑯᑎᓕᐅᕈᑎᒃᓴᒧᑦ ᐃᖃᓗᖕᓂ. 

ᖃᐅᔨᓴᕈᑎᐅᒋᐊᓐᖓᖅᑐᑦ ᓇᓗᓇᐃᖅᓯᓯᒪᔪᑦ 

ᑕᑲᓐᓇ ᕿᑭᖅᑭᔮᕐᕕᑦ ᓄᓐᖓᕉᓪᓗ ᑰᖓ 

ᐱᒃᑰᒥᓇᑐᐃᓐᓇᕿᐊᖃᕐᓂᖏᓐᓂᒃ ᑭᓯᐊᓂ 

ᖃᐅᔨᓴᖅᑕᐅᒃᑲᓐᓂᕆᐊᖃᖅᑐᑎᒃ 

ᑲᔪᓯᒍᓐᓇᖅᑎᒋᓂᖏᓐᓂᒃ ᓱᖅᑯᐃᒪᔭᐅᖁᓪᓗᒍ  

ᑕᒪᒻᒥᒃ ᐃᓅᓯᑎᒍᑦ ᑮᓇᐅᔭᓕᐅᕈᑎᑎᒍᓪᓗ ᐊᒻᒪ 

ᐊᕙᑎᑦᑎᓐᓄᑦ ᑲᔪᓯᖁᒥᓇᕐᓂᖓᓂᒃ 

ᐱᓕᕆᐊᖑᓇᔭᖅᑐᒧᑦ. 

 

ᒥᓂᔅᑕ ᑐᓴᖅᑎᑦᓯᔪᓐᓇᖅᐸ ᒪᓕᒐᓕᐅᕐᕕᖕᒧᑦ ᐅᓪᓗᒥ 

ᖃᓄᑎᒋ ᖁᓪᓕᒃᑯᑦ ᐱᕙᓪᓕᐊᑎᒋᓯᒪᒻᒪᖔᑕ 

ᑖᒃᑯᓇᓂ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᖁᓪᓕᒃᑯᑦ ᐃᑯᒻᒪᖅᑯᑎᓕᕆᔨᖏᓐᓄᑦ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᓯᔨ. ᐄ, ᑖᒃᑯᐊ ᒫᓐᓇ 

ᐅᖃᓗᐊᕈᓐᓇᖏᑦᑐᖓ 

ᖃᓄᐃᓕᐅᖅᐸᓪᓕᐊᓯᒪᒻᒪᖔᑕ. ᐄᒫᒃ 

ᐊᑭᑐᔪᑲᓪᓚᐅᓂᐊᖅᑐᓂ ᐊᒻᒪᓗ ᓇᒻᒥᓂᖅ 

ᑲᒪᒋᔪᓐᓇᔾᔮᓐᖏᓇᑦᑎᒃᑯ ᒫᓐᓇ ᑭᓯᐊᓂ 

ᕿᓂᕋᓱᐃᓐᓇᖅᑐᒍᑦ ᓇᓕᐊᓐᓂᒃ ᐃᑲᔪᖅᑎᖃᕐᓗᑕ 

ᑲᔪᓯᒋᐊᕈᓐᓇᓂᐊᕐᒪᖔᑦ ᑕᒪᓐᓇ. 

ᐅᔭᕋᕐᓂᐊᕋᓱᑦᑐᓂᒃ ᐅᖃᖃᑎᖃᖅᓯᒪᔪᒍᑦ ᐊᒻᒪᓗ 

ᑖᒃᑯᐊ ᓯᓚᑑᓂᕋᖅᑕᐅᔪᑦ ᑕᒫᓃᒻᒪᑕ 

ᐅᖃᖃᑎᒋᔪᒻᒥᔭᒃᑲ ᖃᓄᒃᑲᓐᓂᖅ 

ᕿᓂᖃᑎᒋᔪᒪᓪᓗᒋᑦ. ᑕᐃᒫᒃ ᑖᓐᓇ ᑰᒻᒥᒃ 

ᓯᒥᓐᖏᒋᕙᓪᓕᐊᓂᕐᒥᒃ ᐃᖃᓗᐃᑦ ᖃᓂᒋᔮᓂ. 

ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᐊᒻᒪᓗ 

ᖁᔭᓐᓇᒦᒃ ᑭᐅᔾᔪᑎᒋᔭᓐᓄᑦ. ᐅᖃᖅᑲᐅᒐᒪ 

ᒪᓕᒐᓕᐅᖅᑎᑦ ᐅᖃᐅᓯᒃᓴᓐᓂᒃ ᐅᓪᓗᒥ ᑰᒻᒥᒃ 

ᓯᒥᑦᑎᕆᓂᖅ ᓴᖅᑭᓚᐅᖅᓯᒪᒐᒃᑯ ᑲᓇᑕᐅᑉ 

ᑲᑎᒪᕕᔾᔪᐊᖓᑕ ᐃᓐᓇᒃᑯᖏᓐᓄᑦ ᑲᑎᒪᔨᕋᓛᖏᑕ 

ᐃᑯᒻᒪᖅᑯᑎᓕᐅᕐᓂᐅᑉ ᒥᒃᓵᓄᑦ, ᐊᒻᒪᓗ ᑲᓇᑕᐅᑉ 

ᐊᕙᑎᑦᑎᓐᓂᒃ ᑭᓱᒃᓴᖅᓯᐅᖅᑎᓕᕆᔨᒃᑯᓐᓄᑦ 

ᐳᓛᕆᐊᖅᓯᒪᑎᓪᓗᒋᑦ ᐃᖃᓗᓐᓄᑦ ᑕᖅᑭᒋᔭᑦᑕ 

ᐱᒋᐊᓕᓵᕐᓂᖓᓂ. 

 

ᖃᐅᔨᒪᔪᐃᓐᓇᐅᒐᑦᑕ ᐃᖃᓗᖕᓂ ᓄᑖᖑᓂᐊᓕᖅᑐᖅ 

ᒥᑦᑕᕐᕕᐅᑉ ᐅᑕᖅᑭᕕᖓ P3-ᒥᒃ 

ᐱᓕᕆᐊᒃᓴᐅᓂᐊᕐᓂᖓᓂᒃ 

ᐃᑲᔪᖅᑕᐅᓂᖃᒻᒪᕆᓐᓂᐊᖅᖢᓂ ᒐᕙᒪᑐᖃᒃᑯᓐᓄᑦ. 

 

ᒥᓂᔅᑕ ᐅᖃᕈᓐᓇᖅᐸ ᖃᓄᖅ ᐱᓇᓱᒃᓯᒪᒻᒪᖔᑕ 

ᐊᒻᒪᓗ ᖁᓪᓕᒃ ᐃᑯᒻᒪᖅᑯᑎᓕᕆᔨᒃᑯᑦ  



ᕿᑎᖅᑰ, ᒪᐃ 22, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᕝᕚᕈᓐᓇᖁᓪᓗᒋᑦ ᒐᕙᒪᑐᖃᒃᑯᓐᓄᑦ 

ᐃᑲᔪᖅᓱᖅᑕᐅᓂᕐᒧᑦ ᑰᒻᒥᑦ ᐃᑯᒻᒪᖅᑯᑎᓕᐅᕆᓂᕐᒧᑦ 

ᐃᖃᓗᐃᑦ ᖃᓂᒋᔭᖓᓐᓂ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ ᖁᓪᓕᒃ 

ᐃᑯᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᓯᔨ. ᐄ, ᑕᐃᒫᖏᓛᒃ ᐸᕐᓇᒐᓱᑦᑐᒍᑦ 

ᐃᑲᔪᖅᑎᖃᕐᓗᑕ ᑭᓯᐊᓂ ᑖᓐᓇ ᑲᔪᓯᒍᓐᓇᓂᐊᕐᖓᑦ 

ᓯᕗᓂᑦᑎᓐᓂ. ᑕᐃᒪ ᑕᒫᓂ ᐅᔭᕋᕐᓂᐊᕈᒪᔪᑦ 

ᖃᓂᒋᔮᓂ ᑕᐃᒃᑯᐊ ᐅᖃᖃᑎᒋᔪᒻᒥᔭᒃᑲ; ᐊᒻᒪᓗ 

ᑖᒃᑯᐊ ᑭᒡᒐᑐᖅᑎᒋᔭᕗᑦ ᑲᑎᖃᑎᒋᓯᒪᒻᒥᔭᕋ ᑕᒪᑐᒪ 

ᒥᒃᓵᓄᑦ. ᑭᓯᐊᓂ ᒫᓐᓇᒧᑦ ᓱᓕ 

ᐅᓂᒃᑳᓗᐊᕈᓐᓇᖏᑦᑐᖓ 

ᖃᓄᐃᓕᐅᖅᐸᓪᓕᐊᓂᕐᒪᖔᑦ. ᑯᓕ 

ᐅᖃᖃᑎᒌᒃᑲᓐᓂᕆᐊᖃᕐᓂᐊᕋᑦᑕ ᑖᓐᓇ 

ᑲᔪᓯᓂᐊᖅᑲᑦ ᓯᕗᓂᑦᑎᓐᓂ. ᖁᔭᓐᓇᒦᒃ 

ᐅᖃᖅᑎᑦᓯᔨ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐃᖃᓗᐃᑦ ᑕᓯᓗᒃ, ᒥᔅᑐ ᕼᐃᒃᔅ. 

 

ᐊᐱᖅᑯᑦ 011 - 4(2): ᐃᑲᕐᕋᖅᓯᐅᑎᑉ 

ᐊᑭᑭᓛᕆᒐᔭᖅᑕᖓ ᓄᓇᕗᒻᒥ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᓇ 

ᐊᐱᖅᑯᑎᒐ ᑐᕌᖅᑐᖅ ᒪᓕᒐᓕᕆᓂᕐᒧᑦ 

ᐊᖏᔪᖅᑳᖓᓄᑦ. ᐊᖏᔪᖅᑳᖅ ᐃᖅᑲᐅᒪᔪᒃᓴᐅᒻᒪᑦ 

ᐊᐱᖅᓱᓚᐅᖅᓯᒪᒐᒃᑯ ᐅᑭᐅᒃᑯᑦ ᐃᒃᓯᕙᓂᐅᓚᐅᖅᑐᒥ 

ᐊᑭᑭᓛᒥᒃ ᐃᑲᕐᕋᖅᓯᐅᑕᐅᔪᓐᓇᖅᑐᒥᒃ ᓄᓇᕗᒻᒥ. 

 

ᒥᓂᔅᑕ ᖃᐅᔨᒪᒻᒪᑦ ᐱᓕᕆᕝᕕᖓ ᒪᓕᒐᐅᑉ ᐊᑖᒍᑦ 

ᐃᖅᑲᓇᐃᔭᖅᑎᓄᑦ ᐱᓕᕆᐊᒃᓴᖃᕐᒪᑕ 

ᕿᒥᕐᕈᖃᑦᑕᖁᓪᓗᒋᑦ ᐊᕐᕌᒍᑕᒫᑦ ᐊᑭᑭᓛᒥᒃ 

ᑮᓇᐅᔾᔭᒃᓴᕈᑕᐅᔪᓐᓇᖅᑐᒥᒃ. ᑭᖑᓪᓕᕐᒥ 

ᐃᒃᓯᕙᑎᓪᓗᑕ ᐅᖃᓚᐅᖅᓯᒪᒐᒪ ᓄᓇᕗᒻᒥ 

ᐊᑭᑭᓛᒥᒃ ᐃᑲᕐᕋᖅᓯᐅᑎᒋᔭᐅᔪᓐᓇᖅᑐᖅ $11-

ᒦᑦᑐᖅ ᓱᕐᕋᖅᓯᒪᖏᒻᒪᑦ 2011-ᒥᓂᑦ. 

 

ᒥᓂᔅᑕ ᑐᓴᖅᑎᑦᓯᔪᓐᓇᖅᐸ ᒪᓕᒐᓕᐅᕐᕕᖕᒧᑦ ᐅᓪᓗᒥ 

ᓄᓇᕗᒻᒥ ᐊᑭᑭᓛᒥᒃ ᐃᑲᕐᕋᖅᓯᐅᑎᐅᔪᓐᓇᖅᑐᖅ  

ᖁᕝᕙᓯᒋᐊᖅᑕᐅᓂᐊᕐᒪᖔᑦ ᐊᕐᕌᒍᕆᔭᑦᑎᓐᓂ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᒪᓕᒐᓕᕆᓂᕐᒧᑦ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᓯᔨ. ᑖᓐᓇᐃᓛᒃ ᒪᓕᒐᒃᑯᑦ 

ᐊᓚᒃᑲᕆᐊᖃᕋᒃᑯ ᑕᕝᕗᖓ ᑲᑎᒪᕕᑦᑎᓐᓄᑦ ᑖᓐᓇ 

ᖃᓄᐃᓕᖓᕙᓪᓕᐊᓂᐊᕐᒪᖔᖅ. ᑕᕝᕙᓂ 

ᑲᑎᒪᓂᑦᑎᓐᓂ ᑖᓐᓇ ᐅᓂᒃᑳᒋᔭᐅᓯᒪᔪᖅ 

ᑲᑎᒪᕕᑦᑎᓐᓄᑦ ᐃᓕᓂᐊᖅᑕᕋ, ᑕᕝᕙᓐᖓᖃᐃ 

ᐱᒋᐊᕐᓗᑕ ᐅᖃᖃᑎᒌᑉᐸᓪᓕᐊᓂᐊᕋᑦᑕ 

ᓄᓇᕗᒻᒥᐅᑕᐅᓪᓗᑕ ᖃᓄᒃᑲᓐᓂᖅ 

ᐋᖅᑭᒋᐊᕆᐊᖃᕐᓂᖅᑲᖅᑲᑦ ᑖᓐᓇ 

ᑮᓇᐅᔭᖅᑖᕆᔭᐅᕙᑦᑐᖅ ᓄᓇᕘᓕᒫᒥ ᑖᓐᓇ 

ᐱᒋᐊᖅᐸᓪᓕᐊᓂᐊᖅᑐᑦᓴᐅᔪᖅ ᐊᓚᒃᑲᓚᐅᖅᑎᓪᓗᒍ 

ᑖᓐᓇ ᐊᕐᕌᒍᑕᒫᖅᓯᐅᑎ. ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. 

ᒪᓕᒐᓕᕆᓂᕐᒧᑦ ᐊᖏᔪᖅᑳᖅ ᐱᓕᕆᐊᒃᓴᖃᕐᒥᒻᒪᑦ 

ᑲᓇᑕᐅᑉ ᓯᓚᑖᓐᓃᓐᖔᖅᑐᑦ ᐱᓪᓗᒋᑦ. 

 

ᒥᓂᔅᑕ ᖃᐅᔨᒪᔪᒃᓴᐅᒻᒪᑦ ᐃᓱᒫᓘᑎᖃᕋᑖᓚᐅᕐᒪᑦ 

ᐊᑐᖅᑕᐅᕙᓐᓂᖓᓂᒃ ᒐᕙᒪᑐᖃᒃᑯᑦ ᐱᓕᕆᐊᒃᓴᖓᑦ 

ᑲᓇᑕᐅᑉ ᓯᓚᑖᓐᓃᓐᖔᖅᑐᑦ 

ᐃᖅᑲᓇᐃᔭᑲᐃᓐᓇᐸᓐᓂᖏᓐᓂᒃ ᓄᓇᕗᒻᒥ. 

ᐅᑭᐅᖅᑕᖅᑐᒥᓪᓗ ᐊᕕᑦᑐᖅᓯᒪᓂᐅᔪᐃᑦ 

ᐃᖅᑲᓇᐃᔭᖅᑎᑦ ᑲᑐᔾᔨᖃᑎᒌᖏᑦ 

ᐃᓱᒫᓘᑎᖃᖅᓯᒪᒻᒪᑕ ᓄᓇᕗᒻᒥ ᐊᑭᑭᓛᒃᑯᑦ 

ᐃᑲᕐᕋᖅᓯᐅᑎᐅᔪᓐᓇᖅᑐᖅ ᐊᑦᑎᓗᐊᖅᑑᓂᖓᓂᒃ. 

 

ᒐᕙᒪᒃᑯᓪᓕ ᖃᓄᐃᓕᖓᕙᑦ ᖃᓄᐃᓕᖓᕙᑦ 

ᑲᓇᑕᐅᑉ ᓯᓚᑖᓂᕐᒥᐅᓂᒃ ᐊᑐᖃᑦᑕᕐᓂᐊᕐᓂᕐᒥᒃ 

ᐊᒻᒪᓗ ᐃᖅᑲᓇᐃᔭᖅᑎᑦᑎᖃᑦᑕᕐᓂᐊᕐᓂᕐᒥᒃ 

ᓄᓇᕗᒥ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᖅᑲᖅᑐᐃᔪᓕᕆᓂᕐᒧᑦ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑖᓐᓇᐃᓛᒃ ᒥᓂᔅᑑᔪᖅ 

ᒐᕙᒪᑐᖃᒃᑯᓐᓄᑦ ᑖᒃᑯᓂᖓ ᑲᒪᕙᒻᒪᑦ 

ᑎᑭᓴᐃᕙᑦᑐᓂᑦ ᑕᒪᒃᑯᓂᖓ ᓯᓚᑖᓂᒃ ᓄᓇᕐᔪᐊᑦᑕ.  

ᑖᓐᓇᐃᓛᒃ ᐅᖃᖃᑎᒋᕙᓪᓕᐊᓂᐅᓴᔭᕋ 

ᖃᓄᒃᑲᓐᓂᖅ ᐋᖅᑭᒋᐊᕈᓐᓇᕐᒪᖔᖅ ᓄᓇᕗᑦ 

ᐃᓗᐊᓂ. ᑭᓯᐊᓂᓕ ᐊᑦᑐᖅᑕᐅᓯᒪᓗᐋᓐᖏᑦᑐᒍᑦ 

ᑕᒪᒃᑯᓄᖓ ᐊᒻᒪᓗ ᕿᓂᖅᑳᕋᓱᐃᓐᓇᓲᖑᒻᒪᑕ ᑕᒪᓃ 

ᓄᓇᕗᒻᒥ ᐃᓄᓐᓂᒃ ᐃᖅᑲᓇᐃᔭᖅᑎᔅᓴᖅᓯᐅᖅᑐᑎᒃ 

ᐅᕙᒍᓪᓗ ᒐᕙᒪᐅᓪᓗᑕ ᑕᐃᒫᒃ ᐊᔭᐅᖃᑦᑕᖅᑐᒋᑦ 

ᑕᒪᒃᑯᐊ ᓇᒻᒥᓂᓖᑦ ᐃᓄᓐᓂᑦ 

ᐃᖅᑲᓇᐃᔭᖅᑎᖃᒃᑲᓐᓂᖁᓗᒋᑦ. ᑕᐃᒫᒃ ᑕᕝᕘᓇ 

ᓴᐳᒻᒥᔭᐅᓯᒪᒐᓚᔅᓯᒪᔪᒍᑦ ᑖᒃᑯᓄᖓ 

ᓯᓚᑎᑦᑎᓐᓃᖔᖅᑐᓄᑦ ᐃᖅᑲᓇᐃᔭᖅᑎᐅᕙᒃᑐᑦ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ, 

ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᖁᔭᓐᓇᒦᓪᓗ ᒥᓂᔅᑕ ᑭᐅᔾᔪᑎᖓᓄᑦ. 

ᓇᓗᓇᐃᖅᓯᖅᑲᐅᒐᒪ ᐱᒋᐊᕈᑎᒋᔭᕐᓂ 

ᐊᐱᖅᑯᑎᒋᔭᕐᓂ, ᒥᓂᔅᑕᐅ ᐱᓕᕆᕕᐊ 

ᑎᓕᐅᖅᑕᐅᓂᖃᕐᒪᑦ ᐃᖅᑲᓇᐃᔭᕐᓂᕐᒧᑦ ᒪᓕᒐᐅᑉ 

ᐊᑖᒍᑦ ᕿᒥᕐᕈᕆᐊᖃᖅᑐᑎᑦ ᐃᑲᕐᕋᖅᓯᐅᒻᒧᑦ 

ᐊᑭᑭᓛᖑᒋᐊᖃᖅᑎᑕᐅᔪᒧᑦ ᐊᕐᕌᒍᑐᒫᑦ. ᑭᓯᐊᓂᓕ 

ᐱᓕᕆᕕᐊ ᐊᕐᕌᒍᑕᒫᖅᓯᐅᒻᒥᒃ 

ᐅᓂᒃᑳᓕᐅᖅᓯᒪᓐᖏᒻᒪᑕ 2012-ᒥᓂᒃ. ᑕᒪᓐᓇᓗ 

ᐅᖃᐅᓯᕆᒐᒃᑯ ᒫᑦᓯᒥ ᑲᑎᒪᑎᓪᓗᑕ, ᒥᓂᔅᑕ 

ᑭᐅᓚᐅᖅᓯᒪᔪᖅ ᓱᓕᒎᖅ ᐅᓂᒃᑳᖅ 

ᐊᑐᐃᓐᓇᐅᓐᖏᒻᒪᑦ. 

 

ᒥᓂᔅᑕ ᐊᖏᕈᓐᓇᖅᐹ ᓴᖅᑭᑎᓐᓂᐊᕐᓗᒍ ᑕᒪᔅᓱᒥᖓ 

ᐅᓂᒃᑳᒥᒃ ᒫᓐᓇ ᑲᑎᒪᓂᕗᑦ ᐃᓱᓕᓚᐅᖅᑎᓐᓇᒍ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᖅᑲᖅᑐᐃᔪᓕᕆᓂᕐᒧᑦ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᐄ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ (ᑐᓵᑎᒍᑦ) ᕿᑭᖅᑖᓘᑉ ᓂᒋᐊᓄᑦ, 

ᒥᔅᑕ ᔪᐊᓇᓯ. 

 

ᐊᐱᖅᑯᑦ 012 - 4(2): ᖃᓄᐃᓕᖓᓂᖓ 

ᐃᑯᒪᓕᐅᕐᕕᒃᓴᖅ ᑭᓐᖓᕐᓄᑦ (ᔪᐊᓇᓯ) 

 

ᔪᐊᓇᓯ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᓐᓇ ᐊᐱᖅᑯᒃᑲ 

ᑐᕌᖅᑐᑦ ᒥᓂᔅᑑᔪᒧᑦ ᐱᓕᕆᐊᑦᓴᖃᖅᑎᑕᐅᔪᖅ  

ᖁᓪᓕᖅ ᐆᒻᒪᖅᑯᓯᓕᕆᔨᒃᑯᓐᓄᑦ. ᐃᖅᑲᐅᒪᔪᑦᓴᐅᒻᒪᑦ 

ᒥᓂᔅᑑᔪᖅ ᐊᐱᖅᓱᓚᐅᕋᒃᑯ ᐅᑭᐅᖑᑎᓪᓗᒍ 

ᑭᓐᖓᕐᓂ ᖃᐅᒻᒪᖅᑯᑎᓄᑦ ᐊᐅᓚᔪᓐᓇᐅᑎᖏᑕ 

ᒥᑦᓵᓄᑦ. 

 

ᑕᐃᑦᓱᒪᓂᐅᑎᓪᓗᒍ ᐃᓯᕐᕕᒋᓚᐅᕋᓗᐊᖅᓱᒋᑦ 

ᖁᓪᓕᒃᑯᑦ ᑐᑦᓯᕋᓚᐅᖅᓯᒪᒐᓗᐊᕐᒪᑕ ᑭᓐᖓᐃᑦ 

ᐆᒻᒪᖅᑯᑎᓕᕆᔨᒃᑯᖏᓐᓂᒃ 

ᐊᖏᖅᑕᐅᓯᒪᓚᐅᖅᓯᒪᒻᒪᑕᐃᓛᒃ ᔫᓂ 2011-

ᖑᑎᓪᓗᒍ ᐊᒻᒪᓗ ᖁᓪᓕᒃᑯᑦ ᑭᓯᐊᓂ 

ᓇᓗᓇᐃᖅᓯᒍᓐᓇᓚᐅᓐᖏᒻᒪᑕ ᓇᒥ ᓄᓇᓂ 

ᐊᑐᕐᓂᐊᕐᒪᖔᑕ ᑖᑦᓱᒧᖓ ᓄᑖᒧᑦ 

ᐆᒻᒪᖅᑯᑎᓕᕆᕕᑦᓴᒥᒃ. 

 

ᒥᓂᔅᑑᔪᖅ ᑐᓴᖅᑎᑦᓯᒋᐊᕈᓐᓇᖅᑳ ᐅᓪᓗᒥ ᑖᓐᓇ 

ᖃᓄᐃᓕᖓᓕᕐᒪᖔᖅ ᐱᓇᐃᓗᑕᐅᓯᒪᔪᖅ 

ᑭᓐᖓᕐᓂ? ᓇᑯᕐᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ ᖁᓪᓕᒃ 

ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑖᒃᑯᐊᖏᓛᖅ 

ᖃᐅᔨᒋᐊᒃᑲᓐᓂᓚᐅᕋᒃᑭᑦ ᖁᓪᓕᒃᑯᑦ 

ᖃᓄᐃᓘᖅᐸᓪᓕᐊᓯᒪᒻᒪᖔᑕ. ᑕᐃᒃᑯᐊ 

ᓇᓗᓇᐃᖅᑕᐅᓯᒪᔪᒥᓃᑦ ᑕᐃᓐᓇ ᖃᐅᔨᓴᖅᑕᒥᓂᖅ 

ᑕᐃᓐᓇᒎᖅ ᓇᓗᓇᐃᖅᑕᐅᓯᒪᔪᒥᓂᖅ 

ᕼᐋᒻᓚᒃᑯᖏᓐᓄᑦ ᒥᑭᓗᐊᕐᓂᕐᖓᑦ ᐊᒻᒪᓗ 

ᓯᕕᑐᓗᐊᖅᑐᓂ ᐃᓚᖓᒍᑦ ᑕᐃᒫᒃ 

ᐊᑐᖅᑕᐅᔪᓐᓇᔮᖏᒻᒪᑦ ᑕᐃᑲᓂ 

ᓇᓗᓇᐃᔭᖅᑕᒥᓂᖅ. ᑭᓯᐊᓂᓕᑦᑕᐅᖅ ᐊᓯᐊᓂᒃ 

ᓇᓂᓯᓯᒪᕈᔪᓚᐅᕋᓗᐊᕐᖓᑕ ᑖᒃᑯᐊᓗ ᓄᓇᒧᑦ 

ᐊᑲᐅᓈᖅᓯᒪᓐᖏᑦᑐᓂᑦ 

ᐅᐸᑦᑕᐅᓯᒪᑲᐃᓐᓇᓚᐅᕐᖓᑕ. 

 

ᑕᐃᒫᒃ ᑖᓐᓇ ᐊᓪᓚᕕᒻᒪ ᐊᐃᑉᐸᖓ ᐊᑐᖅᑐᒍ 

ᖃᐅᔨᒋᐊᖅᑕᐅᑎᓚᐅᖅᓯᒪᒐᒃᑯ ᑕᐃᒪᐃᒻᒪᖔᑕ 

ᓱᒻᒪᑦ. ᑭᓯᐊᓂ ᓇᓗᓇᕈᓐᓃᓚᐅᖅᑐᖅ ᑖᓐᓇ 

ᐃᓱᒫᓘᑎᒋᔭᐅᓯᒪᔪᖅ ᑕᒫᓃᓐᖏᒃᑲᓗᐊᕐᖓᑦ. ᑕᐃᒫᒃ 

ᑖᓐᓇ ᐅᖃᐅᔾᔪᑲᓐᓂᓚᐅᖅᑕᒃᑲ ᖁᓪᓕᒃᑯᓐᓂ ᑖᓐᓇ 

ᐸᕐᓇᑕᐅᑦᑎᐊᒃᑲᓐᓂᖁᓪᓗᒍ ᐊᒻᒪᓗ ᕼᐋᒻᓚᒃᑯᑦ 

ᐅᖃᖃᑎᒋᒋᐊᒃᑲᓐᓂᕈᒪᓪᓗᒋᑦ ᑖᓐᓇ ᓄᓇ 

ᐊᑐᖅᑕᐅᔪᓐᓇᓂᐊᖅᑐᖅ ᐸᕐᓇᑕᐅᕙᓪᓕᐊᓂᐊᕐᖓᑦ 

ᓯᕗᓂᑦᑎᐊᑎᓐᓂ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᔪᐊᓇᓯ. 

ᔪᐊᓇᓯ: ᓇᑯᕐᒦᒃ, ᐅᖃᖅᑎᑦᑎᔩ. ᑕᒪᓐᓇᐃᓛᒃ 

ᐆᒻᒪᖅᑯᑎᓄᑦ ᓄᑭᓕᐅᕈᑎ ᑭᓐᖓᕐᓂᑦ 

ᓈᒻᒪᖏᑦᑎᑕᐅᓯᒪᓕᕐᒪᑦ ᐊᓯᖏᓐᓄᑦ, 

ᐃᓚᓕᐅᑎᓪᓗᒍ ᐃᓪᓗᓕᕆᔨᕐᔪᐊᒃᑯᑦ 

ᐃᓪᓗᓕᐅᕈᓐᓇᓐᖏᔾᔪᑎᒋᓯᒪᓪᓗᓂᐅᒃ. ᓯᐊᕈᒃᑲᓐᓂᖅ 

ᓈᒻᒪᔅᓯᑉᐸᑦ ᑐᓂᓯᓂᐊᕋᒪ ᓄᓇᓕᓐᓃᓐᖔᖅᑐᓂᒃ 

ᐊᑎᓕᐅᖅᓯᒪᔪᓂᒃ, ᑖᒃᑯᐊ ᐊᑎᓕᐅᖅᓯᒪᔪᐃᑦ 

ᑕᒪᑐᒪ ᒥᔅᓵᓄᑦ ᐊᔭᐅᖅᑐᐃᒋᐊᖅᑎᑦᑎᑎᓪᓗᒋᑦ.  

 

ᒥᓂᔅᑕ ᓇᓗᓇᐃᔭᐃᒍᓐᓇᖅᑳ ᖁᓪᓕᒃᑯᑦ ᐊᒻᒪᓗ 

ᐃᓪᓗᓕᕆᔨᕐᔪᐊᒃᑯᑦ ᓄᓇᕗᒻᒥ 

ᐱᓕᕆᖃᑎᒌᓐᓂᐊᕐᓂᖏᓐᓂᑦ ᑖᓐᓇ 

ᓴᓇᔭᐅᓂᐊᖅᑐᖅ ᓄᑖᖅ ᑭᓐᖓᕐᓂ 

ᐆᒻᒪᖅᑯᑎᓕᕆᕕᒃ ᓈᒻᒪᓐᓂᐊᕋᓗᐊᕐᒪᖔᑦ 

ᓯᕗᓂᔅᓴᖓᓄᑦ ᓄᓇᓕᐅᑉ ᐱᕈᖅᐸᓪᓕᐊᑎᓪᓗᒍ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖏᑕ ᒥᓂᔅᑕᖓᑦ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. 

ᐄ, ᑕᒪᓐᓇᐃᓛᒃ ᐃᓱᒫᓗᓇᖅᓯᒪᔪᖅ ᑖᓐᓇ 

ᖃᐅᒻᒪᖅᑯᑎᓕᕆᓂᖅ ᐊᓐᖑᑎᓯᒪᔭᕆᐊᖃᕐᖓᑦ 

ᐱᕈᖅᐸᓪᓕᐊᓂᖏᑦ ᒪᓕᓪᓗᒋᑦ ᓄᓇᓖᑦ. ᑕᕝᕘᓇ 

ᐊᑐᖅᑐᒍ ᑕᒪᓐᓇ ᐊᔭᐅᕆᐊᒃᑲᓂᕐᓂᐊᖅᑕᕗᓂᓛᒃ 

ᓯᕗᓂᒫᖅᑎᓐᓂᑦ ᑲᔪᓯᕙᓪᓕᐊᖁᓂᐊᕋᑦᑎᒍ, 

ᐃᓪᓗᓕᕆᑐᐃᓐᓇᕐᓂᐅᓐᖏᑦᑑᒐᓗᐊᖅ ᑕᒪᒃᑯᐊᓗ 

ᓇᒻᒥᓂᖃᕋᓱᑦᑐᑦ ᐱᕈᖅᐸᓪᓕᐊᔪᒪᓂᐊᕐᒥᒻᒪᑕ 

ᓯᕗᓂᑦᑎᓐᓂ ᑕᕝᕘᓇ ᑕᑯᓐᓈᖅᑐᒍ 

ᐊᑐᐃᓐᓇᐅᓇᓱᒋᐊᖃᕋᑦᑕ ᖃᓄᑐᐃᓐᓇᖅ 

ᓯᕗᓂᑦᑎᓐᓂ, ᑕᐃᒫᒃ ᑖᓐᓇ ᓯᕗᓂᑦᑎᐊᑎᓐᓂ 

ᕼᐋᒻᒪᓚᒃᑯᖏᑦ ᑲᑎᖃᑎᒋᒋᐊᖅᑐᕐᓂᐊᕋᑦᑎᒍ 

ᑭᓐᖓᕐᓂ, ᑖᓐᓇ ᐸᕐᓇᑉᐸᓪᓕᐊᓂᐊᕋᑦᑎᒍ 

ᓯᕗᓂᒫᒥᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ 

ᐊᐱᖅᑯᑦ, ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ ᐅᖃᖅᑎᑦᑎᔩ. ᑕᒪᓐᓇ 

ᐊᐱᖅᑯᑎᒋᒋᐊᖅᑕᕋᓂᑦ ᒫᑦᓯᐅᑎᓪᓗᒍ  

ᖃᐅᔨᓚᐅᖅᑕᕋ ᐃᓚᖓᓂ 16, ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐱᖁᔭᖓᒍᑦ ᑖᓐᓇᒎᖅ 

ᑯᐊᐳᕋᐃᓴᐅᔪᖅ ᐊᖅᓵᖅᓯᒍᓐᓇᕐᓂᖏᓐᓂᑦ ᓄᓇᓂᑦ 

ᐱᓕᕆᐊᑦᑐᑐᐊᕈᑎᒃ ᓄᓇᕗᒻᒥᐅᑦ 

ᐆᒻᒪᖅᑯᑎᖃᑦᑎᐊᖁᓪᓗᒋᑦ.  

 

ᑖᓐᓇ ᐃᓕᓴᕆᒐᓗᐊᖅᑐᒍ, ᑖᓐᓇ 

ᑭᖑᓪᓕᖅᐹᖑᒐᔭᕐᒪᑦ ᐊᑐᕈᒪᓂᐊᕐᓗᒍ, ᒥᓂᔅᑕᐅᔪᖅ 

ᓇᓗᓇᐃᔭᐃᑦᑎᐊᒃᑲᓐᓂᕈᓐᓇᖅᑳ ᖁᓪᓕᒃᑯᑦ 

ᓇᐅᒃᑯᑐᐃᓐᓇᖅ, ᓇᓪᓕᐊᒍᑐᐃᓐᓇᖅ 

ᖃᐅᔨᓴᕋᓱᐊᕐᓂᖏᓐᓂᑦ ᑕᒪᔅᓱᒪᓐᖓᑦ ᓇᐅᒃᑯᑦ 

ᐋᖅᑭᒋᐊᑦᑎᐊᕈᓐᓇᕐᒪᖔᑦ ᓄᓇᓕᐅᑉ 

ᐆᒻᒪᖅᑯᑎᓕᕆᕝᕕᖓᑦ ᓇᒦᓐᓂᐊᕐᒪᖔᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒫᖏᓛᒃ ᑖᒃᑯᐊ ᕼᐋᒻᒪᓚᒃᑯᑦ 

ᑲᑎᖃᑎᒋᒋᐊᖅᑐᕈᒪᓛᖅᑕᒃᑲ 

ᐊᖏᖃᑎᒌᑦᑎᐊᓛᕋᑦᑕ ᓇᓕᐊᖑᓛᕐᒪᖔᖅ ᑕᐃᓐᓇ, 

ᓈᒻᒪᑦᑎᐊᕆᐊᖃᕐᖓᓂᓛᒃ ᓄᓇ ᐊᑐᖅᑕᐅᓛᖅᑐᖅ 

ᖃᐅᒻᒪᖅᑯᑎᓕᕆᓂᕐᒧᑦ ᐊᒻᒪᓗ 

ᐊᑦᑕᓇᖅᑐᒦᑎᑦᑎᑦᑕᐃᓕᒪᑦᑎᐊᕐᓗᑕ ᓄᓇᓕᓐᓂᑦ 

ᑕᐃᒫᒃ ᑖᒃᑯᐊ ᕼᐋᒻᒪᓚᒃᑯᑦ 

ᐅᖃᖃᑎᒋᑦᑎᐊᕈᒪᓛᖅᑕᒃᑲ ᐊᖏᖃᑎᒋᑦᑎᐊᕐᓗᒋᑦ 

ᑖᔅᓱᒥᖓ ᐸᕐᓇᑕᐅᕙᓪᓕᐊᔪᒥᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. 6 ᐅᖃᐅᓯᒃᑯᑦ 

ᐊᐱᖅᑯᑏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, 

ᒥᔅᑕ ᓴᒻᒧᖅᑐᖅ.  

 

ᐊᐱᖅᑯᑦ 013 - 4(2): ᐳᔫᓕᕆᓂᖅ ᓄᓇᓕᓐᓂ 

(ᓴᒻᒧᖅᑐᖅ) 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎᑦᑎᔩ, ᑖᓐᓇ ᐊᐱᖅᑯᑎᒋᔪᒪᔭᕋ 

ᒥᓂᔅᑕᖓᓐᓄᑦ ᓄᓇᓕᓐᓂ ᒐᕙᒪᒃᑯᓄᓪᓗ 

ᐱᔨᑦᓯᕋᖅᑎᒃᑯᓐᓄᑦ. ᐅᖃᖅᑎᑦᑎᔩ, ᐅᓪᓛᖅ 

ᖃᓐᓂᓚᐅᕋᓗᐊᖅᑎᓪᓗᒍ ᑕᒫᓂ ᐃᖃᓗᓐᓂ, 

ᑲᖏᖅᖠᓂᕐᒥᐅᑕᐃᑦ ᒫᓐᓇ ᐊᖅᑯᑎᖓ 

ᐱᔪᖃᑖᓐᖑᖅᐸᓪᓕᐊᖃᑦᑕᕐᒪᑦ, 

ᐱᔪᖃᑖᓕᖅᐸᓪᓕᐊᓪᓗᓂᓗ ᐊᖅᑯᑎᖓ 

ᐸᓐᓂᖅᐸᓪᓕᐊᑎᓪᓗᒍ. 



ᕿᑎᖅᑰ, ᒪᐃ 22, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒍᑦ) ᑕᒪᓐᓇ ᐊᑲᐅᓐᖏᓕᐅᕈᑎᒋᔭᐅᓗᐊᕐᒪᑦ 

ᐳᔪᖃᓗᐊᕐᓂᖓᓄᑦ ᐊᖅᑯᑏᑦ ᓄᓇᕗᒻᒥ. ᑕᐃᒪ 

ᒫᓐᓇ ᐳᔪᖃᖅᑐᕐᔪᐊᒻᒪᕆᐊᓘᓂᐊᕐᒥᒻᒪᑦ 

ᐊᓂᖅᓵᖅᑐᕐᓂᕐᒧᑦ ᐃᓱᐊᕐᓂᐊᓐᖏᑦᑐᓂᓗ 

ᑕᐃᒪᓘᓐᓃᑦ ᓄᓇᕗᒻᒥᑦ ᑖᒃᑯᐊ ᓈᓴᐃᔨᒃᑯᑦ 

ᐅᓂᒃᑳᕈᑎᖃᓚᐅᕐᒪᑕ ᐃᒻᒪᖃ 10 ᐳᓴᓐᑎ 

ᐋᓐᓂᐊᖅᑖᕆᔭᐅᖃᑦᑕᖅᑐᑦ, ᐃᓛᒃ 

ᐋᓐᓂᐊᕐᕕᓕᐊᕈᑎᒋᔭᐅᖃᑦᑕᖅᑐᑦ ᑕᐃᒪᓐᓇ 

ᐋᓂᖅᓵᑐᓂᕐᒧᑦ ᐱᔾᔪᑎᖃᕐᒪᑕ. 

 

ᑖᓐᓇ ᒥᓂᔅᑕ ᐅᓂᒃᑳᕈᓐᓇᖅᐹ 

ᖃᓄᐃᓘᖅᐸᓪᓕᐊᓂᐊᕐᒪᖔᑦ ᐱᓕᕆᕝᕕᖓᑦ ᑕᒪᓐᓇ 

ᓄᓇᓕᓐᓂ ᐳᔪᖃᓗᐊᖅᑕᐃᓕᔪᓐᓇᖁᓪᓗᒍ ᑕᕝᕙᓂ 

ᐊᕐᕌᒍᒥ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ. ᒥᓂᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗ ᓂᕈᐊᖅᑕᐅᓯᒪᕕᒡᒋᔭᒃᑲ ᖃᖏᓐᖠᓂᐅᑉ 

ᐅᐊᓐᓇᖓ ᐊᒻᒪ ᐃᓪᓗᓕᒑᕐᔪᒻᒥᐅᑦ, 

ᐅᑉᓗᖃᑦᓯᐊᕆᑦᓯ. ᑖᓐᓇ ᑕᐃᔅᓱᒪ ᐊᐱᖅᑯᓯᕆᔭᖓ 

ᑕᐃᑯᖓ ᑲᖏᓐᖠᓃᓐᓇᕐᒧᑦ ᑐᕌᖓᖏᒻᒪᑦ 

ᑕᐃᒪᐃᓐᓄᓗᑦᑖᖅ ᓄᓇᕗᑦ ᐃᓗᐊᓂ 

ᓄᓇᓕᓗᑦᑖᓄᑦ ᑐᕌᖓᒻᒪᑦ. ᑕᒪᓐᓇ ᒫᓐᓇ 

ᖃᐅᔨᓴᕋᑉᑎᒍ ᐱᓕᕆᐊᕆᓪᓗᑎᒍᓗ ᖃᓄᖅ 

ᐱᓕᕆᓂᐊᕐᒪᖔᑦᑕ ᑐᑭᓯᑉᑎᐊᕈᑦᑕ ᑕᒪᓐᓇ 

ᑲᑎᒪᔨᓄᑦ ᑐᓴᖅᑎᑲᓐᓂᕈᒫᕋᑦᑎᒍ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ 

ᐊᐱᖅᑯᑦ. ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ , ᐅᖃᖅᑏ. 

ᑕᐃᒪ ᐊᖅᑯᑎᑦ ᑭᓯᐊᓂ ᖁᐊᖅᑎᑕᐅᑉᐸᑕ 

ᐳᔪᖃᖏᓂᖅᓴᐅᒐᔭᕐᒪᑦ 

ᐋᓐᓂᐊᖃᖏᓂᖅᓴᐅᓗᑎᓪᓗ ᑕᒫᓐᓂ 

ᓄᓇᕗᒻᒥᐅᑕᐃᑦ. ᑕᒪᒃᑯᐊ ᐋᖅᑭᑦᑕᐅᓯᒪᔪᑦ ᐊᑯᓂ 

ᐱᓕᕆᐊᕆᔭᐅᖃᑦᑕᕐᒪᑕ ᐊᑭᑐᓪᓗᑎᓪᓗ ᓄᓇᓕᓐᓂ. 

ᒥᓂᔅᑕ ᐅᖃᕈᓐᓇᖅᐹ, ᑮᓇᐅᔭᖅᑕᖃᓂᐊᕐᒪᖔᑦ  

ᐱᓕᕆᕕᒋᔭᖓᓂ ᐃᑲᔪᖅᑕᐅᖁᓪᓗᒋᑦ 

ᓄᓇᓕᓐᓂᒥᐅᖅ ᐳᔪᖃᓗᐊᖅᑕᐃᓕᖁᓪᓗᒍ 

ᓄᓇᓕᓐᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ. ᒥᓂᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑏ. 

ᑖᓐᓇ ᐊᐱᖅᑯᓯᕆᔭᖓ ᐊᒻᒪᓗ ᑕᐃᒪ 

ᓄᓇᓕᓗᑦᑖᓄᑦ ᑐᓂᓯᓚᐅᖅᓯᒪᒐᑦᑕ ᑕᐃᒃᑯᐊ 

ᖃᕆᑕᐅᔭᕐᒧᑦ ᐃᓕᔭᐅᔪᓐᓇᖅᑐᑦ ᓇᓗᓇᐃᖅᓯᔪᑦ 

ᖃᓄᐃᑦᑐᓂᑦ ᑕᒪᑐᒧᖓ ᐊᕐᕕᐅᖃᑖᖅᑕᐃᓕᓂᕐᒧᑦ 

ᐱᓕᕆᔾᔪᑎᒃᓴᐅᓇᔭᖅᑐᓂᑦ. ᑕᐃᒃᑯᐊ ᕼᐊᒻᒪᓗᓗᒃᑖᑦ 

ᒫᓐᓇ ᐱᓯᒪᒻᒪᑕ ᑕᐃᒃᑯᓂᖓ. ᑕᐃᒪ ᕼᐊᒻᓚᖑᔪᑦ 

ᓇᖕᒥᓂᖅ ᓂᕈᐊᖅᓯᕐᓗᑎ ᓇᓕᖓᓐᓂ 

ᐊᑐᕈᒪᒻᒪᖔᕐᒥ ᐅᑕᖅᑭᑐᐃᓐᓇᖅᑕᕗᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ 

ᐃᓚᒋᐊᕈᑦ ᐊᒻᒪ ᑭᖑᓪᓕᖅᐹᖅ. ᒥᔅᓴ ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᓄᓇᕗᑦ ᒐᕙᒪᒃᑯᖏᑦ ᐊᖏᕈᑎᖃᓚᐅᕐᒪᑕ 2008-ᓂ 

ᑮᓇᐅᔭᓂ ᐃᖃᓗᓐᓂ ᖁᐊᖅᑎᖅᓯᓂᐊᖅᑐᑎᑦ 

ᑕᒪᒃᑯᓂᖓ ᐊᖅᑯᑎᓂ 

ᐋᓐᓂᐊᖅᑕᐃᓕᒪᓂᖅᓴᐅᖁᓪᓗᒋᑦ ᐃᖃᓗᒻᒥᐅᑦ. 

 

ᒥᓂᔅᑕ ᑕᐃᒪᓐᓇ ᕿᒥᕐᕈᑲᓐᓂᕈᓐᓇᖅᐹ ᓄᓇᓕᓐᓂ 

ᑕᐃᒪᓐᓇ ᖁᐊᖅᑎᕆᓂᐊᕐᒪᖔᑕ ᓲᕐᓗ 

ᐃᒪᐅᑎᑕᐅᓗᓂ ᑲᖏᖅᖠᓂᕐᒥᐅᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᓐᓂ 

ᒐᕙᒪᓕᕆᔨᒃᑯᓐᓄᑦ. ᒥᓂᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑏ. 

ᐃᓛᒃ ᑕᐃᒪᐃᓐᓇ ᑕᐃᒃᑯᐊ ᖁᐊᖅᓯᒪᔪᓂᑦ 

ᐊᖅᑯᑎᓗᑦᑖᑦᑎᐊᑦ ᐋᖅᑭᑦᑕᐅᔪᓐᓇᖅᐸᑕ 

ᖁᕕᐊᓇᕋᔭᖅᑑᒐᓗᐊᖅ. ᑭᓯᐊᓂ ᑮᓇᐅᔭᖅ 

ᐱᑕᖃᖏᒻᒪᑦ ᒫᓐᓇ, ᑮᓇᐅᔭᖅᑕᖃᖏᒻᒪᑦ  



ᕿᑎᖅᑰ, ᒪᐃ 22, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᒃᑯᓄᖓ ᖁᐊᖅᑎᑦᑎᓂᕐᒧᑦ ᐊᖅᑯᑎᓂᑦ. ᒫᓐᓇᓕ 

ᑕᐃᒪ ᑕᐃᒃᑯᓂᖓ ᐳᔪᖃᑖᖅᑕᐃᓕᔾᔪᑏᓐᓇᕐᓂᑦ 

ᒫᓐᓇ ᐃᑲᔪᕈᓐᓇᕋᓗᐊᖅᑐᒍᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᒧᑦ, ᒥᔅᑕ ᒥᑭᓐᖑᐊᖅ. 

 

ᐊᐱᖅᑯᑦ 014 - 4(2): ᒐᕙᒪᒃᑯᓐᓄᑦ 

ᑐᓴᖅᑎᑦᑎᔩᑦ ᓄᓇᓕᓐᓂ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪᑦᓇᓪᓗᐊᕕᒃ ᐅᖃᖅᑎᑦᑎᔩ. ᐅᓪᓗᒥ 

ᐊᐱᖅᑯᑎᒋᓂᐊᕆᕙᕋ ᑐᕌᖓᓂᐊᕐᒪᑦ ᑖᓐᓇ 

ᒥᓂᔅᑑᔪᒧᑦ ᓯᕗᓕᖅᑎᓄᑦ ᐊᒻᒪ 

ᒐᕙᒪᐅᖃᑎᒌᓐᓂᕐᒧᑦ. 

 

ᑖᒃᑯᐊ ᐱᓕᕆᕝᕕᐅᔪᐃᑦ ᓯᕗᓕᖅᑎᓄᑦ ᐊᒻᒪᓗ 

ᒐᕙᒪᐅᖃᑎᒌᓐᓂᕐᓄᑦ ᑲᒪᒋᔭᖃᕐᒪᑕ ᑕᒪᒃᑯᓂᖓ 

ᐱᓕᕆᔨᐅᔪᓂᑦ, GLO-ᖑᔪᓂᑦ ᓄᓇᕗᓗᑦᑖᒥᑦ. 

ᒥᓂᔅᑕᐅᔪᖅ ᑕᐃᒪ ᖃᐅᔨᒪᑦᑎᐊᕐᒪᑦ ᑖᓐᓇᓗ 

ᐱᓕᕆᕝᕕᒋᔭᖓ ᐱᓕᕆᐊᔅᓴᒥᑦ ᐋᖅᑭᔅᓯᓯᒪᒻᒪᑕ 

ᖃᒪᓂᑦᑐᐊᕐᒥ ᑖᓐᓇ ᐱᓕᕆᔨᐅᔪᖅ ᐱᓕᕆᐊᖅ 

ᐱᓕᕆᔨᑕᖃᓐᖏᒻᒪᑦ, ᑖᓐᓇᐅᑎᓪᓗᒍ ᑕᐃᒪ 

ᐱᓕᕆᔨᑖᖁᓇᖅᑑᒐᓗᐊᖅ ᓯᕗᓂᔅᓴᒥ ᖃᐃᔪᒥᑦ. 

 

ᒫᓐᓇ ᖃᒪᓂᑦᑐᐊᕐᒥ ᐱᓕᕆᔨᑕᖃᓐᖏᑎᓪᓗᒍ ᑖᓐᓇ 

ᒥᓂᔅᑕᐅᔪᖅ ᓇᓗᓇᐃᔭᐃᔫᓪᓗᐊᖅᐹ 

ᐱᓕᕆᕝᕕᒋᔭᖓ GLO ᖃᓄᖅ ᑕᒪᓐᓇ 

ᑲᒪᒋᔭᐅᒻᒪᖔᑦ ᓄᓇᓕᐅᔪᒥᑦ? ᑖᓐᓇ ᓯᕗᓪᓕᖅᐹᒥ 

ᐊᐱᖅᑯᑎᒐ. ᒫ’ᓇ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ, ᓯᕗᓕᖅᑎ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐊᒻᒪᓗ ᑲᑎᒪᔨᐅᔪᖅ ᑖᓐᓇ ᖃᒪᓂᑦᑐᐊᕐᒥ 

ᖁᔭᓐᓇᒦᖅᐸᕋ. ᑕᐃᒪ ᒫᓐᓇᐅᔪᒥᑦ ᑖᒃᑯᐊ 

ᐃᓐᓄᑦᑕᐅᓗᑦᑖᖅᓯᒪᔪᑦ ᓯᑕᒪᑦ ᑖᒃᑯᐊ 

ᐃᓐᓄᑦᑕᐅᓯᒪᓐᖏᒃᑲᓗᐊᖅᑐᑎᒃ 

ᑐᓴᐅᒪᑎᑦᑎᔨᐅᔪᓂᑦ ᓄᓇᓕᓐᓂ, 

ᖃᒪᓂᑦᑐᐊᕐᒥᑦᑕᐅᖅ ᑖᓐᓇ ᐱᑖᒃᑲᓐᓂᕋᓱᓚᐅᕋᑦᑕ  

ᐱᓕᕆᔨᔅᓴᐅᒐᔭᖅᑐᒥᑦ ᑎᑎᕋᕐᕕᔅᓴᖃᓚᐅᓐᖏᒻᒪᑕ 

ᓇᓗᓇᐃᖅᓯᓚᐅᖅᑐᒍᑦ ᑎᑎᕋᕐᕕᔅᓴᒥᑦ, ᒫᓐᓇ ᓱᓕ 

ᐃᓐᓄᑦᑕᐅᓯᒪᓐᖏᑦᑐᖅ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕ, ᐅᖃᖅᑏ. ᒫ’ᓈᒻᒫᖅᑐᒍ 

ᒥᓂᔅᑕᐅᔪᖅ ᑭᐅᔾᔪᑎᒋᔮ. ᕼᐋᒻᓚᒋᕙᖅᐳᑦ 

ᖃᒪᓂᑦᑐᐊᕐᒥ ᑕᒪᔅᓱᒥᖓ ᐊᔅᓯᕉᑎᖃᖅᑐᑎᒃ 

ᐃᕼᐅᒫᓘᑎᖃᖅᑐᑎᒃ ᐱᓕᕆᐊᖅ 

ᐃᓐᓄᑉᐸᓪᓕᐊᓐᖏᒻᒪᑦ. ᑖᓐᓇ ᒥᓂᔅᑕᐅᔪᖅ 

ᐱᓕᕆᖃᑎᖃᖅᑑᓪᓗᐊᕐᒪᖔᑦ ᓄᓇᓕᒋᔭᑦᑎᓐᓂ 

ᐃᓄᒻᒥᓪᓘᓐᓃᑦ ᐱᓕᕆᔨᐅᔫᓪᓗᐊᕋᔭᖅᑐᒥᑦ 

ᐱᓕᕆᔨᒋᔭᑦᑎᓐᓂᑦ ᐆᑦᑐᕋᖅᑐᖃᖅᓯᒪᓐᖏᒻᒪᖔᑦ? 

ᒪ’ᓇ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ, ᓯᕗᓕᖅᑎ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒫᓐᓇᐅᔪᒥᑦ ᐅᖃᖅᑲᐅᒐᒪ ᑕᐃᒪᓐᓇ 

ᐅᐃᕆᓴᐅᑎᒥᑦ ᐱᓯᒪᔪᒍᑦ ᐱᓕᕆᔨᑖᕈᒪᓪᓗᑕ 

ᖃᒪᓂᑦᑐᐊᕐᒥ ᑐᓴᐅᒪᑎᑦᑎᔨᐅᓂᐊᖅᑐᒥᑦ. ᑕᐃᒪᓐᓇ 

ᕼᐋᒻᓚᒃᑯᑦ ᑖᒃᑯᐊ ᐅᖃᓪᓚᖃᑎᒋᖃᑦᑕᖅᑕᕗᑦ 

ᑕᒪᓐᓇ ᑐᐊᕕᖅᑕᐅᑎᑕᐅᕚᓪᓕᕈᓐᓇᖁᓪᓗᒍ 

ᖃᒪᓂᑦᑐᐊᕐᒥ ᐱᓕᕆᔨᑖᕐᓂᖅ. ᑕᐃᒪᓐᓇ 

ᑐᓴᐅᒪᑎᑦᑎᔨᓂᑦ ᑕᓪᓕᒪᓂᑦ ᐱᓕᕆᐊᖃᖃᑦᑕᕐᒪᑕ 

ᓄᓇᕗᑦ ᒐᕙᒪᒃᑯᖏᓐᓂᑦ ᐱᓕᕆᖃᑎᖃᖅᑐᑎᒃ, 

ᑕᐃᒪᓐᓇ ᐱᓕᕆᔨᑖᕋᓱᑦᑎᐊᕐᓂᐊᖅᑐᒍᑦ 

ᐊᔪᓐᖏᑦᑐᒥᑦ ᐱᓗᐊᖅᑐᒥ ᖃᒪᓂᑦᑐᐊᕐᒥ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᖏᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ ᒥᑭᓐᖑᐊᖅ.  



ᕿᑎᖅᑰ, ᒪᐃ 22, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᑭᓐᖑᐊᖅ: ᒪ’ᓇᓪᓗᐊᕕ, ᐅᖃᖅᑏ. ᐊᒻᒪᓗ 

ᒪ’ᓈᕐᒫᖅᑐᒍ ᑭᐅᔾᔪᑎᒋᔮᓄᑦ. ᑭᕼᐃᐊᓂᓕ 

ᐊᐱᕆᒻᒫᕈᐊᖅᑐᖓ ᐅᐊᑦᑎᐊᖅ ᐅᖃᓚᐅᕐᒪᑦ 

ᖃᒪᓂᑦᑐᐊᖅ ᐱᓕᕆᔨᖃᓐᖏᑦᑐᑑᒻᒪᑦ, 

ᓄᓇᓖᑦᑕᐅᖅ ᐊᕼᐃᖏᑦ ᐱᓕᕆᔨᖃᓐᖏᑦᑐᑦ 

ᑕᕼᐊᔅᓱᒥᖓ. ᓇᓗᓇᐃᔭᐃᔫᓪᓗᐊᖅᐹ ᓄᓇᕗᒻᒥ 

ᓄᓇᓕᒋᔭᐅᔪᑦ, ᕼᐅᓇᑦ ᓄᓇᓕᒋᔭᐅᔪᑦ ᑖᔅᓱᒥᖓ 

GLO-ᖃᓐᖏᒻᒪᖔᑕ? ᒪ’ᓇ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ, ᓯᕗᓕᖅᑎ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᐃᖃᓗᑦᑑᑦᑎᐊᕐᒥ 

ᐱᓕᕆᔨᖃᓐᖏᑦᑐᑦ, ᖁᕐᓗᖅᑑᕐᒥ, ᑕᐃᒪᓐᓇ 

ᐱᕙᓪᓕᐊᔫᒐᓗᐊᑦ ᐊᒻᒪᓗ ᑲᖏᖅᑐᒑᐱᒻᒥ ᑕᐃᒪᓐᓇ 

ᑐᓴᐅᒪᑎᑦᑎᔨᑖᕋᓱᐊᕐᓂᐊᕐᒥᔪᑦᑕᐅᖅ. ᖁᕐᓗᖅᑑᕐᒥ 

ᐱᓕᕆᖃᑎᒋᔭᖅᐳᑦ ᕼᐋᒻᒪᓚᒃᑯᑦ ᑭᐅᔭᐅᓂᐊᖅᑐᑕᓗ 

ᐃᒻᒪᖃ ᖁᕐᓗᖅᑑᕐᒥᐅᑦ ᖃᖓ ᐱᑎᑕᐅᓂᐊᕐᒪᖔᑕ 

ᐱᓇᓱᐊᕈᓯᐅᓛᖅᑐᒥᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᐃᕕᓕᒃ, ᒥᔅᑕ ᒪᑉᓴᓛᒃ.  

 

ᐊᐱᖅᑯᑦ 015 - 4(2): ᖃᓄᐃᓕᖓᓂᖓ 

ᐃᓕᓐᓂᐊᕐᕕᒃᓴᐅᑉ ᐸᕐᓇᑕᐅᓂᖓ ᓴᓪᓕᓂ 

(ᒪᑉᓴᓚᒃ) 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᖅᑯᑎᒋᓂᐊᖅᑕᕋ ᑖᓐᓇ ᑐᕌᖓᔪᖅ ᓄᓇᓕᓐᓄ 

ᒐᕙᒪᓕᕆᓂᕐᒧᑦ ᒥᓂᔅᑕᒋᔭᐅᔪᒧᑦ. 

 

ᐅᖃᖅᑎᑎᔾᔩ, ᒫᑦᓯᐅᓚᐅᖅᑐᒥ ᐱᓕᕆᒪᐅᕋᑦᑕ 

ᑮᓇᐅᔭᕐᓂᑦ ᐊᑐᖅᑐᔅᓴᓄ ᐊᑭᑐᔫᑎᓄᑦ 2014-15 

ᐊᒻᒪᓗ ᑕᐃᑲᓂ ᐊᖏᓚᐅᖅᓯᒪᓪᓗᑎᒍ ᑕᒪᒃᑯᐊ 

ᐊᑐᖅᑐᒃᓴᐅᓂᐊᖅᑐᑦ ᑕᐃᑲᓂ ᐊᒻᒪ 

ᐃᓚᒋᐊᕈᑕᐅᓯᒪᔪᑦ ᑕᐃᒃᑯᐊ. ᐃᓚᖓ ᑕᐃᓐᓇ 

ᑕᐃᑲᓃᖃᑕᐅᓚᐅᖅᑐᖅ ᐃᓕᓐᓂᐊᕐᕕᒃᓴᖅ ᓴᓪᓗᒧᑦ 

ᐊᑭᑐᔫᑎᓄᑦ ᐱᖁᑎᓄᑦ ᑕᐃᑲᓂ 

ᐊᖏᖅᑕᐅᖃᑕᐅᓚᐅᖅᓯᒪᒻᒪᑦ. ᑕᐃᒪᓐᓇᐃᑦᑑᑎᓪᓗᒍ 

ᐃᓕᓐᓂᐊᕐᕕᒃ ᑕᐃᓐᓇ ᓄᑖᖅ ᓴᖅᑭᑕᐅᔪᒃᓴᐅᑕᐅᔪᖅ 

ᓴᓪᓗᒧᑦ. 

ᒥᓂᔅᑕᖃᐃ ᑖᑦᓱᒧᖓ ᓇᓗᓇᐃᖅᓯᔪᓐᓇᖅᐳᖅ 

ᓇᓃᓕᕐᒪᖔᑦ ᐃᓕᓐᓂᐊᕕᒃᓴᐅᓇᔭᖅᑐᖅ ᓴᓪᓕᒥᑦ, 

ᓇᓗᓇᐃᖅᓯᔪᓐᓇᖅᐳᖃᐃ ᓇᓃᓕᕐᒪᖔᑦ ᑖᓐᓇ? 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᓄᓇᓕᓐᓂ 

ᒐᕙᒪᓕᕆᔨᒃᑯᓐᓄᑦ ᐱᔨᑦᓯᕋᖅᑎᑯᓐᓄᓪᓗ. ᒥᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒻᓇ ᐃᓕᓐᓂᐊᕐᕕᒃᓴᐅᓂᐊᖅᑐᖅ 

ᓴᓪᓕᒧᑦ ᐃᓛᒃ ᐃᓕᓐᓂᐊᕐᕕᒃ ᓴᓪᓕᒧᑦ, ᒫᓐᓇ 

ᖃᓄᓪᓚᑦᑖᖅ ᐋᖅᑭᐅᒪᓪᓚᑦᑖᕐᒪᖔᑦ 

ᑐᑭᓯᓯᒪᖏᓇᒃᑯ ᖃᐅᔨᒋᐊᒃᑲᓐᓂᓚᐅᕐᓗᖓ 

ᑭᐅᑦᑎᐊᕈᓐᓇᖅᑕᕋ. ᖁᔭᓐᓇᒦᒃ. 

 

ᐅᖃᖅᑎ: ᒥᓂᔅᑕ ᐅᖃᖅᑲᐅᒻᒪᑦ ᑖᓐᓇ 

ᐊᐱᖅᑯᑎᒋᔭᖓ ᐊᐱᖅᓱᑲᓐᓂᕈᓐᓇᔮᖏᑦᑐᖅ 

ᐊᐱᕆᔪᖅ ᑖᓐᓇ. ᖃᐅᔨᒋᐊᓚᐅᖅᑳᕐᓗᓂᐅᒃ ᑖᓐᓇ 

ᑭᐅᓂᐊᕐᒪᒍ. ᑕᐃᒪ ᑐᒡᓕᖓᓄ 

ᑲᑎᒪᔨᐅᔪᒧᐊᓂᐊᓕᖅᐳᒍ. (ᑐᓵᔨᑎᒎᕈᓐᓃᖅᑐᖅ) 

ᐅᖃᐅᓯᒃᑯᑦ ᐊᐱᖅᑯᑎᒃᓴᐃᑦ. ᒪᓕᒐᓕᐅᖅᑎ 

ᑕᓯᐅᔭᕐᔪᐊᒧᑦ, ᒥᔅᑐ ᕋᒻᐴᑦ. 

 

ᐊᐱᖅᑯᑦ 016 - 4(2): ᖃᓄᐃᓕᖓᓂᖓ 

ᐅᖅᓱᐊᓗᖃᐅᑎᐊᓗᐃᑦ ᓴᓂᑭᓗᐊᕐᒥ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ ᓴᓂᑭᓗᐊᕐᒥᐅᓄᑦ. ᑕᐃᒪ ᑖᓐᓇ 

ᓄᓇᓕᓕᕆᔨᒃᑯᓐᓄᑦ ᒐᕙᒪᓕᕆᔨᒃᑯᓄᓪᓗ. 

 

ᑕᐃᒪ ᒥᓂᔅᑕ ᐊᐅᓚᔨᔪᔅᓴᐅᒻᒪᑦ ᒪᓕᒐᓕᐅᖅᑏᑦ 

$2.8 ᒥᓕᐊᓂ ᓴᓂᕐᕙᐃᓚᐅᖅᓯᒪᒻᒪᑕ 

ᐱᖁᑎᑖᕈᑎᔅᓴᓂ ᑕᐃᑯᖓ ᐅᖅᓱᐊᓘᓯᕕᓂᕐᓄᖅ 

ᓴᓂᑭᓗᐊᑉ ᑕᐃᒪ $2.3 ᒥᓕᐊᓂᓪᓗ ᐊᒻᒪ 

ᐃᓚᒋᐊᖅᓯᓯᒪᓚᐅᖅᑐᑎᑦ 2015-16-ᒥᓗ 

ᐅᑭᐅᖓᓂ ᑕᐃᓐᓇ ᐊᕐᕌᒍ. 



ᕿᑎᖅᑰ, ᒪᐃ 22, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᓕ ᑐᑭᓯᖅᑲᐅᒐᒪ ᑖᒃᑯᐊ ᐊᕙᑎᓕᕆᔨᒃᑯᑦ 

ᐊᑦᑐᖅᑕᐅᓂᓕᕆᔨᒃᑯᑦ ᑭᐅᔭᐅᔾᔮᖏᒻᒪᑕᒎᖅ. 

 

ᑖᓐᓇ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᒍᓐᓇᖅᐹ 

ᖃᓄᐃᓘᕆᐊᖃᕐᒪᖔᑕ ᑖᒃᑯᐊ 

ᐊᑦᑐᖅᑕᐅᓂᓕᕆᔨᒃᑯᑦ ᐊᕙᑎᓕᕆᔨᒃᑯᖏᑦ ᓄᓇᕘᒥ 

ᖃᓄᐃᑦᑐᓂ ᑐᓂᔭᐅᒋᐊᖃᕐᒪᖔᑕ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᓄᓇᓕᓕᕆᔨᒃᑯᓐᓄ ᒥᓂᔅᑕᕆᔭᐅᔪᖅ. ᒥᓂᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒃᑯᐊᓗ ᐱᓕᕆᖃᑎᒋᔭᖅᐳᑦ 

ᑐᑭᓯᒋᐊᒃᑲᓂᕐᓂᐊᖅᑐᑎᓗ ᖃᐅᔨᒃᑲᓐᓂᕈᑦᑕ 

ᑐᓴᖅᑎᑎᒃᑲᓐᓂᕈᒫᕆᕗᒍᑦ, ᐃᓛ ᒫᓐᓇ 

ᐱᓕᕆᐊᕆᔭᖅᐳᑦ ᑕᒪᓐᓇ. ᖁᔭᓐᓇᒦᒃ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔾᔪᑎᒃᓴᐃᑦ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᖃᒪᓂᑦᑐᐊᒧᑦ. ᒪᒥᐊᓇᖅ ᓯᕗᓪᓕᖅᐹᖅ ᐃᓚᒋᐊᕈᑦ. 

ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏᔨ. 

ᒪᕐᕈᑲᓐᓃᓐᓂᒃ ᐊᐱᖅᑯᑎᖃᒃᑲᓐᓂᕈᓐᓇᖅᑰᕋᒪ. 

 

>>ᐃᓪᓚᖅᑐᑦ 

 

ᐅᖃᖅᑎᑦᓯᔨ, 2007 ᓄᓇᕗᒻᒥ ᐃᑉᐱᓇᖅᑐᓂᒃ 

ᕿᒥᕐᕈᔨᖏᑦ ᐊᒻᒪ ᓄᓇᕗᑦ ᒐᕙᒪᒃᑯᖏᑦ 

ᐊᖏᕈᑎᓕᐅᓚᐅᖅᓯᒪᒻᒪᑕ ᐃᖅᓱᖃᐅᑎᒻᒪᕆᑦ 

ᐱᓪᓗᒋᑦ ᓄᓇᓕᐅᔪᑦ ᐃᓗᐊᓂ. ᓄᓇᕗᓪᓗ 

ᐃᑉᐱᓇᖅᑐᓂᒃ ᕿᒥᕐᕈᔨᖏᑦ 

ᓴᖢᓇᐃᖅᓯᒻᒪᕆᓂᐊᕈᑎᒃ ᐱᓕᕆᐊᒃᓴᐅᔪᒧᑦ 

ᐊᑐᓕᖁᔭᐅᔪᒥᒃ, ᕿᒥᕐᕈᐳᔨᑦ 

ᖃᐃᑦᓯᔭᐅᔭᕆᐊᖃᕐᒪᑕ ᐊᑐᓕᖁᔭᐅᔪᒥᒃ 

ᑖᑉᑯᓇᓐᖓᑦ ᐊᖏᔪᖅᑳᖑᓪᓗᐊᖅᑐᓂᒃ ᑎᒥᐅᔪᒥᑦ. 

ᐃᓱᒪᒋᓪᓗᒋᑦ ᐅᖅᓱᖃᐅᑎᒻᒪᕆᓐᓄᑦ ᐸᕐᓇᐅᑎ 

ᐸᕐᓇᐅᑎᓃᓕᕐᓂᖓᓂᒃ ᓴᓂᑭᓗᐊᒥ 

ᐊᕐᕌᒍᒐᓴᐅᓕᖅᑐᓄᑦ ᓱᒻᒪᓪᓕ ᑕᒪᑐᒪᓐᖓᑦ 

ᒫᓐᓇᐅᓕᖅᑐᖅ ᑕᒪᑐᒥᖓ ᑲᒪᒋᐊᓕᕐᓂᖏᓐᓂᒃ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᖏᔪᖅᑳᖅ 

ᓄᓇᓕᓐᓂ ᒐᕙᓕᕆᓂᕐᒧᑦ ᐱᔨᑦᓯᕋᐅᑎᓕᕆᓂᕐᒧᓪᓗ, 

ᒥᔅᑐ ᓴᒻᒧᖅᑐᖅ. 

 

ᐊᖓᔪᒻᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐅᖃᖅᑎᑦᓯᔨ. ᑕᒪᓐᓇ ᑕᐃᑦᓱᒪ ᐊᐱᖅᑯᓯᕆᔭᖓ 

ᑭᐅᔾᔪᑎᒃᓴᖓᓂᒃ ᑐᑭᓯᑦᓯᐊᓚᐅᕐᓗᖓ 

ᑭᐅᒋᐊᕐᓂᐊᖅᐸᕋ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. 6 ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑐ ᓴᕕᑲᑖᖅ. 

 

ᐊᐱᖅᑯᑦ 017 - 4(2): 

ᑕᓯᐅᔭᕐᔪᐊᒥᐅᑕᐅᖃᑎᒌᑦ ᑲᑎᒪᓂᖓᑦ 

(ᓴᕕᑲᑖᖅ) 

ᓴᕕᑲᑖᖅ: ᒪ’ᓇ ᐅᖃᖅᑎ. ᒫᓐᓇᐅᔪᖅ 

ᐊᐱᕆᒍᐊᖅᑕᕋ (ᑐᓵᔨᑎᒍᑦ) ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ. 

 

ᒥᓂᔅᑕ ᐊᐅᓚᔨᓐᓂᐊᑐᑦᓴᐅᒻᒪᑦ 

ᐅᖃᐅᓯᕆᓚᐅᖅᓯᒪᔭᒃᑲ ᐅᑭᐅᒃᑯᒃ 

ᑲᑎᒪᓂᖃᖅᑎᓪᓗᑕ ᒫᓂᑑᐸᒥᑦ ᖖᕙᓪᓕᕐᒧᑦ 

ᐊᖅᑯᑎᓕᐊᖑᖁᔭᐅᔪᒥᒃ ᐅᑭᐅᒃᑯᑦ ᖃᓄᕐᓗ 

ᑭᕙᓪᓕᕐᒥᐅᑦ ᐃᓚᓕᐅᑎᔭᐅᔪᓐᓇᕆᐊᖏᓐᓂᒃ 

ᒫᓂᑑᒥ ᐃᑯᒻᒪᖅᑯᑎᑦ ᐱᖓᓐᓄᑦ. 

 

ᑕᓯᐅᔭᕐᔪᐊᕐᒥ ᐊᕕᑦᑐᖅᓯᒪᔪᑦ ᖃᓂᒌᑦᑐᑦ 

ᑲᑎᒪᓂᖓᑦ ᑲᔪᓯᕋᑖᓚᐅᕐᒪᑦ ᑕᖅᑭᐅᓚᐅᖅᑐᒥᒃ 

ᑰᔾᔪᐊᒥ, ᒫᓂᑑᐸᒥ. ᒥᓂᔅᑕ ᓇᓗᓇᐃᕈᓐᓇᖅᐸ 

ᑕᒪᒃᑯᐊ ᐅᖃᐅᓯᐅᓚᐅᕐᓂᖏᓐᓂᒃ 

ᑲᑎᒪᓂᖃᖅᑎᓪᓗᒋᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ  



ᕿᑎᖅᑰ, ᒪᐃ 22, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑐ 

ᖁᒃᓱᒃ. 

 

ᐊᖓᔪᖅᑖᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐅᖃᖅᑎᑦᓯᔨ, ᐊᒻᒪᓗ ᓄᓇᕗᒻᒥᐅᖃᑎᒃᑲ, 

ᐊᕐᕕᐊᕐᒥᐅᖃᑎᒃᑲᓗ ᑎᑭᕋᕐᔪᐊᕐᒥᐅᓪᓗ 

ᐅᓗᒃᑰᑦᓯᐊᖅᑐᒋᑦ ᐅᓐᓄᕼᐊᒃᑯᖏᓛᒃ. ᐄ, 

ᐊᖏᕈᓐᓇᖅᑐᖓ ᑕᒪᓐᓇ ᐅᖃᐅᓯᐅᓚᐅᖅᑐᖅ 

ᑕᐃᑲᓂ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᖏᔪᖅᑳᖅ ᐅᓂᒃᑳᖃᕈᓐᓇᖅᐸ 

ᖃᓄᐃᓕᐅᕐᓂᐊᕐᓂᖏᓐᓂᒃ ᓄᓇᕗᑦ ᐊᒻᒪ 

ᒫᓂᑑᐸᐅᑉ ᒐᕙᒪᒃᑯᖏᑦ ᑕᒪᓐᓇ ᓯᕗᒧᐊᓕᖁᓪᓗᒍ 

ᐊᖅᑯᑎᓕᐊᖑᒍᒪᓯᒪᔪᖅ ᒫᓂᑑᐸᒥᑦ ᓄᓇᕗᖕᒧᑦ, 

ᐅᑭᐅᒃᑯᑦ ᐊᖅᑯᑕᐅᓇᔭᖅᑐᖅ ᓯᕗᒧᐊᓕᖁᓪᓗᒍ? 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑐ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐅᖃᖅᑎᑦᓯᔨ, ᐊᒻᒪᑦᑕᐅᖅ ᒪ’ᓈᒃᑲᓐᓂᖅᓱᒍ 

ᐊᐱᖅᑯᑎᒋᔮᓂ. ᑕᐃᒪᐃᓛᒃ ᐅᐊᑦᓯᐊᕈ ᐅᖃᓚᐅᕋᒪ 

ᑕᒪᓐᓇ ᐅᖃᐅᓯᐅᓚᐅᕐᒪᑦ ᐊᖅᑯᑎᓕᕆᓂᖅ 

ᒫᓂᑑᐸᒥᑦ ᓄᓇᕗᒻᒧᓪᓗ, ᐱᓗᐊᖅᑐᒥᖏᓛᒃ 

ᑭᕙᓪᓕᕐᒧᑦ ᑐᕌᖓᔪᖅ ᑕᒪᓐᓇ ᑕᐃᑲᓂ 

ᐅᖃᐅᓯᐅᓚᐅᖅᑎᓪᓗᒍ ᐊᒻᒪᓗ ᐃᑯᒻᒪᖅᑯᑎᓕᕆᓂᖅ 

ᑕᒪᓐᓇ. 

 

ᑭᕼᐃᐊᓂ, ᐅᖃᖅᑎᑦᓯᔨ, ᒫᓐᓇ ᐅᖃᕈᓐᓇᖅᑐᖓ 

ᐃᓕᕆᐊᖅ ᑕᒪᓐᓇ ᐱᓕᕆᐊᕆᓂᐊᕐᓗᒍ ᐊᖏᔫᒻᒪᑦ 

ᐊᒻᒪᓗ ᕼᐅᓕ ᐸᕐᓇᒍᑕᐅᓇᔭᖅᑐᑦ ᐊᒥᕼᐆᓂᐊᕐᒪᑕ, 

ᒫᓐᓇ ᐅᖃᐅᑎᔪᓐᓇᖅᐸᕋ ᑕᒪᑦᓱᒥᖓ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑐ ᓴᕕᑲᑖᖅ. 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᒥᓂᔅᑕ 

ᐅᖃᕈᓐᓇᖅᐸ ᓄᑖᒥᒃ ᐊᖏᕈᑎᓕᐅᖅᑐᖃᓚᐅᕐᒪᖔᑦ 

ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ ᐊᓯᖏᑕ 

ᑲᑎᒪᖃᑕᐅᓚᐅᖅᑐᓂᒃ ᑕᖅᑭᐅᓚᐅᖅᑐᒥ 

ᑕᓯᐅᔭᕐᔪᐊᕐᒥ ᐊᕕᑦᑐᖅᓯᒪᔪᑦ ᖃᓂᒌᑦᑐᐃᑦ 

ᑲᑎᒪᓂᖃᖅᑎᓪᓗᒋᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐅᖃᖅᑎᑦᓯᔨ. 

ᑕᐃᑲᓃᓛᒃ ᑲᑎᒪᓂᖃᖅᑎᓪᓗᒍ ᑕᐃᑲᓃᓚᐅᕋᒪ, 

ᖃᑕᐅᓚᐅᕋᒪ, ᐊᒻᒪ ᐊᒥᓱᑦ ᑕᐃᒃᑯᐊ 

ᑕᐃᑲᓃᓚᐅᖅᑎᓪᓗᒋᑦ ᑭᕙᓪᓕᕐᒥ ᒪᐃᔪᖑᔪᑦ ᐊᒻᒪᓗ 

ᒫᓂᑑᐸ ᐃᑯᒻᒪᖅᑯᑎᓕᕆᔨᒃᑯᖏᑦ ᐊᒻᒪᓗ 

ᐃᖏᕐᕋᔪᓕᕆᔨᒃᑯᓐᓃᖔᖅᑐᖅᑕᖃᖅᖢᓂ 

ᐃᓚᖏᓐᓂᒃ. 

 

ᑭᓯᐊᓂ ᐅᐊᑦᑎᐊᖅ ᑕᐃᒪ ᐅᖃᕋᒪ ᑕᒪᓐᓇ 

ᐅᖃᐅᓯᐅᖃᑦᑖᖅᓯᒪᓕᖅᑑᒐᓗᐊᖅ ᐅᑭᐅᓂᑦ 

ᐊᒥᓱᓂᑦ ᑕᒪᓐᓇ ᓯᕗᓪᓕᖅᐹᖑᓚᐅᓐᖏᒻᒪᑦ. 

ᑕᐃᑉᓱᒪᓂ ᒐᕙᒪᐅᓚᐅᖅᑐᑦ ᓯᕗᓂᑉᑎᓐᓂ 

ᐱᓕᕆᐊᕆᑦᑕᕐᓂᑯᒋᓪᓗ ᐃᓚᖓ, ᑭᓯᐊᓂ ᐅᕙᒍᑦ 

ᒐᕙᒪᓐᖑᖅᑐᑕ ᓄᑖᖅ ᒐᕙᒪ ᑕᒪᓐᓇ 

ᐱᓕᕆᐊᕆᖃᑕᐅᓕᖅᑎᓪᓗᒍ ᑐᓴᕈᒥᓇᑦᑎᐊᖅᑐᓂᒃ 

ᑲᑎᒪᔾᔪᑎᖃᓚᐅᖅᐳᑦ ᑕᐃᑲᓂ. ᑭᓯᐊᓂ ᐅᐊᑦᑎᐊᖅ 

ᐅᖃᓚᐅᕋᒪ ᐸᕐᓇᐃᒍᑎᑦ ᐊᒥᓲᓂᐊᕐᒪᑕ 

ᐊᔾᔨᒌᓐᖏᑐᑦ ᑖᑉᑯᐊ ᐊᖅᑯᑎᓕᕆᓂᖅ ᐱᔾᔪᑎᒋᓗᒍ 

ᐅᕝᕙᓘᓐᓃᑦ ᐃᑯᒻᒪᖅᑯᑎᓕᕆᓂᖅ ᐱᔾᔪᑎᒋᓗᒍ. 

 

ᑖᑉᑯᐊ ᓄᓇᕗᑦᓗ ᒫᓂᑑᐸᓗ 

ᐱᓕᕆᖃᑎᒌᒋᐊᖃᕐᓂᐊᕐᓂᒥᒃ 

ᓇᓗᓇᐃᖅᓯᑦᑎᐊᓚᐅᖅᖢᑎᒃ ᐊᒻᒪᓗ 

ᑲᑎᒪᔨᕋᓛᖑᓂᐊᖅᑐᓂᒃ ᑎᒃᑯᐊᖅᓯᓂᐊᖅᖢᑎᒃ 

ᑕᒪᕐᒥᒃ ᑖᒃᑯᐊ ᒐᕙᒪᐅᔪᑦ ᓄᓇᕗᑦᓗ ᒫᓂᑑᐸᓗ 

ᐊᔾᔨᒌᓐᖏᑦᑐᓂᒃ ᐊᖅᑯᑎᓕᕆᓂᕐᒧᑦ 

ᐱᔾᔪᑎᖃᖅᑐᓂᒃ ᐊᒻᒪᓗ ᐃᑯᒻᒪᖅᑯᑎᓕᕆᓂᕐᒧᑦ 

ᑖᒃᑯᐊ ᐃᓛᒃᑰᖅᑐᓂᒃ ᑲᑎᒪᔨᕋᓛᓂᒃ 

ᐱᓕᕆᖃᑎᒌᓐᓂᐊᖅᑐᓂᒃ. ᑖᑉᑯᐊᓗ ᑭᕙᓪᓕᕐᒥ 

ᒪᐃᔪᖑᔪᑦ ᐱᓕᕆᖃᑎᒋᓗᒋᑦ ᑕᒪᓐᓇ 

ᐸᕐᓇᒍᑕᐅᓂᐊᖅᑐᖅ. ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ. 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ ᒥᑭᓐᖑᐊᖅ. 

 

ᐊᐱᖅᑯᑦ 018 - 3(4): 

ᐱᔨᑦᑎᕋᐅᑎᖃᓐᖏᓗᐊᕐᓂᖅ ᐃᓕᑦᓯᕇᑦᑐᓄᑦ 

ᓄᓇᕗᒥ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐅᖃᖅᑎᑦᑎᔩ. ᑖᓐᓇ 

ᐊᐱᖅᑯᑎᒋᓂᐊᓕᒐᕋ ᒥᓂᔅᑑᔪᒧᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ. 

 

(ᑐᓵᔨᑎᒍᑦ) ᐅᖃᖅᑏ, ᒥᓂᔅᑕ 

ᐃᖅᑲᐅᒪᓂᐊᖅᑐᔅᓴᐅᕗᖅ ᓄᐃᑎᑦᑎᓚᐅᖅᓯᒪᒐᒪ 

ᐃᓕᑦᓯᕇᑦᑐᓕᕆᓂᕐᒥᒃ ᑭᖑᓪᓕᕐᒥ ᑲᑎᒪᑎᓪᓗᑕ 

ᒪᓕᒐᓕᐅᖅᑎᐅᓪᓗᑕ. ᐊᐱᕆᓚᐅᓐᖏᓂᕐᓂ, 

ᐃᓄᓕᒫᓄᑦ ᑐᓵᔭᐅᓗᖓ ᒪᒥᐊᒍᒪᕗᖓ 

ᑖᒃᑯᓂᖓᐅᓐᖏᑦᑐᖅ ᐅᖃᐅᓯᖃᓚᐅᕐᓂᕐᓂ 

ᑕᐃᔅᓱᒪᓂ ᐅᖃᐅᓯᕆᓪᓗᒐ ᑕᒪᓐᓇ 

ᐱᓐᖑᐊᒍᓐᖏᑦᑐᓪᓚᕆᐊᓗᒃ ᖃᕋᓯᒃᑯᑦ 

ᐋᓐᓂᐊᖑᔪᒥᒃ. 

 

ᑭᐅᔾᔪᑎᒥᓂ ᐊᐱᖅᑯᑎᒋᓚᐅᖅᓯᒪᔭᕐᓄᑦ ᑕᒪᒃᑯᐊ 

ᑕᐃᒪᐃᑦᑐᒥᒃ ᐋᓐᓂᐊᖃᖅᑐᓂᑦ ᐃᓕᑦᓯᕇᑦᑐᓂᑦ 

ᓄᓇᕗᒥ, ᒥᓂᔅᑕ ᓇᓗᓇᐃᖅᓯᓚᐅᖅᓯᒪᒻᒪᑦ 

ᕿᒥᕐᕈᑦᑎᐊᕐᓇᕋᐃᓪᓗᑎᒃ ᑕᒪᑐᒥᖓ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᐹ ᖃᓄᖅ 

ᐱᕙᓪᓕᐊᓂᖃᖅᑎᒋᓯᒪᒻᒪᖔᑕ ᒫᓐᓇᒧᑦ 

ᖃᐃᔨᓴᐃᖃᑦᑕᓂᕐᒥᒃ ᖃᕋᓯᒃᑯᑦ ᐃᓕᑦᓯᕇᕈᑕᐅᓲᒥᒃ 

ᓄᓇᕘᓕᒫᒥ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ 

ᐅᖃᖅᑎᑦᑎᔨ ᐊᒻᒪᓗ ᖁᔭᓐᓇᒦᒃ ᑖᑦᓱᒥᖓ 

ᖃᕋᓯᒃᑯᑦ ᐋᓐᓂᐊᕆᔭᐅᓲᒥᒃ ᐊᐱᖅᑯᑎᖃᕐᒪᑦ. ᐄ, 

ᑕᐃᓐᓇ ᐊᐱᖅᑯᑎᒋᓚᐅᖅᑕᖓ 

ᐃᖅᑲᐅᒪᒋᑦᑎᐊᖅᑕᕋ ᑲᑎᒪᑎᓪᓗᑕ ᑭᖑᓪᓕᖅᐹᒥ. 

ᑭᓯᐊᓂ ᑕᐃᑦᓱᒪᓂᒧᓄᑦ ᐅᓪᓗᒥᒧᓄᑦ ᑕᒪᓐᓇ 

ᐊᓯᔾᔨᓗᐊᖅᓯᒪᓐᖏᑦᑐᖅ ᐅᓄᖅᓯᕚᓪᓕᕋᑎᓪᓗ 

ᑕᐃᒪᐃᑦᑐᓖᑦ ᐊᒻᒪ ᖃᑦᓰᓐᓇᕈᖅᐹᓪᓕᕋᑎᓪᓗ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐃᓅᓱᒃᑐᑯᓗᑦᑕᖃᖅᐳᖅ ᓂᕈᐊᖅᑕᐅᕕᒋᓯᒪᔭᕐᓂ 

ᖃᕋᓯᒥᒍᑦ ᐋᓐᓂᐊᖃᖅᑐᒥᒃ 

ᐱᓕᕆᔭᐅᔭᕆᐊᖃᖅᐸᒃᑐᓂᓗ ᐊᔾᔨᐅᖏᑦᑐᒥᒃ. 

ᐊᖏᕐᕋᖓᓂ ᐱᓕᕆᔩᑦ 

ᐃᑲᔪᒻᒪᕆᑉᐸᒃᑲᓗᐊᖅᑎᓪᓗᒋᑦ, 

ᐃᓕᓐᓂᐊᕐᓂᖃᖅᓯᒪᓐᖏᒻᒪᑕ ᑕᒪᒃᑯᓂᖓ 

ᐋᓐᓂᐊᓕᓐᓂᒃ ᑲᒪᔭᕆᐊᒃᓴᖅ. 

 

ᑲᓇᑕᐅᑉ ᐃᑦᑐᒃᑯᕕᐊᑕ ᑲᑎᒪᔨᕋᓛᑦ ᐅᓂᒃᑳᖓ 

ᒪᓕᒃᑐᒍ ᖃᕋᓯᕐᒥᒍᑦ ᐋᓐᓂᐊᔪᓕᕆᓂᕐᒧᑦ, 

ᐊᕕᑦᑐᖅᓯᒪᔪᓕᒫᑦ ᑲᓇᑕᒥ ᐅᑭᐅᖅᑕᖅᑐᒥᓗ 

ᓄᓇᕗᑦ ᐱᓐᖏᑕᑐᐊᕆᓪᓗᒍ 

ᑮᓇᐅᔭᖃᖅᑎᑦᑎᓲᖑᒻᒪᑕ ᖃᕆᓴᐅᔭᒃᑯᑦ 

ᐋᓐᓂᐊᖅᑐᓕᕆᓂᕐᒧᑦ. 

 

ᒥᓂᔅᑕ ᐅᓂᒃᑳᕈᓐᓇᖅᐹ ᖃᓄᐃᑦᑐᓂᑦ 

ᐱᓕᕆᔾᔪᓯᖃᕈᓐᓇᕐᒪᖔᑕ ᓂᕈᐊᖅᑎᖁᑎᒃᑲ 

ᑲᒪᒋᔭᐅᔪᓐᓇᖅᓯᓕᖁᓪᓗᒋᑦ ᖃᕆᓴᐅᔭᒃᑯᑦ 

ᐋᓐᓂᐊᖃᓐᓂᕐᒧᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐋᓐᓂᐊᖅᑐᓕᕆᔨᒃᑯᓐᓄᑦ ᐃᑲᔫᑏᑦ 

ᐃᓚᒌᓄᑦ ᐃᓕᑦᓯᕇᑦᑐᓕᕆᓂᕐᒧᑦ ᐱᔨᑦᑎᕋᐅᑎᑎᒍᑦ 

ᐊᖏᕐᕋᖃᖅᑎᑕᐅᔪᓐᓇᕋᔭᕆᐊᖅᓴᖏᓐᓂᒃ ᐊᒻᒪ 

ᖃᓄᖅ ᐃᓱᐊᖅᓴᖅᑕᐅᖃᑦᑕᕋᔭᕐᒪᖔᑕ. 

 

ᐃᓄᓕᕆᔨᒃᑯᑦ ᐊᖏᖅᓯᒪᕗᑦ ᑲᔪᓯᑎᒃᓯᕙᓕᐊᓂᕐᒥᒃ 

ᐃᑲᔪᕈᑎᓂᑦ ᓱᕈᓯᕐᓄᑦ ᐊᑦᑕᓇᖅᑐᒦᑦᑐᓄᑦ 

ᓴᐳᒻᒥᔭᐅᔭᕆᐊᓕᓐᓄᓪᓘᓐᓅᑦ ᐃᓚᒌᑦᑐᒧᑦ 

ᐱᔨᑦᑎᕋᐅᑎᓄᑦ ᒪᓕᒐᐅᑉ ᐊᑖᒍᑦ. 

 

ᒫᓐᓇᐅᔪᖅ ᐱᔪᓐᓇᕐᓂᖃᖅᑎᑕᐅᓯᒪᖏᑦᑐᒍᑦ 

ᑕᐃᒪᐃᑦᑐᓕᕆᒍᓐᓇᓂᕐᒥᑦ ᑕᐃᒪᐃᑦᑐᓕᕆᔨᓂᒃ 

ᐃᖅᑲᓇᐃᔭᖅᑐᖁᑎᖃᖏᓐᓂᕐᒧᑦ ᑕᒪᒃᑯᐊ 

ᐃᓱᐊᖅᓴᐃᔨᓄᑦ ᖃᐅᔨᔭᐅᒐᐃᖓᑕ  

ᑕᐃᒪᓐᓇᐃᑦᑐᓂᒃ ᖃᓂᒻᒪᓯᖃᖅᑎᓪᓗᒋᑦ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᕐᐹᖅ, ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: (ᑐᓵᔨᑎᒍᑦ) ᒪᑦᓈ ᐅᖃᖅᑎᒃᓯᔩ ᒪᑦᓇ 

ᑎᐊᑦᓇ ᑭᐅᒻᒪᑦ. ᑕᐃᒪᓕ ᑕᖅᑭᒥ ᒪᐃ 1 

ᐊᑐᓕᕼᐋᖅᑎᓪᓗᒍ ᐸᕋᐃᒻᒥᓃᔅᑐᖓ ᑲᓇᑕᒥ 

ᐅᖃᓚᐅᖅᓯᒪᖕᒪᑦ ᑭᓇᐅᔭᖃᖅᑎᒃᓯᓂᐊᕐᓂᕋᖅᓱᓂ 

ᓄᑖᓂᒃ ᑕᒪᒃᑯᓄᖓ ᐃᓱᒪᐃᕈᑎᕙᓪᓕᐊᑕᖅᑐᓄᑦ 

ᐊᒻᒪ ᐃᓱᒪᑭᓪᓗᑎᒃ ᐃᓅᕙᒃᑐᓄᑦ. 

 

ᑕᐃᒪ ᑖᓐᓇ ᒥᓂᔅᑕᐅᔪᖅ ᐅᓇ ᑭᓇᐅᔭᓂᒃ 

ᓄᐃᑎᒃᓯᔪᓪᓗᐊᓂᐊᓕᖅᐸᑦ ᑕᐃᒫᒃ 

ᐅᖃᖃᑎᖃᑦᑕᕐᓗᓃ ᑲᓇᑕᐅᑉ ᒐᕙᒪᖏᓐᓂ 

ᒥᓂᔅᑕᐅᖃᑎᒥᓂᖕ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᓐᒋᑦᑐᓕᕆᓂᕐᒧᑦ, ᒥᔅ ᐃᐊᓪ 

 

ᐊᖓᔪᖅᑳᖅ ᐃᐊᓪ: (ᑐᓵᔨᑎᒍᑦ) ᖁᔭᓐᓇᒦᒃ 

ᐅᖃᖅᑎᒃᓯᔩ ᐊᒻᒪ ᖁᔭᓐᓇᒦᒃ ᒪᓕᒐᓕᐅᖅᑎ. 

(ᑐᓵᔨᑎᒎᖏᑦᑐᖅ) ᐄ ᑖᒃᑯᐊᖏᓛᒃ 

ᐃᖅᑲᓇᐃᔭᖃᑎᒌᒍᓐᓇᕐᓂᐊᕐᒥᔭᕗᑦᑕᐅᖅ 

ᒥᓂᔅᑐᖃᑎᕗᑦ ᓱᕐᓗ ᐃᓄᓕᕆᔨᒃᑯᓐᓄᑦ ᑕᒪᒃᑯᓂᖓ 

ᑎᓕᐅᕆᐊᓪᓗᒋᑦᑕᐅᖅ ᑕᐃᒃᑯᓂᖓ ᑲᓇᑕᐅᑉ 

ᒐᕙᒪᒃᑯᖏᓐᓂᒃ ᖃᓄᖅ 

ᐊᑐᕆᐊᒃᑲᓐᓂᕈᓐᓇᖏᒻᒪᖓᑦᑕ ᐃᓕᓐᓂᐊᕐᓂᕐᒧᑦ 

ᑖᓐᓇ ᐱᓕᕆᖃᑎᒋᓗᒍ 

ᖃᐅᔨᒋᐊᒃᑲᓐᓂᕈᓐᓇᑦᓯᐊᖅᑕᕗᑦ ᑕᐃᒃᑯᐊ ᖃᓄᖅ 

ᐊᑐᖅᑕᐅᑲᓐᓂᕈᓐᓇᕐᒪᖔᑕ ᐊᒻᒪᓗ ᓇᓗᓇᖏᑦᑐᖅ 

ᑕᐃᒃᑯᐊ ᐱᓕᕆᔨᒋᔭᕗᑦᑕᐅᖅ ᑕᒪᑐᒥᖓ 

ᖃᐅᔨᓴᕐᓂᓖᑦ. ᖁᔭᓐᓇᒦᒃ ᐅᖃᖅᑎᒃᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᐃᕕᓕᒃ, ᒥᔅᑕ ᒪᑉᓴᓚᒃ. 

 

ᐊᐱᖅᑯᑦ 019 - 4(2): ᐱᔨᑦᑎᕋᐅᑎᑦ 

ᓄᓇᕗᒥᐅᓄᑦ ᓂᐊᖁᕐᒥᒍᑦ 

ᐋᓐᓂᕐᓂᑯᖃᖅᑐᓄᑦ (ᒪᑉᓴᓚᒃ) 

 

ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑎᒃᓯᔩ. ᑖᓐᓇ 

ᐊᐱᖅᑯᑎᒋᓂᐊᖅᑕᕋ ᑐᕋᖅᑎᓂᐊᖅᑕᕋ  

ᐃᓄᓕᕆᔨᒃᑯᒃ ᒥᓂᔅᑕᖓᓐᓄᑦ. 

 

ᐅᖃᖅᑎᒃᓯᔩᑦ ᑕᒪᒃᑯᐊ ᖃᕆᑕᕐᒥᒍᑦ ᐊᓐᓂᐊᖃᓲᑦ 

ᐃᓛᒃ ᐊᓐᓂᐊᖃᖅᑐᑦ ᖃᕆᑕᖏᑦ ᐊᓐᓂᖅᓯᒪᔪᑦ 

brain damage ᑕᒪᒃᑯᓂᖓᒐᓚᒃ ᓄᓇᕘᒻᒥ 

ᐱᑕᖃᖏᒻᒪᑦ ᒥᐊᓂᕐᕕᒃᓴᒥᒃ ᐃᑲᔪᕐᕕᒃᓴᒥᒃ 

ᑕᐃᒪᐃᓐᓇᐃᑐᓄᑦ. 

 

ᐅᖃᖅᑎᒃᓯᔩ, ᑖᒻᓇ ᐊᐱᖅᑯᑎᒋᓂᐊᖅᑕᕋ 

ᐱᔾᔪᑎᒋᓗᐊᖅᑕᕋ ᐊᒥᓱᑦ ᓄᓇᕗᒻᒥᐅᑕᐃᑦ ᐃᓄᐃᑦ 

ᖃᓪᓗᓈᓄᑦ ᐊᐅᓪᓚᖅᑎᑕᐅᖃᑦᑕᕐᒪᑕ ᐃᓅᓂᖏᑦ 

ᐊᓯᐅᑎᑕᐅᓪᓗᑎᒃ ᑕᐅᓄᖓ ᖃᓪᓗᓈᓄᑦ 

ᐃᓄᖃᖏᑦᓯᐊᖅᑐᒧᑦ ᐊᐅᓪᓚᖅᑎᑕᐅᓲᖑᑎᓪᓗᒋᑦ. 

ᐅᖃᖅᑎᒃᓯᔩ ᒥᓂᔅᑕ ᐊᐱᕆᔪᒪᔭᕋ ᑕᒪᑐᒥᖓ 

ᐃᑲᔪᖅᑕᐅᕕᒃᓴᒥᑦ ᒥᐊᓂᕆᔭᐅᕕᒃᓴᒥᑦ 

ᑕᐃᒪᓐᓇᐃᑦᑐᓄᑦ ᐊᓐᓂᐊᖃᖅᑐᓄᑦ 

ᕿᒥᕐᕈᓯᒪᖕᒪᖔᑦ ᓄᓇᕘᒥ ᓴᖅᑭᓯᔪᒃᓴᐅᑕᐅᒻᒪᖔᑦ 

ᕿᒥᕐᕈᓯᒪᖕᒪᖔᑦ ᑕᒪᑐᒥᖓ ᐊᐱᕆᔪᒻᒪᓪᓗᒍ ᒥᓂᔅᑕ 

ᖁᔭᓐᓇᒦᒃ ᐅᖃᖅᑎᒃᓯᔩ.  

 

ᐅᖃᖅᑎ: ᒪᓕᒐᓕᐅᖅᑏ ᐊᐱᕆᔪᒪᔭᒋᑦ 

ᓇᓕᐊᓪᓗᓚᕆᑦ ᒥᓂᔅᑕᒧᑦ ᐊᐱᖅᑯᑎᖃᒻᒪᖔᑉᐱᑦ 

ᒪᕐᕈᐃᓕᖓᖅᑯᔨᒻᒪᑦ ᐅᖃᐅᓯᕆᒃᑲᓐᓂᕈᒃ ᓇᓕᐊᓐᓄᑦ 

ᒥᓂᔅᑐᒧᑦ.   

 

ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑎᒃᓯᔩ. ᑖᓐᓇ 

ᐱᓕᕆᐊᖑᖃᑦᑕᖅᑰᒻᒪᑦ ᐃᓄᓕᕆᔨᒃᑯᑦ 

ᒥᓂᔅᑕᖓᓐᓄᑦ ᐃᓄᓕᕆᔨᒃᑯᓐᓄᑦ ᑕᒪᒃᑯᐊ 

ᒥᐊᓂᖅᓯᕐᕕᐅᔪᑦ. ᖁᔭᓐᓇᒦᒃ ᐅᖃᖅᑎᒃᓯᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ.  

 

ᐊᖓᔪᖅᑳᖅ ᐅᒡᔪᒃ: ᖁᔭᓇᖅᑯᑎᑦ ᐅᖃᖅᑎᒃᓯᔩ. 

ᖁᔭᓇᖅᐳᕐᓗ ᑖᓐᓇ ᒪᓕᒐᓕᐊᖅᑎ ᐊᐱᖅᓱᒻᒪᑦ 

ᑖᑦᓱᒪ ᒥᒃᓵᓄᑦ. ᑕᐃᒃᑯᐊ ᐊᐅᓪᓚᖅᑎᑕᐅᖃᑦᑕᖅᑐᑦ 

ᖃᓪᓗᓈᑦ ᓄᓈᑦᓄᑦ ᐱᕕᖃᕆᒻᒪᕆᕋᐃᖓᑦ ᑭᓯᐊᓂ 

ᐊᐅᓪᓚᖅᑎᑕᐅᖃᑦᑕᕐᒪᑕ ᑕᒫᓂ ᓄᓇᕘᑉ ᐃᓗᐊᓂ 

ᑲᒪᒋᔭᐅᖑᓇᖏᑦᑕᕋᖓᑕ ᐲᔾᔪᑕᐃᑦ ᐊᑐᓂᑦ 

ᑕᐅᑐᑦᑕᐅᓪᓗᑎᒃ ᖃᓄᖅ ᐃᑲᔪᖅᑕᐅᕙᓪᓕᕈᓐᓇᕐᓃᑦ 

ᐱᔾᔪᑕᐅᓪᓗᑎᑦ ᐊᐅᓪᓚᖅᑎᑕᐅᖃᑦᑕᕐᒪᑕ 

ᐃᓄᓕᕆᔨᒃᑯᓐᓂᑦ. 

 

ᑖᒻᓇ ᐅᖃᓕᕼᐊᐅᑕᐅᓯᒪᓕᖏᒻᒪᑦ ᓄᑕᖅᑲᓄᑦ 

ᑎᒥᒥᒍᑦ ᐊᔪᕈᑎᓕᓐᓂ ᓄᓇᕗᑦ ᐃᓗᐊᓂ 

ᑕᑯᒍᒪᓗᓂ ᑖᒃᑯᐊ ᒥᓂᔅᑕᐅᖃᑎᒐ ᒫᓂᑲ ᐃᐅᓪ  



ᕿᑎᖅᑰ, ᒪᐃ 22, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᑎᒋᒍᓐᓃᖅᑐᒍᑦ ᑖᔅᓱᒪ ᒥᒃᓵᓄᑦ ᓄᑕᖅᑲᓄᑦ 

ᓇᔪᒐᐅᔪᔅᓴᒥᑦ ᑎᒥᒥᒍᑦ ᐋᓐᓂᐊᖃᖅᑐᓪᓗᓃᑦ 

ᐊᔪᕈᑎᖃᖅᑐᓪᓗᓐᓃᑦ ᓇᔪᒐᔅᓴᓂᑦ ᐱᑕᖃᖏᒻᒪᑦ 

ᓄᓇᕗᒻᒥ 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᒪᑉᓴᓛᒃ 

 

ᒪᑉᓴᓚᒃ: ᖁᔭᓐᓇᒦ ᐅᖃᖅᑎᑦᑎᔩ ᐊᒻᒪᓗ ᒥᓂᔅᑕ 

ᑭᐅᔾᔪᑎᒋᔭᖓ ᐃᓛᒃ ᒥᓂᔅᑕᖃᐃ ᒫᓐᓇ 

ᓇᓗᓇᐃᖅᓯᔪᓐᓇᖅᐸ ᑕᒪᓐᓇ ᐸᕐᓇᒍᑎᒋᒐᔭᖅᑕᖓ 

ᖃᓄ ᐊᑯᓂᐅᑎᒋᔪᑦ ᐱᓕᕆᐊᕆᒐᔭᕐᒪᖔᒍ.  

ᖁᔭᓐᓇᒦ ᐅᖃᖅᑎᑦᑎᔩ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓄᓕᕆᔨᒃᑯᓐᓄᑦ, 

ᒥᔅ ᐅᒡᔪᒃ 

 

ᐅᒡᔪᒃ: ᖁᔭᓐᓇᖁᑎᑦ ᐅᖃᖅᑎᑦᑎᔩ ᑖᓐᓇᓗ 

ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ ᐊᐱᖅᓱᒻᒪᑦ ᖃᓄᖅ 

ᐊᑯᓂᐅᑎᒋᔪᖅ ᐊᐱᕆᒻᒪ ᓱᑯᓐᓂᓪᓚᕆ 

ᑐᑭᑦᑐᖅᑐᖃᒻᒪᕆᖏᒻᒪᑦ  ᑕᕝᕚᕈᑕᕆᔪᖅ ᖃᓄᖅ 

ᐊᑯᑐᓂᐅᑎᒋᓂᐊᕆᐊᖦᑕᖅ ᖃᐅᔨᒪᖏᑕᕋ. 

ᖁᔭᓐᓇᒦᒃ ᐅᖃᖅᑎᑦᑎᔩ 

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ ᒪᑉᓴᓛᖅ 

 

ᒪᑉᓴᓚᖅ: ᖁᔭᓐᓇᒦᒃ ᐅᖃᖅᑎᑦᑎᔩ ᒥᓂᔅᑕᖃᐃ 

ᑐᑭᓯᕗᖓᖃᐃ ᑖᒃᑯᐊ ᑲᑐᔾᔨᖃᑎᒌᓪᓗᑎᑦ 

ᑕᐃᒪᓇᐃᑦᑐᒥᑦ ᓴᖅᑭᑎᑦᑎᕈᒫᕐᓂᖓᓂᑦ 

ᑕᐃᒪᓐᓇᖃᐃ ᑐᑭᓯᖃᐅᕗᖓ ᓴᖅᑭᑎᑦᑎᓂᐊᖅᑐᑦ 

ᑖᒃᑯᐊ ᑲᑐᔾᔨᖃᑎᒌᓪᓗᑎᑦ ᒥᓂᔅᑕᐅᔫᒃ. ᖁᔭᓐᓇᒦᒃ 

ᐅᖃᖅᑎᑦᑎᔩᑦ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ 

 

ᐅᒡᔪᒃ: ᖁᔭᓐᓇᒦᒃ ᐅᖃᑎᑦᑎᔩ ᖁᔭᓐᓇᒦᓪᓗ ᑖᓐᓇ 

ᒪᓕᒐᓕᐅᖅᑎᐅᖃᑎᒐ ᐊᐱᖅᓲᒪᒻᒪᑦ ᐅᑭᐅᑕᒫᑦ  

ᖃᐅᔨᓴᖃᑦᑕᖅᑐᑦ ᑖᒃᑯᐊ ᓇᔪᖅᑕᐅᖃᑦᑕᖅᑐᑦ 

ᐅᓪᓗᒥᒧ ᑎᑭᓪᓗᒍ ᖃᓄᐃᓕᐅᓕᕆᐊᔅᓴᖅ ᑖᒃᑯᐊᓗ 

ᑲᒪᔨᐅᔪᑦ ᑖᒃᑯᓂᐊ ᓄᑕᕋᕐᓂᑦ ᓇᔪᖅᑕᐅᖃᑦᑕᖅᑐᓂ 

ᖃᓄᖅ ᐃᑲᔪᖅᑕᐅᕚᓪᓕᕈᓐᓇᕆᐊᔅᓴᖅ. 

 

ᑭᓯᐊᓂᓕ ᑐᑭᑦᑐᖅᑐᖃᖏᑎᓪᓗᒍ ᖃᓄ 

ᐊᑯᓂᑎᒋᒻᒪᕆ ᑐᑭᓯᒍᒪᕉᕋᓗᐊᕐᖓᑦ ᑖᓐᓇ 

ᑭᐅᒍᓐᓇᖏᑕᕋ. ᖁᔭᓐᓇᒦᒃ ᐅᖃᖅᑎᑦᑎᔩ 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ ᓂᐊᖁᖒᖅ, ᒥᔅ ᐊᖕᓇᑲᖅ 

 

ᐊᐱᖅᑯᑦ 020 - 4(2): ᖁᓪᓕᒃ 

ᐆᒻᒪᖅᑯᑎᓕᕆᔨᒃᑯᑦ ᐊᐅᓚᓂᖏᑦ (ᐊᖕᓇᑲᖅ) 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᖁᓪᓕᖅ ᐆᒻᒪᖁᑎᓕᕆᔨᒃᑯᑦ ᒥᓂᔅᑕᖓᓐᓄᑦ ᑖᒃᑯᐊ 

ᑐᕌᖅᑎᓂᐊᖅᑕᒃᑲ ᐊᐱᖅᑯᑎᔅᓴᒃᑲ. 

 

ᑕᐃᒪ ᑕᖅᑭᓂ ᖃᑦᑏᓐᓇᕈᓗᓯᒪᔪᓂᑦ 

ᐊᒥᓱᐊᖅᑎᑲᓪᓚᒻᒪᕆᑦᑐᓂ ᐃᖃᓗᓐᓂ 

ᖃᒥᖃᑦᑕᖅᓯᒪᓕᕋᑦᑕ ᓂᕈᐊᖅᑎᒋᓯᒪᔭᒃᑲᓗ 

ᐃᓱᒫᓗᓐᓂᕋᖃᑦᑕᖅᓯᒪᒻᒪᑕ ᐊᒥᓱᐊᖅᑎᓗᐊᖅᑐᐊᓗᒃ 

ᖃᒥᖃᑦᑕᓕᕐᖓᑕ ᐃᖃᓗᓐᓂ ᐃᓚᖏᑦ 

ᖃᒥᖃᑦᑕᕐᓃᑦ ᐸᕐᓇᑕᐅᓯᒪᔪᑦ ᐃᓚᖏ 

ᐸᕐᓇᑕᐅᓯᒪᖏᑐᒥᓂᐅᓪᓗᑎ. 

 

ᐱᓇᓱᐊᕈᓯᐅᓚᐅᖅᑐᒥᑦ ᖃᐅᒪᓕᕆᔨᒃᑯᑦ 

ᖃᒥᖓᑎᑦᑎᑲᐃᓐᓇᓂᐊᕐᓂᕋᓚᐅᖅᑐᐃᑦ ᑖᒃᑯᓂᖓ 

ᓄᑖᕈᕆᐊᖅᓯᓂᐊᕐᖓᑕᒎᖅ ᐃᖃᓗᐃᑦ 

ᖃᐅᒻᒪᖁᑎᓕᕆᕕᖓᓐᓂ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ 

ᓄᑖᕈᕆᐊᖅᓯᓂᕐᒪᖔᑕ ᓄᑖᕈᕆᐊᖅᓯᓃᑦ ᖃᓄᖅ 

ᑖᒃᑯᐊ ᑭᓱᓂ ᓴᖅᑮᒐᓱᒻᒪᖔᑕ ᓄᑖᕈᕆᐊᖅᓯᓪᓗᑎᑦ 

ᐆᒻᒪᖁᑎᓕᕆᕕᒻᒥ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ  

ᐆᒻᒪᖁᑎᓕᕆᔨᒃᑯᓐᓄᑦ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᓄᑖᕈᕆᐊᖅᓯᕙᓪᓕᐊᒻᒪᑕ ᑖᓐᓇ 

ᐱᑐᖃᕈᓗᒻᒪ ᖃᐅᒻᒪᖅᑐᑎᓕᕆᔨᒃᑯᓐᓂᑦ 

ᐊᑐᖅᑕᐅᖃᑦᑕᖅᓯᒪᓚᐅᖅᑐᖅ ᑕᐃᓐᓇ 

ᐱᔭᕇᖅᐸᓪᓕᐊᓕᖅᑐᖅ ᐊᒻᒪᓗ ᑖᒃᑯᐊ 

ᐋᖅᑭᓱᖅᑕᐅᕙᓪᓕᐊᑎᓪᓗᒋᑦ 

ᖃᒥᑏᓐᓇᖃᑦᑕᕆᐊᖃᓚᐅᕐᖓᑕ ᑖᒃᑯᐊ 

ᖃᐅᒻᒪᖃᑏᑦ ᐊᒻᒪᓗ ᐱᔭᕇᖅᐸᓪᓕᐊᓕᖅᑑᒐᓗᐊᑦ 

ᑕᒪᑐᒥᖓ ᐃᖃᓗᓐᓄ ᑐᕌᖓᔪᒥᑦ 

ᖃᐅᒻᒪᖁᑎᓕᕆᔨᒃᑯᓃᖔᖅᑐᖅ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᖕᓇᑲᖅ 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐃᓱᒫᓗᓇᖅᑐᖅᑕᐅ ᑖᓐᓇ ᓴᖅᑭᖅᓯᒪᒻᒥᒐᒃᑯ 

ᖃᒥᒐᐃᒻᒪᑕ ᐅᖃᐅᔨᒐᓱᒋᐊᔅᓴᖅ ᖃᐅᒪᓕᕆᔨᒃᑯᓐᓂᑦ 

ᐱᒐᓇᓪᓚᕆᑉᐸᒪᒡᒎᖅ ᑖᓐᓇ ᐊᑭᖃᖏᑦᑐᒥ 

ᐅᖄᓚᐅᑎᖃᑦᑕᖅᑯ ᖃᒪᓂᑦᑐᐊᕐᒧ ᑐᕌᖓᔪᒥᑦ 

ᑕᕝᕙᓂᓗ ᐃᖅᑲᓇᐃᔭᕐᓇᐅᒍᓐᓃᖅᑎᓪᓗᒍ 

ᐃᖅᑲᓇᐃᔭᖅᑎᒧᑦ ᐅᖄᓚᕕᖃᕋᓱᒋᐊᔅᓴ 

ᐱᒡᒐᓇᓲᖑᓪᓗᓂ, ᐊᓪᓛᑦᑕᐅᖅ ᐅᖄᓚᓇᓱᐊᕋᒪ 

ᑕᕝᕗᖓ 1-800 ᐊᑭᖃᓐᖏᑦᑐᒧᑦ 

ᐃᓄᑦᑎᑑᕈᓐᓇᖅᑐᖃᔪᓐᖏᒻᒥᔪᖅ. 

 

ᒥᓂᔅᑕ ᐊᖏᕈᓐᓇᖅᑳ ᓄᓇᓕᓕᒫᑦᑎᐊᓂᑦ 

ᐅᖃᓚᕕᑦᑖᖅᑎᑦᑎᓗᑎᒃ 

ᐃᖅᑲᓇᐃᔭᕐᓇᐅᒍᓐᓃᕋᐃᑉᐸᑦ ᓄᓇᖃᖅᑐᐃᑦ 

ᓇᒥᑐᐃᓐᓇᑦᑎᐊᖅ ᓄᓇᕗᒻᒥ ᖃᐅᒪᓕᕆᕕᖏᓐᓄᑦ 

ᐃᖅᑲᓇᐃᔭᖅᑎᖏᓐᓄᑦ 

ᐅᖄᓚᔪᖃᖃᑦᑕᕈᓐᓇᕐᓂᐊᕐᖓᑦ 

ᑐᐊᕕᕐᓇᖅᑐᖃᓕᕋᐃᑉᐸᑦ ᐊᓯᖏᓐᓂᓪᓗ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᔪᖅ 

ᐱᓕᕆᐊᓕᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ, ᒥᔅᑕ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐃᑲᔪᖅᓰᓐᓇᖅᑐᒍᓂᓛᒃ ᖃᓄᒃᑲᓐᓂᖅ 

ᐋᖅᑭᒋᐊᕈᓐᓇᕐᒪᖔᑦᑕ, ᑭᓯᐊᓂᑦᑕᐅᖅ ᐊᑭᑐᓂᖏᑦ 

ᖃᐅᔨᓴᕆᐊᖃᓲᖑᒐᑦᑎᒍ ᐊᐅᓚᔾᔪᑎᖏᓐᓄᑦ  

ᐊᑦᑐᐊᓗᐊᕐᓂᐊᖅᑲᑕ, ᑭᓯᐊᓂ ᖃᓄᒃᑲᓐᓂᖅ 

ᐋᖅᑭᒋᐊᕈᑎᔅᓴᓂᑦ ᕿᓂᕋᓱᐃᓐᓇᖅᑐᒍᑦ ᑖᓐᓇ 

ᖁᕕᐊᒋᔭᕋ ᖃᓄᒃᑲᓐᓂᖅ ᐋᖅᑭᒋᐊᕈᓐᓇᕐᓂᐊᕐᒪᖔᑦ 

ᓯᕗᓂᑦᑎᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐄ, 

ᑕᐃᒫᒃ ᑕᕝᕙ ᐊᑐᓕᖁᔭᓕᐊᕆᕙᕋ ᐊᑭᖃᓐᖏᑦᑐᓂᑦ 

ᐅᖓᓯᑦᑐᒧᑦ ᐅᖄᓚᕕᖃᕈᓐᓇᓕᕐᓗᑎᒃ 

ᓄᓇᓕᓕᒫᑦᑎᐊᓂᑦ.  

 

ᐊᒻᒪᑦᑕᐅᖅ ᐃᖃᓗᐃᑦ ᐱᕈᖅᐸᓪᓕᐊᑐᐃᓐᓇᕐᖓᑦ 

ᖃᐅᒪᓂᒃ ᐱᒍᒪᓂᕗᑦ ᐊᖏᓪᓕᕙᓪᓕᐊᑐᐃᓐᓇᖅᑐᓂ. 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᓱᓂᐊᕐᒪᖔᑕ ᑖᒃᑯᐊ 

ᖃᐅᒪᓕᕆᔨᒃᑯᑦ ᐃᖃᓗᐃᑦ ᖃᒥᖃᑦᑕᐃᓐᓇᖁᓇᒍ 

ᐊᒻᒪᓗᑦᑕᐅᖅ ᐊᖑᒻᒪᑎᒋᐊᕋᓱᓐᓂᐊᕐᓗᑎᒃ 

ᓄᓇᓕᖓᑕ ᐱᕈᖅᐸᓪᓕᐊᓂᕆᓯᒪᔭᖓᓂᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑖᓐᓇᐃᓛᒃ ᓄᑖᖅ ᐊᖏᓂᖅᓴᖅ 

ᖃᐅᒻᒪᖅᑯᑎᓕᕆᔨᒃᑯᖏᑦ ᑕᒫᓂ ᐊᐅᓚᕙᑦᑐᖅ 

ᑖᓐᓇ ᑕᕝᕘᓇ ᓅᑉᐸᓪᓕᐊᓯᒪᓕᖅᑐᖅ 

ᐊᓐᖑᑎᔫᒥᓂᐊᕐᖓᑦ ᑖᓐᓇ ᐱᕈᖅᐸᓪᓕᐊᓂᖓᓄᑦ 

ᐃᖃᓗᐃᑦ, ᑖᓐᓇ ᑕᕝᕙ ᐱᔭᕇᖅᐸᓪᓕᐊᓕᖅᑐᖅ 

ᐊᒻᒪᓗ ᒫᓐᓇᕈᓘᓛᖅᑐᖅ 

ᒪᑐᐃᖅᐸᓪᓕᐊᓛᓕᖅᑐᑎᒍ. ᖁᔭᓐᓇᒦᒃ 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᑎᖁᑎᖃᕈᓐᓃᕋᒪ. 7. ᑎᑎᖅᑲᑎᒍᑦ ᐊᐱᖅᑯᑏᑦ.  

8. ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓂᑦ ᑭᐅᔾᔪᑏᑦ. 

(ᑐᓵᔨᑎᒍᑦ) ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 8: ᑭᐅᔾᔪᑎᑦ ᑎᑎᖅᑲᒃᑯᑦ 

ᐊᐱᖅᑯᑕᐅᓚᐅᕐᓄᑦ* 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 001 - 

4(1): ᑮᓇᐅᔾᔭᓵᖑᕙᒃᑐᓂᑦ ᓴᖅᑭᑎᕆᓂᖅ 

ᖁᓪᓕᐅᓂᖅᓴᓄᑦ ᒐᕙᒪᒃᑯᓐᓂ 

ᐃᖅᑲᓇᐃᔭᖅᑎᓄᑦ (ᑎᑎᕋᖅᑎ) 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 002 - 

4(1): ᐃᒥᐊᓗᓕᕆᓂᕐᒧᑦ ᒪᓕᒐᕐᒥᒃ 

ᐊᑐᖅᑕᐅᑎᑦᑎᓂᖅ (ᑎᑎᕋᖅᑎ) 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 001 - 

4(2): ᐋᓐᓂᐊᖅᑐᓕᕆᓂᕐᒧᑦ ᐃᑲᔫᑎᒃᑲᓐᓃᑦ 

(ᑎᑎᕋᖅᑎ) 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓴᖅᑭᑦᑎᓕᕐᒥᔭᒃᑲ ᓇᒻᒪ 1 ᐊᒻᒪᓗ ᓇᒻᒪ 2 

ᓯᕗᓪᓕᖅᐹᖓᓂ ᒪᓕᒐᓕᐅᖅᑏᑦ ᑲᑎᒪᑎᓪᓗᒋᑦ 

ᐊᐱᖅᑯᑕᐅᔪᔪᑦ. 

 

ᓴᖅᑭᒍᒪᒻᒥᔭᒃᑲᑦᑕᐅᖅ ᑭᐅᔾᔪᑕᐅᓚᐅᖅᑐᖅ 

ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᑐᒧᑦ ᓇᒻᒪ 1, ᑕᐃᓐᓇ 

ᓯᕗᓪᓕᖅᐹᒥ ᐊᐱᖅᑯᑎᐅᔪᔪᖅ ᐊᐃᑉᐹᓂ 

ᑲᑎᒪᓂᖃᖅᑎᓪᓗᒋᑦ ᑎᓴᒪᖓᓂ ᒪᓕᒐᓕᐅᖅᑏᑦ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): 9. ᑭᐅᔾᔪᑏᑦ 

ᒪᑐᐃᖅᓯᒍᑕᐅᔪᓄᑦ ᐅᖃᐅᓯᕐᓄᑦ. 10. 

ᐊᑎᓕᐅᖃᑎᒌᑦᑐᑎᒃ ᐋᖅᑮᒐᓱᑦᑐᑦ. ᕿᑭᖅᑖᓘᑉ 

ᓂᒋᖓᓄᑦ ᒪᓕᒐᓕᐅᖅᑎ, ᒥᔅᑕ ᔪᐊᓇᓯ.  

 

ᑲᑎᒪᔾᔪᑎᒃᓴᖅ 10: ᐊᑎᓕᐅᕈᑕᐅᓯᒪᔪᑦ 

 

ᐊᑎᓕᐅᕈᑕᐅᓯᒪᔪᖅ 001 - 4(2): ᑭᓐᖓᕐᓂ 

ᖃᐅᒻᒪᖅᑯᑎᓕᕆᕕᐅᑉ ᒥᑭᓗᐊᓕᕐᓂᖓ 

(ᔪᐊᓇᓯ) 

ᔪᐊᓇᓯ: ᓇᑯᕐᒦᒃ, ᐅᖃᖅᑎᑦᑎᔩ. ᐅᓪᓗᒥ ᑕᕝᕗᖓ 

ᑐᓂᓯᒍᓐᓇᖅᑐᖓ ᐊᑎᖃᖅᓯᒪᔪᕕᓂᕐᓂᑦ 

ᑭᓐᖓᕐᒥᐅᓂᑦ ᑭᒡᒐᖅᑐᖅᑐᖓ. 

 

*ᐅᐃᒍᓯᒪᔪᒦᑦᑐᖅ ᑭᐅᔾᔪᑎᑦ ᑎᑎᖅᑲᒃᑯᑦ 

ᐊᐱᖅᑯᑎᓄᑦ 1-4(1), 2-4(1) ᐊᒻᒪᓗ 1-4(2) 

ᑎᑎᕋᖅᑎᒧᐊᖅᑕᐅᓯᒪᔪᐃᑦ. 

ᑖᒃᑲᐊ ᐊᑎᓕᐅᖃᑦᑕᖅᓯᒪᒍᑎᕕᓃᑦ 

ᐊᑎᓕᐅᖅᑕᐅᓯᒪᔪᑦ 187-ᓄᑦ ᓄᓇᓕᒻᒥᐅᓄᑦ 

ᐃᓱᒫᓘᑎᖃᖅᓯᒪᓪᓗᑎᒃ ᑭᓐᖓᐃᑦ 

ᖃᐅᒻᒪᖅᑯᑎᓕᕆᕕᖓᓂᑦ ᒥᑭᓗᐊᓕᕐᓂᖓᓄᑦ.  

 

ᐅᖃᖅᑎᑦᑎᔩ, ᑖᒃᑯᐊ ᐊᑎᓕᐅᖅᓯᒪᔪᑦ ᖃᐅᔨᓯᒪᒻᒪᑕ 

ᐊᖏᓂᖅᓴᒥᑦ ᐃᑲᔪᖅᑐᐃᒻᒪᑕ ᐆᒻᒪᖅᑯᑎᓕᕆᕕᔅᓴᒥᒃ 

ᓴᓇᔭᐅᒋᐊᖃᕐᓂᖓᓂᑦ 

ᐃᓪᓗᓕᐅᒃᑲᓐᓂᕆᐊᖃᕐᓂᐊᕐᒪᑕ ᓄᓇᓕᐅᑉ 

ᐃᓗᐊᓂ.  

 

ᐅᖃᖅᑎᑦᑎᔨ, ᑖᓐᓇ ᐊᑎᓕᐅᖅᑎᑦᑎᒍᑎᕕᓂᖅ 

ᐱᒋᐊᓚᐅᕋᓗᐊᖅᑎᓪᓗᒍ ᕕᕝᕗᐊᕆ 10, 2014-

ᖑᑎᓪᓗᒍ ᑕᕝᕗᖓ 

ᐊᓪᓚᕝᕕᓐᓅᖅᑕᐅᕋᑖᑕᐃᓐᓇᓚᐅᕐᒪᑦ 

ᖃᐃᒍᓐᓇᖅᓯᕙᕋ. ᐊᒻᒪᓗ ᖁᔭᒋᔪᒪᓪᓗᒋᑦᑕᐅᖅ 

ᑭᓐᖓᕐᓂ ᐃᓪᓗᓕᕆᔨᕋᓛᑦ ᑕᒪᔅᓱᒥᖓ 

ᐱᒋᐊᖅᑎᑦᑎᓚᐅᕐᒪᑕ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᑎᓕᐅᖅᓯᒪᔪᓄᑦ 

ᑐᒃᓯᕋᐅᑎᓄᑦ ᑭᐅᔾᔪᑏᑦ. (ᑐᓵᔨᑎᒍᑦ) ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 11: ᑭᐅᔾᔪᑎᑦ 

ᐊᑎᓕᐅᕈᑕᐅᓯᒪᔪᒥᓂᕐᒧᑦ 

 

ᑭᐅᔾᔪᑎᒃ ᐊᑎᓕᐅᕈᑕᐅᓯᒪᔪᒧᑦ 001 - 4(2): 

ᐃᓄᓕᒫᖅᓯᐅᑎᑦ ᐃᒡᓗᐃᑦ ᐊᒥᒐᕐᓂᖏᑦ 

ᐅᖅᓱᖅᑑᒥ (ᑎᑎᕋᖅᑎ) 

ᑭᐅᔾᔪᑎᒃ ᐊᑎᓕᐅᕈᑕᐅᓯᒪᔪᒧᑦ 002 - 4(2): 

ᐃᔨᓕᕆᔩᑦ ᑎᑭᖃᑦᑕᕐᓂᖏᑦ ᐅᖅᓱᖅᑑᑉ 

ᕼᐋᒻᓚᖓᓄᑦ (ᑎᑎᕋᖅᑎ) 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑖᒃᑯᐊ ᓴᖅᑭᖅᑕᒃᑲ ᐊᑎᓕᐅᖅᑎᑦᑎᓂᒥᓂᕐᓄᑦ 1 

ᐊᒻᒪᓗ 2, ᓯᕗᓪᓕᖅᐹᖓᓂ ᑲᑎᒪᓂᖃᖅᑎᓪᓗᒋᑦ 

ᑎᓴᒪᖏᓐᓂᑦ ᒪᓕᕐᕕᒃ ᓴᖅᑭᖅᑕᐅᔪᔪᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑯᐊᒃ. 12. ᐅᓂᒃᑳᖅ 

ᑲᑎᒪᔨᕋᓛᓂᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ. 13. 

ᓴᖅᑭᖅᑎᑕᐅᓂᖏᑦ ᑎᑎᖅᑲᐃᑦ. ᐊᑕᐅᓯᕐᒥᒃ 

ᐱᑕᖃᕋᒪ. 

 

*ᐅᐃᒍᓯᒪᔪᒦᑦᑐᖅ ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

1-4(1) ᐊᒻᒪ 2-4(1) ᑎᑎᕋᖅᑎᒧᐊᖅᑕᐅᓯᒪᔪᐃᑦ. 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 009 - 4(2): 2012-

2013 ᐊᕐᕌᒍᑕᒫᖅᓯᐅᑦ ᐅᓂᒃᑳᖅ 

ᓂᕈᐊᖅᑐᓕᕆᔨᒻᒪᕆᐅᑉ ᓄᓇᕗᒥ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 010 - 4(2): 2012-

2013 ᐊᕐᕌᒍᑕᒫᖅᓯᐅᑦ ᐅᓂᒃᑳᖅ 

ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᓄᓇᕗᒥ 

(ᐅᖃᖅᑎ) 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒪᓕᒐᓕᐅᖅᑏᑦ. 

ᒪᕐᕉᓐᓂᒃ ᓴᖅᑭᑕᒃᓴᖃᕋᒪ ᑎᑎᖅᑳᓐᓂᒃ ᐅᓪᓗᒥ. 

 

ᐱᔭᕆᐊᖃᖅᑎᑕᐅᓂᖅ ᓄᓇᕗᒻᒥ 

ᓂᕈᐊᖅᑐᓕᕆᓂᕐᒧᑦ ᒪᓕᒐᑎᒍᑦ, ᓴᖅᑭᑎᑦᑎᔪᒪᔪᖓ 

2012-2013-ᒥ ᐊᕐᕌᒍᑕᒫᖅᓯᐅᒻᒥᒃ ᐅᓂᒃᑳᒥᒃ 

ᓂᕈᐊᖅᑐᓕᕆᔨᒻᒪᕆᐅᑉ ᓄᓇᕗᒻᒧᑦ. 

 

ᓴᖅᑭᑎᑦᑎᒻᒥᔪᖓᑦᑕᐅᖅ 2012-13 ᐊᕐᕌᒍᑕᒫᖅᓯᐅᑦ 

ᐅᓂᒃᑳᖑᔪᖅ ᐅᖃᐅᓯᓕᕆᓂᕐᒧᑦ ᑲᒥᓴᓇᒧᑦ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ. 

 

(ᑐᓵᔨᑎᒍᑦ) 14. ᖃᐅᔨᒃᑲᐃᓂᖅ 

ᐱᖁᔨᕗᖔᕈᑎᒃᓴᓂᑦ. ᑭᒡᒐᖅᑐᐃᔪᖅ ᐊᕐᕕᐊᑦ 

ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 002 - 4(2): ᐅᖅᑯᕐᒥᐅᑦ 

ᒪᓕᒐᓕᐅᖅᑎᐊᑕ 

ᓄᖅᑲᖓᑎᑕᐅᑲᐃᓐᓇᕐᓂᖓ 

ᐅᖓᕙᕆᐊᖅᑕᐅᕗᖅ - ᖃᐅᔨᒃᑲᐃᒍᑦ 

(ᓴᕕᑲᑖᖅ) 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᖃᐅᔨᒃᑲᐃᕗᖓ ᓇᒃᑲᔾᔭᐅᖑᓕᖅᐸᑦ ᒪᐃ 26, 

2014-ᒥ ᐆᒥᖓ ᐱᖁᔨᕗᖔᕈᒫᕋᒪ: 

 

ᑕᐃᒪᐃᒻᒪᑦ ᐱᒋᐊᖅᑎᑦᑎᕗᖓ, ᐊᐃᑉᐲᓪᓗᓂ 

ᑭᒡᒐᑐᖅᑐᒧᑦ ᐊᕐᕕᐊᑦ ᐅᐊᓐᓇᖓᓄᑦ 

ᑎᑭᕌᕐᔪᐊᒧᓪᓗ, ᒥᔅᑕ ᓴᒥᐅᓪ ᓄᕿᓐᖓᖅ, 

ᑭᒡᒐᑐᖅᑐᖅ ᐅᖅᑯᕐᒥᐅᓄᑦ, 

ᑲᑎᒪᖃᑕᐅᔪᓐᓇᖅᑎᑕᐅᖁᓇᒍ ᒪᓕᒐᓕᐅᕐᕕᒻᒥ 

ᑲᑎᒪᔨᕋᓛᖏᑕᓗ ᑲᑎᒪᓂᖏᓐᓂ ᒪᓕᒐᓕᐅᖅᑏᓪᓗ 

ᑲᑎᒪᓂᖏᓐᓂ ᔪᓚᐃ 16, 2014-ᖑᕋᓱᓐᓂᖓᓂ. 

 

ᐅᖃᖅᑎ, ᓈᒻᒪᓯᑉᐸᑦ ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᓂᐊᖅᑐᖓ ᐱᓕᕆᔪᒪᓂᐊᕐᓗᒍ 

ᐱᖁᑎᕗᖔᕈᒪᔭᕐᓂᒃ ᐅᓪᓗᒥ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): 15. ᖃᐅᔨᒃᑲᐃᓂᖅ 

ᐅᖃᓕᒫᓐᓂᐊᕐᓂᕐᒥᒃ ᓯᕗᓪᓕᖅᐹᖓᓐᓂᒃ 

ᒪᓕᒐᒃᓴᓂᑦ. 16. ᐱᒋᐊᖅᑎᑕᐃᑦ. ᑭᒡᒐᑐᖅᑐᖅ 

ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 
 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 
 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᖏᖅᑕᐅᔪᒪᕗᖓ ᐃᓘᓐᓇᖏᓐᓄᑦ 

ᐱᓕᕆᔪᓐᓇᖁᓪᓗᒐ ᐱᒋᐊᖅᑎᔪᒪᔭᕐᓂᒃ ᐅᓪᓗᒥ. 

ᖁᔭᓐᓇᒦᒃ ᐅᖃᖅᑎ. 
 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ 

ᐊᖏᖅᑕᐅᔪᒪᒻᒪᑦ ᐃᓘᓐᓇᖏᓐᓄᑦ 

ᐱᓕᕆᔪᓐᓇᖁᓪᓗᒍ ᐱᒋᐊᖅᑎᔪᒪᔭᒥᓂᒃ. 

ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ ᑲᔪᓯᒋᐊᕆᑦ, 

ᒥᔅᑕ ᓴᕕᑲᑖᖅ. 
 

ᐱᒋᐊᖅᑎᑕᖅ 002 - 4(2): ᐅᖅᑯᕐᒥᐅᑦ 

ᒪᓕᒐᓕᐅᖅᑎᐊᑕ 

ᓄᖅᑲᖓᑎᑕᐅᑲᐃᓐᓇᕐᓂᖓ 

ᐅᖓᕙᕆᐊᖅᑕᐅᕗᖅ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ 

ᒪᓕᒐᓕᐅᖅᑎᐅᖃᑎᒃᑲᓗ ᐊᖏᕐᒪᑕ. 

 

ᐃᒪᐃᒻᒪᑦ ᓄᓇᕗᑦ ᒪᓕᒐᓕᐅᕐᕕᐊ, 

ᒪᓕᒐᓕᐅᕐᕕᐅᓂᕐᒥᒍᑦ ᐱᔪᓐᓇᕐᓂᖅᑖᖅᑎᑕᐅᓯᒪᓂᓂ 

ᐊᑐᖅᖢᒍ, ᐃᒻᒥᓂᕿᓗᑎᒃ ᓇᖕᒥᓂᖅ ᑲᑎᒪᓂᕐᒥᑕ 

ᒪᓕᒐᖏᓐᓂᒃ ᐊᒻᒪ ᒪᓕᒐᓕᐅᕐᕕᐅᑉ ᐃᓗᐊᓂ 

ᐱᓕᕆᐊᖑᔭᕆᐊᓕᖕᓂᒃ ᐋᖅᑭᒃᓱᐃᔪᓐᓇᖅᐳᑦ, 

ᐃᓚᓕᐅᖢᒍ ᒪᓕᒐᓕᐅᖅᑎᐅᖃᑎᒥᒃ 

ᐃᓂᖅᑎᕆᔪᓐᓇᕐᓂᖅ;  
 

ᐊᒻᒪ ᐃᒪᐃᒻᒪᑦ ᒪᓕᒐᓕᐅᖅᑏᑦ ᐊᒻᒪ ᐊᐅᓚᑦᓯᔩᑦ 

ᑲᑎᒪᔨᖏᑦᑕ ᒪᓕᒐᐊᖓᑕ ᐃᓗᐊᓃᑦᑐᖅ 

ᓈᓴᐅᑎᓕᒃ 18 ᐅᖃᖅᓯᒪᕗᖅ ᒪᓕᒐᓕᐅᖅᑏᑦ 

ᐱᔪᓐᓇᕐᓂᖅᑖᖅᑎᑕᐅᓯᒪᓂᖏᓐᓂᒃ 

ᒪᓕᒐᓕᐅᖅᑎᐅᖃᑎᒥᒃ ᐃᓂᖅᑎᕆᔪᓐᓇᕐᓂᕐᒥᒃ; 
 

ᐊᒻᒪ ᐃᒪᐃᒻᒪᑦ ᐱᖁᔨᕗᖔᕈᑦ ᓈᓴᐅᑎᓕᒃ 9-4(1), 

ᐅᖅᑯᕐᒥᐅᑦ ᒪᓕᒐᓕᐅᖅᑎᐊᑕ 

ᓄᖅᑲᖓᑎᑕᐅᑲᐃᓐᓇᕐᓂᖓ, ᒪᓕᒐᓕᐅᖅᑏᑦ 

ᑲᑎᒪᕐᔪᐊᕐᓂᖃᖅᑎᓪᓗᒋᑦ ᐊᓂᒍᖅᑎᑕᐅᓚᐅᖅᓯᒪᔪᖅ 

ᒫᔾᔨ 6, 2014−ᒥ; 

ᐊᒻᒪ ᐃᒪᐃᒻᒪᑦ ᐅᖅᑯᕐᒥᐅᑦ ᒪᓕᒐᓕᐅᖅᑎᖓᑦ 

ᐃᓱᒪᖅᓱᖅᖢᓂ ᐃᓅᓯᓕᕆᔭᐅᕝᕕᖕᒦᓐᓂᐊᓕᖅᑐᖅ 

60−ᓄᑦ ᐅᓪᓗᕐᓄᑦ ᐊᑲᐅᓐᖏᓕᐅᕈᑎᒋᔭᖏᑦ 

ᖃᓄᐃᓕᐅᕐᓂᓘᑎᒋᖃᑦᑕᖅᑕᖏᓪᓗ 

ᐋᖅᑭᒃᓱᕋᓱᒍᒪᓪᓗᓂᒋᑦ; 

 

ᑕᐃᒪᐃᒻᒪᑦ ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ 

ᐊᕐᕕᐊᑦ ᐅᐊᖕᓇᖓᓄᑦ-ᑎᑭᕋᕐᔪᐊᑉ 

ᒪᓕᒐᓕᐅᖅᑎᖓᓐᓄᑦ, ᑖᓐᓇ ᓵᒥᐅᓪ ᓄᕿᓐᖓᖅ, 

ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᑲᑎᒪᕐᔪᐊᕐᓂᕐᒥ ᐊᒻᒪ 

ᑲᑎᒪᔨᕋᓛᑦ ᐊᒻᒪ ᑲᑎᒪᔩᑦ ᑲᑎᒪᓂᖏᓐᓂ 

ᓄᖅᑲᖓᑎᑕᐅᑲᐃᓐᓇᖁᓪᓗᒍ ᔫᓂ 16, 

2014−ᖑᕋᓱᖕᓂᖓᓄᑦ. 

 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ) ᐱᒋᐊᖅᑎᑕᖅ ᓈᒻᒪᑉᐳᖅ. 

ᐱᒋᐊᕈᑎᒧᑦ. ᓈᒻᒪᓴᖅᑐᓕᒫᑦ. ᖁᔭᓐᓇᒦᒃ. 

ᐊᖏᓐᖏᑦᑐᑦ. ᐱᒋᐊᕈᑎᒃ ᑲᔪᓯᕗᖅ. 

 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. 18. 

ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. 19. 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᕈᑕᐅᔪᑦ 

ᒪᓕᒐᒃᓴᐃᑦ ᐊᓯᖏᓪᓗ. 20. ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑐᓄᑦ ᐅᓂᒃᑳᖓᑦ. 21. ᐱᖓᔪᐊᓐᓂᒃ 

ᐅᖃᓕᒫᕐᓂᖅ ᒪᓕᒐᒃᓴᓂᑦ. 22. ᑲᑎᒪᔾᔪᑎᒃᓴᐃᑦ. 

ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᒪᐃ 23-ᒥᑦ ᑲᑎᒪᔾᔪᑎᔅᓴᐃᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ 

ᐅᓪᓗᑐᐃᓐᓇᓐᖑᕋᓱᓐᓂᖓᓂ, ᒪᐃ 23, 2014-

ᖑᕋᓱᓐᓂᖓᓂ 9:00-ᒧᐊᖅᐸᑦ ᐅᓪᓛᒃᑯᑦ. 

 

ᐃᖅᓱᒃᑎ. 

 

>>ᑲᑎᒪᓂᖅ ᓄᖅᑲᖅᑐᖅ 15:16ᒧᐊᖅᑎᓪᓗᒍ



 

 

ᑎᑎᕋᖅᓯᒪᔪᑦ ᑐᑭᓯᒋᐊᕈᑏᑦ – ᒪᐃ 22, 2014 



 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᒧᑦ 79 – 4(1): ᖁᑦᑎᓂᖅᓴᓄᑦ ᐃᓕᓐᓂᐊᖅᑎᓄᑦ ᓴᓇᔨᐅᓂᕐᒧᑦ 

ᐃᓕᓐᓂᐊᕈᑎᒃ ᐆᑦᑐᕋᐅᑦ 

 

ᐊᐱᕆᔪᖅ: ᔪᐊᔾ ᕼᐃᒃᔅ, ᒪᓕᒐᓕᐅᖅᑎ (ᐃᖃᓗᐃᑦ-ᑕᓯᓗᒃ) 

 

ᐊᐱᕆᕕᐅᔪᖅ: ᐊᖓᔪᖅᑳᖅ ᐹᓪ ᖁᐊᓴ, ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ 

 

ᐅᓪᓗᖓ: ᒫᑦᓯ 14, 2014 

 

ᐊᐱᖅᑯᑦ:  

 

ᐆᑦᑐᕋᐅᑕᐅᓚᐅᖅᑐᒥ ᖁᕐᓗᖅᑑᒥ, ᐃᓕᓴᐃᔨᒋᔭᖅ ᐅᖃᓚᐅᖅᐳᖅ ᑲᔪᓯᓂᖃᑦᑎᐊᖅᓯᒪᔪᖃᕐᓂᖓᓂᒃ. 

ᑕᐃᑲᓃᓕᖅᐳᑦ, ᐃᖅᑲᐅᒪᑦᑎᐊᕈᒪ, ᐊᕐᕌᒍᓂᑦ 8-ᐸᓘᓕᖅᑐᓂᑦ ᐃᓕᓐᓂᐊᖅᑏᓪᓗ ᖃᔅᓯᒃᑭᐊᖅ ᐃᖅᑲᓇᐃᔭᖅᓯᓐᓈᑦ 

ᐃᓕᓐᓂᐊᕋᓱᓚᕿᓯᒪᕗᑦ ᓂᕆᐅᓇᖅᑐᓂᓗ ᐃᓚᖏᑦ ᓴᓇᔨᐅᓂᕐᒧᑦ ᐃᓕᓴᕆᔭᐅᔾᔪᑎᑖᖅᑐᒥᓃᑦ. 

 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓄᑦ ᐅᖃᐅᔾᔭᐅᔪᓐᓇᖅᐳᖔ ᖃᔅᓯᑦ ᐃᓕᓐᓂᐊᕈᑏᑦ ᐊᑐᖅᑕᐅᕙᒻᒪᖔᑕ 

ᖁᑦᑎᓂᖅᓴᓄᑦ ᐃᓕᓐᓂᐊᖅᑎᓄᑦ ᓄᓇᕘᒥ? 

 

ᑭᐅᔾᔪᑎᒃ: 

 

ᖁᕐᓗᖅᑑᑉ ᖁᑦᑎᓂᖅᓴᓄᑦ ᐃᓕᓐᐊᓂᕐᕕᑑᕗᖅ ᓴᓂᔨᓪᓚᑦᑖᖑᕋᓱᓐᓂᕐᒧᑦ ᐃᓕᓐᓂᐊᕈᑎᖃᖅᑐᖅ. ᑭᓯᐊᓂᓕ 

ᐃᓕᓐᓂᐊᕐᕕᑕᖃᖅᐳᖅ ᐊᓯᖏᓐᓂᒃ ᓄᓇᕗᒻᒥ ᐃᖅᑲᓇᐃᔭᕐᓂᕐᒧᑦ ᐅᐊᔭᒨᖅᑐᖅᓯᐅᑎᓄᓪᓗ ᐃᓕᓐᓂᐊᕈᑎᖃᖅᑐᓂᑦ, 

ᓴᓇᓂᖅ ᐃᓚᒋᔭᐅᓪᓗᓂ. 

 

ᐃᓕᓐᓂᐊᖅᑏᑦ ᑕᒪᒃᑯᓂᖓ ᓂᕈᐊᕈᓐᓇᖅᑎᑕᐅᕙᑉᐳᑦ ᐊᔪᕈᓐᓃᖅᑖᕐᕕᒋᕙᒃᑐᒋᑦ ᓴᓇᔨᐅᓂᕐᓂ ᓂᕈᐊᕈᒪᔭᒥᓂ. 

ᐃᓚᖏᑦ ᐃᓱᓕᒃᓯᓯᒪᕗᑦ ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᓂᕐᒥ ᐸᐃᑉᐹᖅᑖᖅᑐᑎᓪᓘᓐᓃᑦ. 

 

ᑭᕙᓪᓕᕐᒥ, ᐊᒡᓃᑯ-ᐄᒍ ᐅᔭᕋᓐᓂᐊᕐᕕᓕᕆᔨᒃᑯᑦ ᐃᑲᔪᖅᓯᒪᕗᑦ ᐃᓕᓐᓂᐊᕕᓐᓂ ᓴᓇᓂᕐᒧᑦ ᐃᖅᑲᓇᐃᔭᕐᓂᕐᒧᑦ 

ᑐᕌᖓᔪᓂᑦ. 

 

ᐊᒡᓃᑯ-ᐄᒍᒃᑯᑦ ᐱᓕᕆᓂᖃᖅᑎᑦᑎᓚᐅᖅᐳᑦ ᓴᓇᔨᓐᖑᓂᕐᒧᑦ ᖃᐅᔨᒋᐊᕐᓂᕐᒧᑦ, ᐊᔪᕈᓐᓃᕈᑎᑖᕐᓂᕐᒧᑦ 

ᖃᐅᔨᒪᓂᖅᑖᕐᓂᕐᒧᓪᓗ ᐱᓇᓱᐊᕈᓯᖃᖅᑎᑦᑎᓪᓗᑎᑦ ᖃᒪᓂᑦᑐᐊᕐᒥ ᑕᒪᒃᑯᐊ ᐃᓕᓴᐃᔩᑦ ᓴᓇᔩᓪᓗ 

ᐃᓕᓐᓂᐊᕈᑎᖃᖅᑎᑦᑎᓪᓗᑎᑦ ᐸᐃᑉᐹᖅᑖᕈᑎᒋᕙᓪᓕᐊᕈᓐᓇᖅᑕᒥᓂᒃ ᐃᓕᓐᓂᐊᖅᑎᓄᑦ. 

 

ᑕᐃᒪᐃᑦᑐᓴᐃᓐᓇᕐᒥᒃ ᐱᓇᓱᐊᕈᓯᖃᖅᑎᑦᑎᓛᕐᒥᔪᐃᑦ ᖃᒪᓂᑦᑐᐊᕐᒥ ᐊᕐᕌᒍᑦᑎᓐᓂ ᓂᕈᐅᓇᖅᑐᓂᓗ 

ᓴᖅᑭᑕᐅᔪᓐᓇᕋᔭᕐᒥᔪᖅ ᐊᕐᕕᐊᓂ ᑲᖏᖅᖠᓂᕐᒥᓗ ᓯᕗᓂᒃᓴᒥ. 



 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᒧᑦ 120 – 4(1): ᑮᓇᔾᔭᓴᑭᓗᐊᖅᑐᑦ ᐃᑲᔪᖅᑕᐅᓂᖏᑦ 

ᐃᓅᓇᓱᓐᓂᐅᑉ ᐊᑭᑐᓂᖓᓂᒃ ᐊᓐᖑᑎᕙᓪᓕᐊᖁᓪᓗᒋᑦ 

 

ᐊᐱᕆᔪᖅ: ᐋᓕᒃᔅ ᓴᒻᒧᖅᑐᖅ, ᒪᓕᒐᓕᐅᖅᑎ (ᑲᖏᖅᖠᓂᐅᑉ ᓂᒋᐊᓄᑦ) 

 

ᐊᐱᕆᕕᐅᔪᖅ: ᐊᖓᔪᖅᑳᖅ ᐹᓪ ᖁᐊᓴ, ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ 

 

ᐅᓪᓗᖓ: ᒫᑦᓯ 19, 2014 

 

ᐊᐱᖅᑯᑦ:  

 

ᐊᐱᖅᑯᑎᒐ ᑐᕌᖅᑎᔪᒪᔭᕋ ᐃᓄᓕᕆᔨᒃᑯᑦ ᒥᓂᔅᑕᖓᓄᑦ. 

 

ᐅᖃᖅᑏ, ᐊᐱᕆᔪᒪᔪᖓ ᖃᐅᔨᒪᔪᐃᓐᓇᐅᒐᑦᑕ ᐊᑭᑐᔪᐊᓘᒻᒪᑦ ᓄᓇᕗᒻᒥ ᐃᓅᔭᕆᐊᒃᓴᖅ, ᑭᓯᐊᓂ ᑕᐃᒪᓕ 

ᑎᒍᓯᓇᓱᑦᑎᓪᓗᑕ ᒐᕙᒪᑐᖃᒃᑯᓐᓂᑦ ᐃᑲᔪᕈᓯᐊᓂᑦ ᓄᓇᕘᒥ ᐊᔪᖅᓴᓂᕐᐹᖑᖃᑦᑕᖅᑐᑦ ᐊᔾᔨᒌᓯᐊᖏᑦ ᖃᓪᓗᓈᑦ 

ᓄᓇᖓᓂᑐᑦ ᐱᖃᑦᑕᖅᑕᖏᑦᑕ ᑐᓂᔭᐅᖃᑦᑕᕐᒪᑕ ᐊᑭᑭᓐᓂᖅᓴᓂᓪᓕ ᓂᕕᐅᑎᖃᖅᐸᑦᑎᓪᓗᒋᑦ ᖃᓪᓗᓈᑦ 

ᓄᓇᖓᓐᓂ. 

 

ᒥᓂᔅᑕ ᓇᓗᓇᐃᖅᓯᔪᓐᓇᕐᐹᑦ ᒐᕙᒪᑐᖃᒃᑯᓐᓄᑦ ᐅᖃᖃᑎᖃᖅᓯᒪᓕᕐᒪᖔᑕ ᒐᕙᒪᑐᖃᒃᑯᓐᓂᑦ ᐃᑲᔫᓯᐊᖑᖃᑦᑕᖅᑐᑦ 

ᓱᕐᓗ ᐃᑦᑐᖅᓯᐅᑏᑦ ᐊᒻᒪᓗᑕᐅᖅ ᑭᒃᑯᓕᒫᓄᑦ ᐃᑲᔪᓯᐊᖑᔪᓐᓇᖅᑐᑦ ᑲᓇᑕᒥᓗ ᓱᕈᓯᕐᓄᓐ ᐃᓛ ᕿᑐᖓᖏᓐᓄᑦ 

ᓱᕈᓯᐊᕿᔾᔪᑎᐅᖃᑦᑕᖅᑐᑦ ᐅᑭᐅᖅᑕᖅᑐᒥ ᑖᒃᑯᐊ ᐊᑭᑐᓂᖅᓴᒻᒥ ᓂᐅᕕᐊᑦᓴᖃᖃᑦᑕᕐᒪᑕ ᓄᓇᕘᑉ ᐃᓗᐊᓂ? 

 

ᑭᐅᔾᔪᑎᒃ: 

 

ᐃᓄᓕᕆᔨᒃᑯᑦ ᐅᖃᖃᑎᖃᓯᒋᐊᖅᓯᒪᓐᖏᓚᑦ ᒐᕙᒪᑐᖃᒃᑯᓐᓂᒃ ᑕᒪᒃᑯᓂᖓ ᐃᑲᔫᑎᒋᕙᑦᑕᖏᑦ 

ᐋᖅᑭᒋᐊᖅᑕᐅᒍᑎᒃᓴᖏᓐᓂᒃ ᐃᓅᓇᓱᓐᓂᐅᑉ ᐊᑭᑐᓂᖅᓴᐅᓂᖓᓄᑦ ᓄᓇᕗᒻᒥ. 

 

ᖃᐅᔨᒪᔪᒃᓴᐅᕗᑎᑦ ᒐᕙᒪᑐᖃᒃᑯᑦ ᐃᑲᔫᑎᖏᑦ ᑐᕌᖓᕙᒻᒪᑕ ᑲᓇᑕᒥᐅᓕᒫᓄᑦ ᐅᕙᒍᓪᓗ ᒐᕙᒪᒋᔭᐅᓪᓗᑕ 

ᐊᓯᔾᔨᕈᓐᓇᕐᓇᑎᒍ. ᒐᕙᒪᑐᖃᒃᑯᑦ ᐋᖅᑮᒋᐊᖃᕋᔭᖅᐳᑦ ᐊᓯᔾᔩᔪᒪᓐᓂᕈᑎᒃ ᐃᑲᔫᑎᒋᕙᒃᑕᒥᓄᑦ. 

ᐅᖃᓪᓚᖃᑎᒋᓂᐊᕐᓗᒋᑦ ᒐᕙᒪᑐᖃᒃᑯᑦ ᐊᓯᔾᔩᖁᓗᒋᑦ ᐃᓚᐅᑎᑦᑎᔭᕆᐊᖃᕋᔭᖅᐳᒍᑦ ᐊᑕᐅᓯᐅᓐᖏᑦᑐᓂᑦ 

ᐱᓕᕆᕕᒋᔭᑦᑎᓐᓂᒃ. 

 

ᑮᓇᐅᔾᔭᓴᓗᐊᓐᖏᑦᑐᑦ ᓄᓇᕗᒥᐅᑦ ᐃᑲᔪᕋᓱᑉᐸᑉᐸᕗᑦ ᐊᔾᔨᒌᓐᖏᑎᑐᑎᒍᑦ ᐃᑲᔫᑎᓂᑦ ᐊᑐᓂ ᐃᓚᒌᓪᓗ 

ᐊᖑᒻᒪᑎᔪᓐᓇᖅᓯᖁᓪᓗᒋᑦ ᓂᕿᒋᔭᕆᐊᖃᖅᑕᒥᓄᑦ ᐃᒡᓗᒋᔭᕆᐊᖃᖅᑕᒥᓄᓪᓗ ᐊᒻᒪᓗ ᓇᒻᒥᓂᖅ 

ᐸᕐᕆᔪᓐᓇᖅᓯᕙᓪᓕᐊᑎᓇᓱᓪᓗᒋᑦ. 

 

ᐊᕐᕌᒍᓂᐊᖅᑐᓂᑦ ᖃᐃᔪᓂᑦ ᐃᓄᓕᕆᔨᒃᑯᑦ ᐊᑕᖏᐅᒪᔪᒥᒃ ᕿᒥᕐᕈᒐᓱᒍᒪᓂᐊᖅᐳᑦ ᐃᑲᔫᑕᐅᕙᒃᑐᓂᑦ ᑕᒪᒃᑯᓂᖓ 

ᕿᒥᕐᕈᓗᑎᒃᑯ ᑕᒪᒃᑯᐊ ᐃᑲᔫᑏᑦ ᓈᓴᐅᑎᖏᓐᓂᒃ ᐱᔨᑦᑎᕐᓂᕆᕙᑦᑕᑎᓐᓂᓪᓗ. ᐆᑦᑑᑎᒋᓪᓗᒍ ᑭᖑᓪᓕᕐᒥ 

ᕿᒥᕐᕈᔭᐅᒻᒪᑕ ᓂᕿᑖᕈᑕᐅᕙᒃᑐᑦ 2012-ᖑᑎᓪᓗᒍ, ᑕᒪᓐᓇ 15 ᐳᓴᒥᒃ ᐊᑭᑦᑐᕆᐊᕈᑕᐅᓚᐅᖅᓯᒪᕗᖅ. 

ᓂᕆᐅᑉᐳᒍᑦ ᐊᑕᖏᐅᒪᔪᒥᒃ ᕿᒥᕐᕈᓂᐅᒐᔭᖅᑐᒥ ᓇᓗᓇᐃᖅᓯᒃᑲᓐᓂᕋᔭᖅᑐᒍᑦ ᐱᕚᓪᓕᕈᑕᐅᔪᓐᓇᖅᑐᓂᑦ 

ᑕᐃᒫᑦᑎᐊᖑᓂᖅᓴᐅᖁᓪᓗᒍ ᐃᑲᔪᕈᑕᐅᓂᖅᓴᐅᖁᓪᓗᒍᓗ ᐱᔨᑦᑎᖅᐸᒃᑕᑎᓐᓄᑦ. 



 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᒧᑦ 121 – 4(1): ᓄᓇᒥᐅᑕᓂᑦ ᐱᐅᖅᓱᐅᕈᑎᒃᓴᓄᑦ ᐸᐸᑦᑎᕕᒃ 

 

ᐊᐱᕆᔪᖅ: ᐋᓚᓐ ᕋᒻᐴᑦ, ᒪᓕᒐᓕᐅᖅᑎ (ᑕᓯᐅᔭᕐᔪᐊᕐᒧᑦ) 

 

ᐊᐱᕆᕕᐅᔪᖅ: ᐊᖓᔪᖅᑳᖅ ᔮᓂ ᒪᐃᒃ, ᒥᓂᔅᑕ ᐊᕙᑎᓕᕆᓂᕐᒧᑦ 

 

ᐅᓪᓗᖓ: ᒫᑦᓯ 19, 2014 

 

ᐊᐱᖅᑯᑦ:  

 

1. ᒥᓂᔅᑕ ᐅᓂᒃᑳᕈᓐᓇᖅᐹ ᖃᖓ ᓄᓇᒥᐅᑕᓂᑦ ᐱᐅᖅᓱᐊᕈᑎᒃᓴᓄᑦ ᐸᐸᑦᑎᕕᒃ ᐊᑐᖅᑕᐅᔪᓐᓇᖅᓯᓕᕋᔭᕐᒪᖔᖅ 

ᐊᑐᖅᑕᐅᔪᒫᕐᓂᐊᕐᓂᖓᓄᑦ?? 

ᐊᐱᖅᑯᑎᒐ ᑐᕌᖅᑎᔪᒪᔭᕋ ᐃᓄᓕᕆᔨᒃᑯᑦ ᒥᓂᔅᑕᖓᓄᑦ. 

 

ᑭᐅᔾᔪᑎᒃ: 

 

ᓄᓇᒥᐅᑕᓂᑦ ᐱᐅᖅᓱᐊᕈᑎᒃᓴᓄᑦ ᐸᐸᑦᑎᕕᒃ ᐱᔾᔪᑎᖃᓗᐊᖅᐳᖅ ᐊᔭᐅᕆᖃᑦᑕᓂᕐᒥᒃ ᐆᒪᔪᐃᑦ 

ᐊᑐᖅᑕᐅᑦᑎᐊᖃᑦᑕᖁᓪᓗᒋᑦ ᐃᓕᓐᓂᐊᑎᑦᑎᓂᒃᑯᑦ, ᐱᓕᒻᒪᖅᓴᐃᓂᒃᑯᑦ ᑭᓪᓕᓯᓂᐊᕐᓂᑯᓪᓗ ᐅᐱᒍᓱᒃᓯᓐᓈᑦ 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ. ᑖᓐᓇ ᐸᐸᑦᑎᕕᒃ ᑲᓲᑎᓂᖃᕈᑕᐅᕗᖅ ᐆᒪᔪᐃᑦ ᐊᑐᖅᑕᐅᓂᖏᓐᓂᒃ, 

ᑮᓇᐅᔭᓕᐅᖅᐸᓪᓕᐊᓂᕐᒥᒃ ᐊᒻᒪᓗ ᑕᒪᒃᑯᐊ ᑮᓇᐅᔭᓕᐊᑦ ᐊᑐᖅᑕᐅᓗᑎᒃ ᓄᓇᒥᐅᑕᐃᑦ ᐊᐅᓚᑕᐅᓂᖏᓐᓄᑦ. 

 

ᐱᒋᐊᕐᓂᖓᓂ ᑕᒪᑐᒪᓂ ᐸᐸᑦᑎᕕᒻᒥ ᑕᐃᔅᓱᒪᓂ ᓄᓇᑦᑎᐊᑉ ᒐᕙᒪᒃᑯᓐᓂ ᐸᐸᑦᑎᕕᐅᓚᐅᖅᓯᒪᔪᖅ 

ᐊᕕᑦᑐᖅᑕᐅᓂᖓᑕ ᓅᑕᐅᓂᖏᓐᓂᒃ ᓄᓇᕘᒨᖅᑐᒃᓴᐃᑦ. ᓄᓇᕗᒻᒧᑦ ᐸᐸᑦᑎᕕᒃ ᐃᓚᕙᓪᓕᐊᓯᒪᕗᖅ ᔪᓚᐃ 9, 

2005 ᐱᒋᐊᕐᓗᒍ ᐅᒪᔪᓕᕆᓂᕐᒧᑦ ᒪᓕᒐᖅ ᐱᒋᐊᑎᓪᓗᒍ. ᐊᓯᒃᑲᓐᓂᐊᒍᑦ ᐱᔪᖃᖅᓯᒪᓐᖏᑦᑐᖅ ᐸᐸᑦᑎᕕᒻᒥ 

ᒫᓐᓇᒧᑦ. 

 

ᐆᒪᔪᓕᕆᓂᕐᒧᑦ ᒪᓕᒐᐅᑉ ᐅᖃᓕᒫᕐᕕᖏᓐᓂ 182 ᐊᒻᒪᓗ 183-ᒥ ᑮᓇᐅᔭᖅᑖᕐᕕᐅᔪᓐᓇᖅᑐᖅᑕᖃᖅᐳᖅ 

ᐅᑯᐊᖑᓪᓗᑎᒃ ᐱᖃᓯᐅᔾᔭᐅᔪᐃᑦ: 

 

o “ᐱᐅᖅᓱᐊᕈᑎᓄᑦ ᐊᑭᓕᕆᐊᓕᒃ” ᐃᓚᔭᐅᕙᒃᑐᓂ ᓚᐃᓴᓕᐊᖑᔪᓕᒫᓄᑦ, ᐱᓕᕆᔪᓐᓇᐅᑎᓕᐊᓕᒫᓄᑦ 

ᐆᒪᔪᕈᓐᓇᐅᑎᓕᒫᓄᓪᓗ ᒪᓕᒐᐅᑉ ᐊᑖᑎᒎᖅᑐᓂᒃ; 

 

o ᐊᑭᓕᐅᑎᓕᐊᖅ ᐃᓚᔭᐅᔪᖅ ᐃᖅᑲᖅᑐᐃᕕᑎᒍᑦ ᐊᑭᓖᖁᔭᐅᔾᔪᑎᓄᑦ ᐆᒪᔪᓕᕆᓂᕐᒧᑦ ᒪᓕᒐᕐᒥᒃ 

ᓯᖁᒥᔾᔪᑕᐅᓯᒪᔪᒥᓂᕐᓃᖔᖅᑐᓂᒃ; 

 

o ᐆᒪᔪᓕᕆᓂᕐᒧᑦ ᒪᓕᒐᑎᒍᑦ ᓯᖁᒥᔾᔪᑕᐅᔪᓄᑦ, ᐃᖅᑲᖅᑐᐃᕕᒃ ᑎᓕᐅᕆᔪᓐᓇᕆᕗᖅ ᓯᖁᒥᒃᓯᔪᒥᒃ 

ᐊᑭᓖᖁᔭᐅᓗᓂ ᐸᐸᑦᑎᕕᒻᒧᑦ; 

 

o ᒥᓂᔅᑕ ᐊᖏᕈᓐᓇᖅᐳᖅ ᑐᓂᕐᕈᓯᐊᓂᑦ, ᑭᖑᕝᒌᒍᑎᓕᐊᓂᑦ ᐊᓯᐊᑎᒍᓪᓘᓐᓃᑦ ᐊᑭᓕᐅᑎᓂᑦ ᓄᓇᕗᑦ 

ᒐᕙᒪᒃᑯᓐᓃᖔᓐᖏᑦᑐᓂᑦ. 

 

ᐊᑭᓕᐅᑕᐅᔪᑦ ᓚᐃᓴᓐᓯᓄᑦ ᑮᓇᐅᔭᖅᑖᕐᕕᐅᓛᖑᓂᐊᖅᐳᑦ, ᓂᕆᐅᑕᐅᔪᐃᑦ $200,00-ᐸᓘᖃᑦᑕᕐᓂᐊᕆᐊᖏᑦ 

ᐊᕐᖄᒍᑕᒫᑦ. ᑕᒪᒃᑯᐊ ᐊᑐᓕᕐᓂᐊᖅᐳᑦ ᑕᐃᒃᑯᐅ ᓄᑖᑦ ᐆᒪᔪᓕᕆᓂᕐᒧᑦ ᒪᓕᒋᐊᓖᑦ ᐊᑐᓕᖅᑎᑕᐅᑉᐸᑕ ᔪᓚᐃ 1, 

2014-ᒥ. 

 

ᐊᕙᑎᓕᕆᔨᒃᑯᑦ ᑕᒪᒃᑯᓂᖓ ᑮᓇᐅᔭᓂᑦ ᓄᐊᑕᐅᓯᒪᔪᓂᑦ ᐱᕈᖅᐸᓪᓕᐊᕈᑕᐅᖁᓪᓗᒋᑦ ᐸᐸᑦᑎᕕᒻᒧᑦ 

ᑮᓇᐅᔭᖅᑖᕐᕕᐅᔪᓐᓇᖅᓯᓛᕈᓐᓇᖅᓯᖁᓪᓗᒍ ᐱᓇᓱᐊᖅᑕᐅᔪᒪᔪᓄᑦ. ᑮᓇᐅᔭᓕᕆᔨᒃᑯᑦ ᐱᓕᕆᖃᑎᒋᕙᕗᑦ 

ᖃᐅᔨᓇᓱᖃᑎᒋᓪᓗᑎᒍ ᓇᐅᒃᑯᑦ ᐸᐸᑦᑎᕕᒃ ᑮᓇᐅᔭᖃᐃᓐᓇᕈᓐᓇᕋᔭᕐᒪᖔᖅ; ᐱᖃᓯᐅᑎᑐᐃᓐᓇᕆᐊᓕᒃ 



 

 

ᐸᐸᑦᑎᕕᒻᒦᑦᑐᑦ ᑮᓇᐅᔭᐃᑦ ᐱᕈᖅᑎᑕᐅᓗᑎᑦ ᐃᒪᓐᓇᒃ ᐊᖏᓂᖃᖅᑎᒋᓕᕐᓗᑎᒃ ᕿᑐᕐᖏᐅᕈᑐᐊᖏᑦ 

ᐊᑐᖅᑕᐅᖃᑦᑕᕐᓗᑎᒃ, ᐅᕝᕙᓘᓐᓃᑦ ᐊᑐᕐᓗᑎᒃ ᑮᓇᐅᔭᓂᑦ ᐊᕐᕌᒍᑕᒫᑦ ᐃᓯᖅᐸᓪᓕᐊᔪᑦ ᒪᓕᓪᓗᒋᑦ. 

ᓇᐅᒃᑰᖓᒐᓗᐊᖅᐸᑦ, ᓂᕆᐅᒋᔭᐅᕗᖅ ᐊᕐᕌᒍᐃᑦ ᖃᔅᓯᑲᓪᓚᐃᑦ ᑭᓯᐊᓂ ᐊᓂᒍᖅᐸᑕ ᓈᒻᒪᒃᑐᓂᑦ ᑮᓇᐅᔭᓂᑦ 

ᐊᑐᐃᓐᓇᐅᔪᖃᓯᑕᐃᓐᓇᕋᔭᖅᑐᖅ ᐸᐸᑦᑎᕕᒃᑯᑎᒍᑦ ᐱᓇᓱᐊᒐᐅᒐᔭᖅᑐᓄᑦ. 

 



 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᑐᒧᑦ 1 – 4(1): ᑮᓇᐅᔾᔭᔅᓵᓂᑦ ᓴᖅᑭᑎᑦᑎᓂᖅ ᖁᓪᓕᐅᓂᖅᓴᓄᑦ 

ᐃᖅᑲᓇᐃᔭᖅᑎᓄᑦ ᒐᕙᒪᒃᑯᓐᓂ 

 

ᐊᐱᕆᔪᖅ: ᔫ ᐃᓄᒃ, ᒪᓕᒐᓕᐅᖅᑎ (ᑐᓄᓂᕐᒧᑦ) 

 

ᐊᐱᕆᕕᐅᔪᖅ: ᐊᖓᔪᖅᑳᖅ ᐲᑕ ᑕᑉᑑᓇ, ᓯᕗᓕᖅᑎ 

 

ᐅᓪᓗᖓ: ᒫᑦᓯ 10, 2014 

 

ᐊᐱᖅᑯᑦ:  

 

1. ᑎᑎᕋᖅᑕᐅᓯᒪᓗᑎᒃ ᐊᑐᓂ, ᑲᑎᓪᓗᒋᑦ ᖃᑦᓯᕌᖅᐸᑦ ᐊᕐᕌᒍᑕᒫᓐ ᐊᑭᓕᖅᓱᖅᑕᐅᔾᔪᑎᖏᑦ ᒫᓐᓇᐅᔪᖅ 

ᑐᖏᓕᖏᑕ ᒥᓂᔅᑕᐃᑦ, ᐊᖓᔪᖅᑲᐅᑎᑦ ᓄᓇᕗᑦ ᑯᐊᐳᕇᓴᖁᑎᖏᑕ ᐊᒻᒪ ᐊᖓᔪᖅᑲᐅᑎᖏᑦ ᒐᕙᒪᒃᑯᑦ 

ᑎᒥᖁᑎᖏᑕ ᐱᓕᕆᕕᖏᑕ, ᐱᖃᓯᐅᑎᓪᓗᒋᑦ, ᑖᒃᑯᓄᐊᖑᖏᑦᑐᖅ ᑭᓯᐊᓂ, ᑮᓇᐅᔾᔭᒃᓵᖏᑦ, ᓄᓇᕗᒥ 

ᐅᑭᐅᖅᑕᖅᑐᒦᔾᔪᓯᐊᖏᑦ, ᐊᐅᓪᓚᖅᑎᓪᓗᒋᑦ ᖃᖓᑦᑕᐅᑎᒃᓴᖏᑦ ᐊᒻᒪ ᑭᐱᓐᖑᐃᔭᐅᑎᓄᑦ ᐊᑐᒐᒃᓴᑦ? 

 

2. ᐱᒋᐊᕐᓗᒍ ᓄᕕᐱᕆ 15, 2008, ᑎᑭᓪᓗᒍ ᒫᔾᔨ 6, 2014, ᑎᑎᕋᖅᓯᒪᓗᒋᑦ ᐊᑐᓂ, ᖃᓄᑎᒋ ᑐᓂᓯᓚᐅᖅᐸᑦ 

ᖁᔭᓐᓇᒦᕈᓯᐊᓂᒃ ᐃᖅᑲᓇᐃᔭᑦᑎᐊᕐᓂᑯᓄᑦ ᑐᖏᓕᖏᓐᓄᑦ ᒥᓂᔅᑕᐃᑦ, ᐊᖓᔪᖅᑲᐅᑎᖏᓐᓄᑦ ᓄᓇᕗᑦ 

ᑯᐊᐳᕇᓴᖁᑎᖏᑕ ᐊᒻᒪ ᐊᖓᔪᖅᑲᐅᑎᖏᓐᓄᑦ ᒐᕙᒪᒃᑯᑦ ᑎᒥᖁᑎᖏᑕ ᐱᓕᕆᕕᖏᑕ? 

 

3. ᐱᒋᐊᕐᓗᒍ ᓄᕕᐱᕆ 15, 2008, ᑎᑭᓪᓗᒍ ᒫᔾᔨ 6, 2014, ᑭᓱᓂᒃ ᐃᓗᓕᖃᖅᐸᑦ ᐊᑐᓂ ᐊᕐᕌᒍᑕᒫᓐ 

ᓂᕆᐅᒋᔭᐅᕕᖏᓐᓄᑦ ᑎᑎᖅᑲᐅᓯᐊᕆᖃᑦᑕᖅᑕᖏᑦ ᑐᓂᔭᐅᕙᒃᑐᑦ ᓯᕗᓕᖅᑎᒥᑦ ᑐᖏᓕᖏᓐᓄᑦ ᒥᓂᔅᑕᐃᑦ, 

ᐊᖓᔪᖅᑲᐅᑎᖏᓐᓄᑦ ᓄᓇᕗᑦ ᑯᐊᐳᕇᓴᖁᑎᖏᑕ ᐊᒻᒪ ᐊᖓᔪᖅᑲᐅᑎᖏᓐᓄᑦ ᒐᕙᒪᒃᑯᑦ ᑎᒥᖁᑎᖏᑕ 

ᐱᓕᕆᕕᖏᑕ? 

 

4. ᖃᓄᐃᑦᑐᓂᒃ ᐊᐅᓚᓂᕐᓂᒃ ᐊᑐᓕᖅᑎᑦᑎᓯᒪᕙᑦ ᓄᓇᕗᑦ ᒐᕙᒪᒃᑯᖏᑦ ᐊᖓᔪᖅᑲᐅᑎᓂᒃ ᐃᖅᑲᓇᐃᔭᖅᑎᖏᑦ 

ᓇᐅᑦᑎᖅᓱᐊᖁᓪᓗᒋᑦ ᒪᓕᑦᑎᐊᓕᕋᓗᐊᕐᒪᖔᑕ ᑐᖏᓕᖏᑦ ᒥᓂᔅᑕᐃᑦ ᐃᒻᒥᒧᑦ ᐊᒡᕕᐊᕈᑎᖃᕆᐊᖃᖏᓐᓂᕐᒧᑦ 

ᒪᓕᒐᖏᓐᓄᑦ ᐊᒃᑐᐊᓂᖃᖅᑎᓪᓗᒋᑦ ᐃᒻᒥᒧᑦ ᑮᓇᐅᔭᖁᑎᖏᓐᓄᑦ ᐱᓕᕆᐊᖃᖅᑎᓪᓗᒍ, ᐱᔅᓇᓯᒧᑦ 

ᑎᒍᒥᐊᖅᓯᓂᖃᖅᑎᓪᓗᒍ ᐊᒻᒪ ᑮᓇᐅᔭᓕᐅᕈᑎᖃᕋᓱᐊᕐᖢᑎᒃ ᐱᔅᓇᓯᖃᖃᑦᑕᖅᑐᑦ ᓄᓇᕗᒥ? 

 



 

 

ᑭᐅᔾᔪᑎᒃ: 

 

1. ᑎᑎᖅᑐᒐᐅᔭᖅᓯᒪᔪᖅ ᐊᑦᑎᑦᑎᐊᒥ ᐊᑕᖐᕗᖅ ᐊᕐᕌᒍᑕᒫᑦ ᑮᓇᐅᔾᔭᓴᐅᑕᐅᖃᑦᑕᖅᑐᓂᑦ ᒥᓂᔅᑕᐃᑦ 

ᑐᖏᓕᖏᓐᓄᑦ, ᐊᖓᔪᖅᑳᕆᔭᐅᔪᐃᑦ ᑯᐊᐳᕇᓴᓄᑦ ᐊᒻᒪᓗ ᑎᒥᖁᑎᒋᔭᐅᔪᓄᑦ ᐱᖃᓯᐅᒃᑕᐅᓪᓗᑎᑦ 

ᑖᒃᑯᑑᖏᒃᑲᓗᐊᖅᑐᑭᑎᑦ ᑮᓇᐅᔾᔭᔅᓵᓗᐊᑕᖅ, ᓄᓇᕗᒻᒥ ᐅᑭᐅᖅᑕᖅᑐᒥ ᐃᑲᔫᑎᑦ, ᖃᖓᑦᑕᓂᕐᒧᑦ ᐃᑲᔫᑎᑦ 

ᐊᒻᒪᓗ ᑐᓐᖓᓴᐃᑎᑦᑎᓂᕐᒧᑦ ᐃᑲᔫᑎᑦ. 

 

 

ᑐᖏᓕᕆᔭᐅᔫᑉ ᐊᑎᖓ 

ᐱᓕᕆᕕᒻᒧᑦ 

 

 

ᑮᓇᐅᔾᔭᓵᖅ 

 

ᓄᓇᔪᒻᒥ 

ᐅᑭᐅᖅᑕᖅᑐᒧᑦ 

ᐃᑲᔫᑎᒃ 

 

ᖃᖓᑦᑕᓂᕐᒧᑦ 

ᐃᑲᔫᑎᒃ 

 

ᑐᓐᖓᓴᐃᑎᑦᑎᓂᕐᒧᑦ 

ᐃᑲᔫᑎᒃ 

ᐅᕌᐳᑦ ᓛᖕ 187,201.00 15,017.00 ᐊᑐᐃᓐᓇᐅᖏᑦᑐᖅ 3,000.00 

ᔫ ᐊᓪᓚ ᑯᓄᒃ 200,611.00 15,017.00 ᐊᑐᐃᓐᓇᐅᖏᑦᑐᖅ 3,000.00 

ᒪᐃᑯ ᓲᓪᑕᐃᔅ 198,390.00 18,517.00 ᐊᑐᐃᓐᓇᐅᖏᑦᑐᖅ 3,000.00 

ᓴᐃᒪᓐ ᐊᕙ 202,558.00 15,017.00 ᐊᑐᐃᓐᓇᐅᖏᑦᑐᖅ 3,000.00 

ᐊᓗᑭ ᐅᕉᕼᐊᔅ 192,489.00 15,017.00 ᐊᑐᐃᓐᓇᐅᖏᑦᑐᖅ 3,000.00 

ᐅᕈᐃ ᒍᕇᓐ 198,607.00 15,017.00 ᐊᑐᐃᓐᓇᐅᖏᑦᑐᖅ 3,000.00 

ᑕᐃᕕᑦ ᐊᕿᐊᕈᒃ 198,663.00 15,017.00 ᐊᑐᐃᓐᓇᐅᖏᑦᑐᖅ 3,000.00 

ᑳᑎ ᐅᒃᐱᒃ 212,893.00 15,017.00 ᐊᑐᐃᓐᓇᐅᖏᑦᑐᖅ 3,000.00 

ᑯᕆᔅᑎᐊᓐ ᑖᓯ 201,369.00 15,017.00 ᐊᑐᐃᓐᓇᐅᖏᑦᑐᖅ 3,000.00 

 

ᐊᖓᔪᖅᑳᖅ 

ᑯᐊᐳᕇᓴᕆᔭᐅᔪᒧᑦ 

 

 

ᑮᓇᐅᔾᔭᓵᖅ 

 

ᓄᓇᔪᒻᒥ 

ᐅᑭᐅᖅᑕᖅᑐᒧᑦ 

ᐃᑲᔫᑎᒃ 

 

ᖃᖓᑦᑕᓂᕐᒧᑦ 

ᐃᑲᔫᑎᒃ 

 

ᑐᓐᖓᓴᐃᑎᑦᑎᓂᕐᒧᑦ 

ᐃᑲᔫᑎᒃ 

ᐲᑕ ᒫ 212,893.00 15,017.00 ᐊᑐᐃᓐᓇᐅᖏᑦᑐᖅ 3,000.00 

ᑎᐅᕆᓐ ᓂᑰᓪ 132,840.00 18,517.00 ᐊᑐᐃᓐᓇᐅᖏᑦᑐᖅ 0.00 

ᓯᐅᕆ ᐅᕉ 169,988.00 15,017.00 ᐊᑐᐃᓐᓇᐅᖏᑦᑐᖅ 0.00 

 

 

2. ᑎᑎᖅᑐᒐᐅᔭᖅᓯᒪᔪᖅ ᐊᑦᑎᑦᑎᐊᒥ ᐊᑕᖐᕗᖅ ᖃᔅᓯᓂᒃ ᐱᓕᕆᔾᔪᓯᐊᖅᑖᕈᑎᓂᒃ ᒥᓂᔅᑕᐃᑦ ᑐᖏᓕᖏᓐᓄᑦ, 

ᐊᖓᔪᖅᑳᕆᔭᐅᔪᐃᑦ ᑯᐊᐳᕇᓴᓄᑦ ᐊᒻᒪᓗ ᑎᒥᖁᑎᒋᔭᐅᔪᓄᑦ ᓄᕕᐱᕆ 15, 2008-ᒥᒃ ᒫᑦᓯ 10, 2014-ᒧᑦ, 

ᐊᑐᓃᓕᖓᔪᑎᒍᑦ. 

 

ᑐᖏᓕᕆᔭ ᐊᕐᕌᒍᖓ ᐱᓕᕆᑦᑎᐊᕈᓯᐊᖅ ᐱᒃᑲᐅᔾᔪᓯᐊᖅ 

ᐅᕌᐳᑦ ᓛᖕ 2013-2014 ᓱᓕ ᑐᓂᔭᐅᓐᖏᑦᑐᖅ ᐊᑐᐃᓐᓇᐅᖏᑦᑐᖅ 

 2012-2013 15,515.00 4,433.00 

 2011-2012 18,400.00 ᐊᑐᐃᓐᓇᐅᖏᑦᑐᖅ 

 2010-2011 22,400.00 ᐊᑐᐃᓐᓇᐅᖏᑦᑐᖅ 

 2009-2010 16,991.00 ᐊᑐᐃᓐᓇᐅᖏᑦᑐᖅ 

 2008-2009 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

 



 

 

 

ᑐᖏᓕᕆᔭ ᐊᕐᕌᒍᖓ ᐱᓕᕆᑦᑎᐊᕈᓯᐊᖅ ᐱᒃᑲᐅᔾᔪᓯᐊᖅ 

ᑯᕆᔅᑎᐊᓐ ᑖᓯ 2013-2014 ᓱᓕ ᑐᓂᔭᐅᓐᖏᑦᑐᖅ ᐊᑐᐃᓐᓇᐅᖏᑦᑐᖅ 

 2012-2013 24,438.00 ᐊᑐᐃᓐᓇᐅᖏᑦᑐᖅ 

 2011-2012 19,834.00 ᐊᑐᐃᓐᓇᐅᖏᑦᑐᖅ 

 2010-2011 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

 2009-2010 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

 2008-2009 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

ᑕᐃᕕᑦ ᐊᕿᐊᕈᒃ 2013-2014 ᓱᓕ ᑐᓂᔭᐅᓐᖏᑦᑐᖅ ᐊᑐᐃᓐᓇᐅᖏᑦᑐᖅ 

 2012-2013 16,092.00 8,699.00 

 2011-2012 21,600.00 ᐊᑐᐃᓐᓇᐅᖏᑦᑐᖅ 

 2010-2011 13,070.00 ᐊᑐᐃᓐᓇᐅᖏᑦᑐᖅ 

 2009-2010 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

 2008-2009 15,500.00 ᐊᑐᐃᓐᓇᐅᖏᑦᑐᖅ 

ᔫ ᐊᓪᓚ ᑯᓄᒃ 2013-2014 ᓱᓕ ᑐᓂᔭᐅᓐᖏᑦᑐᖅ ᐊᑐᐃᓐᓇᐅᖏᑦᑐᖅ 

 2012-2013 21,529.00 ᐊᑐᐃᓐᓇᐅᖏᑦᑐᖅ 

 2011-2012 18,000.00 ᐊᑐᐃᓐᓇᐅᖏᑦᑐᖅ 

 2010-2011 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

 2009-2010 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

 2008-2009 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

ᑳᑎ ᐅᒃᐱᒃ 2013-2014 ᓱᓕ ᑐᓂᔭᐅᓐᖏᑦᑐᖅ ᐊᑐᐃᓐᓇᐅᖏᑦᑐᖅ 

 2012-2013 26,353.00 ᐊᑐᐃᓐᓇᐅᖏᑦᑐᖅ 

 2011-2012 29,700.00 ᐊᑐᐃᓐᓇᐅᖏᑦᑐᖅ 

 2010-2011 28,800.00 ᐊᑐᐃᓐᓇᐅᖏᑦᑐᖅ 

 2009-2010 28,800.00 ᐊᑐᐃᓐᓇᐅᖏᑦᑐᖅ 

 2008-2009 28,380.00 15,000.00 

ᐅᕈᐃ ᒍᕇᓐ 2013-2014 ᓱᓕ ᑐᓂᔭᐅᓐᖏᑦᑐᖅ ᐊᑐᐃᓐᓇᐅᖏᑦᑐᖅ 

 2012-2013 20,728.00 ᐊᑐᐃᓐᓇᐅᖏᑦᑐᖅ 

 2011-2012 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

 2010-2011 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

 2009-2010 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

 2008-2009 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

ᓴᐃᒪᓐ ᐊᕙ 2013-2014 ᓱᓕ ᑐᓂᔭᐅᓐᖏᑦᑐᖅ ᐊᑐᐃᓐᓇᐅᖏᑦᑐᖅ 

 2012-2013 19,666.00 ᐊᑐᐃᓐᓇᐅᖏᑦᑐᖅ 

 2011-2012 21,375.00 ᐊᑐᐃᓐᓇᐅᖏᑦᑐᖅ 

 2010-2011 23,940.00 ᐊᑐᐃᓐᓇᐅᖏᑦᑐᖅ 

 2009-2010 22,400.00 ᐊᑐᐃᓐᓇᐅᖏᑦᑐᖅ 

 2008-2009 21,080.00 5,000.00 

ᐲᑕ ᒫ 2013-2014 ᓱᓕ ᑐᓂᔭᐅᓐᖏᑦᑐᖅ ᐊᑐᐃᓐᓇᐅᖏᑦᑐᖅ 

 2012-2013 22,219.00 ᐊᑐᐃᓐᓇᐅᖏᑦᑐᖅ 

 2011-2012 19,800.00 ᐊᑐᐃᓐᓇᐅᖏᑦᑐᖅ 

 2010-2011 21,600.00 ᐊᑐᐃᓐᓇᐅᖏᑦᑐᖅ 

 2009-2010 25,200.00 ᐊᑐᐃᓐᓇᐅᖏᑦᑐᖅ 

 2008-2009 25,840.00 10,000.00 



 

 

 

 

ᑐᖏᓕᕆᔭ ᐊᕐᕌᒍᖓ ᐱᓕᕆᑦᑎᐊᕈᓯᐊᖅ ᐱᒃᑲᐅᔾᔪᓯᐊᖅ 

ᐅᕉᔅᒥᐅᕆ ᑮᓇᐃᓐᓇᖅ 2013-2014 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

 2012-2013 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

 2011-2012 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

 2010-2011 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

 2009-2010 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

 2008-2009 16,120.00 ᐊᑐᐃᓐᓇᐅᖏᑦᑐᖅ 

ᐊᓗᑭ ᐅᕉᕼᐊᔅ 2013-2014 ᓱᓕ ᑐᓂᔭᐅᓐᖏᑦᑐᖅ ᐊᑐᐃᓐᓇᐅᖏᑦᑐᖅ 

 2012-2013 9,344.00 ᐊᑐᐃᓐᓇᐅᖏᑦᑐᖅ 

 2011-2012 21,125.00 ᐊᑐᐃᓐᓇᐅᖏᑦᑐᖅ 

 2010-2011 22,750.00 ᐊᑐᐃᓐᓇᐅᖏᑦᑐᖅ 

 2009-2010 22,100.00 ᐊᑐᐃᓐᓇᐅᖏᑦᑐᖅ 

 2008-2009 22,940.00 7,500.00 

ᐋᓕᒃᔅ ᑳᒻᐳᓪ 2013-2014 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

 2012-2013 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

 2011-2012 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

 2010-2011 26,600.00 ᐊᑐᐃᓐᓇᐅᖏᑦᑐᖅ 

 2009-2010 26,600.00 ᐊᑐᐃᓐᓇᐅᖏᑦᑐᖅ 

 2008-2009 26,600.00 15,000.00 

ᑖᓂᐅᓪ ᕚᓐᑐᒥᐅᒪᓐ 2013-2014 20,057.00 ᐊᑐᐃᓐᓇᐅᖏᑦᑐᖅ 

 2012-2013 25,964.00 ᐊᑐᐃᓐᓇᐅᖏᑦᑐᖅ 

 2011-2012 28,500.00 ᐊᑐᐃᓐᓇᐅᖏᑦᑐᖅ 

 2010-2011 24,050.00 ᐊᑐᐃᓐᓇᐅᖏᑦᑐᖅ 

 2009-2010 24,050.00 ᐊᑐᐃᓐᓇᐅᖏᑦᑐᖅ 

 2008-2009 21,700.00 7,500.00 

ᑕᐃᕕᑦ ᐅᒥᒍᐃᑦᑐᖅ 2013-2014 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

 2012-2013 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

 2011-2012 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

 2010-2011 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

 2009-2010 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

 2008-2009 17,160.00 ᐊᑐᐃᓐᓇᐅᖏᑦᑐᖅ 

ᔮᓇᑦ ᓯᓛᑐ 2013-2014 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

 2012-2013 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

 2011-2012 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

 2010-2011 19,800.00 ᐊᑐᐃᓐᓇᐅᖏᑦᑐᖅ 

 2009-2010 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

 2008-2009 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 



 

 

 

 

 

ᑐᖏᓕᕆᔭ ᐊᕐᕌᒍᖓ ᐱᓕᕆᑦᑎᐊᕈᓯᐊᖅ ᐱᒃᑲᐅᔾᔪᓯᐊᖅ 

ᑳᑎ ᓚᐅᔅᒪᓐ 2013-2014 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

 2012-2013 3,366.00 ᐊᑐᐃᓐᓇᐅᖏᑦᑐᖅ 

 2011-2012 13,200.00 ᐊᑐᐃᓐᓇᐅᖏᑦᑐᖅ 

 2010-2011 19,800.00 ᐊᑐᐃᓐᓇᐅᖏᑦᑐᖅ 

 2009-2010 13,193.00 ᐊᑐᐃᓐᓇᐅᖏᑦᑐᖅ 

 2008-2009 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

ᖁᕕᐊᓐ ᕕᓛᓂᒐᓐ 2013-2014 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

 2012-2013 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

 2011-2012 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

 2010-2011 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

 2009-2010 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

 2008-2009 13,440.00 ᐊᑐᐃᓐᓇᐅᖏᑦᑐᖅ 

ᓗᐃ ᐅᐊᓴᓐ 2013-2014 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

 2012-2013 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

 2011-2012 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

 2010-2011 9,480.00 ᐊᑐᐃᓐᓇᐅᖏᑦᑐᖅ 

 2009-2010 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

 2008-2009 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

ᒫᑯᔅ ᐅᐃᐳ 2013-2014 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

 2012-2013 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

 2011-2012 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

 2010-2011 26,250.00 ᐊᑐᐃᓐᓇᐅᖏᑦᑐᖅ 

 2009-2010 26,250.00 ᐊᑐᐃᓐᓇᐅᖏᑦᑐᖅ 

 2008-2009 28,000.00 15,000.00 

ᓄᐊᒪᓐ ᑖᓇᐅ 2013-2014 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

 2012-2013 21,403.00 ᐊᑐᐃᓐᓇᐅᖏᑦᑐᖅ 

 2011-2012 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

 2010-2011 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

 2009-2010 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

 2008-2009 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

ᕖᐱ ᕼᐃᓄ 2013-2014 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

 2012-2013 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

 2011-2012 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

 2010-2011 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

 2009-2010 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

 2008-2009 18,600.00 5,000.00 



 

 

 

NDC-ᑯᑦ ᐊᖓᔪᖅᑳᖓᑦ ᐊᕐᕌᒍᖓ ᐱᓕᕆᑦᑎᐊᕈᓯᐊᖅ ᐱᒃᑲᐅᔾᔪᓯᐊᖅ 

ᑎᐅᕆᓐ ᓂᑰᓪ 2013-2014 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

 2012-2013 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

 2011-2012 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

 2010-2011 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

 2009-2010 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

 2008-2009 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

NBCC ᐊᖓᔪᖅᑳᖓᑦ ᐊᕐᕌᒍᖓ ᐱᓕᕆᑦᑎᐊᕈᓯᐊᖅ ᐱᒃᑲᐅᔾᔪᓯᐊᖅ 

ᓯᐅᕆ ᐅᕉ 2013-2014 ᓱᓕ ᑐᓂᔭᐅᓐᖏᑦᑐᖅ ᐊᑐᐃᓐᓇᐅᖏᑦᑐᖅ 

 2012-2013 8,252.00 ᐊᑐᐃᓐᓇᐅᖏᑦᑐᖅ 

 2011-2012 5,998.00 ᐊᑐᐃᓐᓇᐅᖏᑦᑐᖅ 

 2010-2011 6,314.00 ᐊᑐᐃᓐᓇᐅᖏᑦᑐᖅ 

 2009-2010 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

 2008-2009 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

NHC ᐊᖓᔪᖅᑳᖓᑦ ᐊᕐᕌᒍᖓ ᐱᓕᕆᑦᑎᐊᕈᓯᐊᖅ ᐱᒃᑲᐅᔾᔪᓯᐊᖅ 

ᐊᓚᐃᓐ ᐱᕆᐅᓪ 2013-2014 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

 2012-2013 16,907.00 4,449.00 

 2011-2012 20,280.00 ᐊᑐᐃᓐᓇᐅᖏᑦᑐᖅ 

 2010-2011 21,840.00 ᐊᑐᐃᓐᓇᐅᖏᑦᑐᖅ 

 2009-2010 4,142.00 ᐊᑐᐃᓐᓇᐅᖏᑦᑐᖅ 

 2008-2009 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

ᐲᑕ ᓯᑳᑦ 2013-2014 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

 2012-2013 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

 2011-2012 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

 2010-2011 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

 2009-2010 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

 2008-2009 19,282.00 ᐊᑐᐃᓐᓇᐅᖏᑦᑐᖅ 

NAC ᐊᖓᔪᖅᑳᖓᑦ ᐊᕐᕌᒍᖓ ᐱᓕᕆᑦᑎᐊᕈᓯᐊᖅ ᐱᒃᑲᐅᔾᔪᓯᐊᖅ 

ᒪᐃᑯ ᓲᓪᑕᐃᔅ 2013-2014 ᓱᓕ ᑐᓂᔭᐅᓐᖏᑦᑐᖅ ᐊᑐᐃᓐᓇᐅᖏᑦᑐᖅ 

 2012-2013 21,235.00 ᐊᑐᐃᓐᓇᐅᖏᑦᑐᖅ 

 2011-2012 8,850.00 ᐊᑐᐃᓐᓇᐅᖏᑦᑐᖅ 

 2010-2011 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

 2009-2010 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

 2008-2009 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

QEC ᐊᖓᔪᖅᑳᖓᑦ ᐊᕐᕌᒍᖓ ᐱᓕᕆᑦᑎᐊᕈᓯᐊᖅ ᐱᒃᑲᐅᔾᔪᓯᐊᖅ 

ᐲᑕ ᒫᑭ 2013-2014 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 

 2012-2013 40,000.00 ᐊᑐᐃᓐᓇᐅᖏᑦᑐᖅ 

 2011-2012 43,967.00 ᐊᑐᐃᓐᓇᐅᖏᑦᑐᖅ 

 2010-2011 25,600.00 ᐊᑐᐃᓐᓇᐅᖏᑦᑐᖅ 

 2009-2010 32,507.00 ᐊᑐᐃᓐᓇᐅᖏᑦᑐᖅ 

 2008-2009 ᐊᑐᐃᓐᓇᐅᖏᑦᑐᖅ ᐊᑐᐃᓐᓇᐅᖏᑦᑐᖅ 



 

 

 

3. ᑎᑎᖅᑲᐃᑦ ᓂᕆᐅᓐᓂᕐᒧᑦ ᐊᒻᒪᓗ/ᐃᒻᒪᖃᓗ ᐱᓕᕆᔪᓐᓇᓂᕐᒧᑦ ᑎᑎᖅᑲᐃᑦ ᐊᔾᔨᖏᓐᓂᑦ ᑐᓂᔭᐅᔪᐃᑦ 

ᓯᕗᓕᖅᑎᒧᑦ ᐱᓕᕈᕖᑦ ᒥᓂᔅᑕᐃᑦ ᑐᖏᓕᖏᓐᓄᑦ, ᑯᐊᐳᕇᓴᕆᔭᐅᔪᑦ ᑎᒥᖁᑎᒋᔭᐅᔪᓄᓪᓗ ᐊᖓᔪᖅᑳᖏᓐᓄᑦ 

ᓄᕕᐱᕆ 15, 2008-ᒥᒃ ᒫᑦᓯ 6, 2014-ᒧᑦ ᐅᐃᒍᖃᓯᐅᑎᓯᒪᕗᑦ ᑕᒪᑐᒧᖓ ᑭᐅᔾᔪᑎᒧᑦ. ᐅᐃᒍᓯᒪᔪᐃᑦ 

ᓇᐃᓈᕐᓂᖏᑦ ᐊᑦᑎᑦᑎᐊᑎᓐᓂ ᑕᕝᕙᐅᕗᑦ. 

 

ᐅᐃᒍᓯᒪᔪᖅ(ᔪᐃᑦ): ᑎᑎᖅᑲᐃᑦ ᓂᕆᐅᓐᓂᕐᒧᑦ (ᐱᓕᕆᔪᓐᓇᓂᕐᒧᑦ ᑎᑎᖅᑲᐃᑦ) 

 

2008-2009 – ᐊᓪᓚᑕᐅᕕᒻᒦᑦᑐᖃᓐᖏᑦᑐᖅ 

 

2009-2010 

 

ᐅᕌᐳᑦ ᓛᖕ 

ᑳᑎ ᐅᒃᐱᒃ 

ᐲᑕ ᒫ 

ᓴᐃᒪᓐ ᐊᕙ 

ᐊᓗᑭ ᐅᕉᕼᐊᔅ 

ᑕᐃᕕᑦ ᐅᒥᒍᐃᑦᑐᖅ 

ᒫᑲᔅ ᐅᐃᐳ 

ᐋᓕᒃᔅ ᑳᒻᐳᓪ 

ᑳᑎ ᓚᐅᔅᒪᓐ 

 

2010-2011 

 

ᐅᕌᐳᑦ ᓛᖕ 

ᑳᑎ ᐅᒃᐱᒃ 

ᐲᑕ ᒫ 

ᓴᐃᒪᓐ ᐊᕙ 

ᑕᐃᕕᑦ ᐊᕿᐊᕈᒃ 

ᔮᓇᑦ ᓯᓛᑐ 

ᑳᑎ ᓚᐅᔅᒪᓐ 

 

2011-2012 

 

ᐅᕌᐳᑦ ᓛᖕ 

ᑳᑎ ᐅᒃᐱᒃ 

ᐲᑕ ᒫ 

ᓴᐃᒪᓐ ᐊᕙ 

ᐊᓗᑭ ᐅᕉᕼᐊᔅ 

ᑯᕆᔅᑎᐊᓐ ᑖᓯ 

ᔫ ᐊᓪᓚ ᑯᓄᒃ 

ᑕᐃᕕᑦ ᐊᕿᐊᕈᒃ 

ᑖᓂᐅᓪ ᕚᓐᑐᒥᐅᓚᓐ 

ᔮᓇᑦ ᓯᓛᑐ 



 

 

2012-2013 

 

ᐅᕌᐳᑦ ᓛᖕ 

ᑳᑎ ᐅᒃᐱᒃ 

ᐲᑕ ᒫ 

ᓴᐃᒪᓐ ᐊᕙ 

ᐊᓗᑭ ᐅᕉᕼᐊᔅ 

ᑯᕆᔅᑎᐊᓐ ᑖᓯ 

ᔫ ᐊᓪᓚ ᑯᓄᒃ 

ᑕᐃᕕᑦ ᐊᕿᐊᕈᒃ 

ᑖᓂᐅᓪ ᕚᓐᑐᒥᐅᓚᓐ 

 

2013-2014 

 

ᐅᕌᐳᑦ ᓛᖕ 

ᑳᑎ ᐅᒃᐱᒃ 

ᐲᑕ ᒫ 

ᓴᐃᒪᓐ ᐊᕙ 

ᐊᓗᑭ ᐅᕉᕼᐊᔅ 

ᑯᕆᔅᑎᐊᓐ ᑖᓯ 

ᔫ ᐊᓪᓚ ᑯᓄᒃ 

ᑕᐃᕕᑦ ᐊᕿᐊᕈᒃ 

ᑖᓂᐅᓪ ᕚᓐᑐᒥᐅᓚᓐ 

ᐅᕈᐃ ᒍᕇᓐ 

ᓄᐊᒪᓐ ᑖᓇᐅ 

 

4. ᑐᖏᓕᕆᔭᓄᑦ ᐃᖅᑲᓇᐃᔭᖅᑎᑦᑎᓂᕐᒧᑦ ᑮᓇᐅᔾᔭᓵᖅᑎᑦᑎᓂᕐᒧᓪᓗ ᓇᓗᓇᐃᔭᐅᑎᑦ ᐱᓕᕆᓂᖃᖅᐳᑦ 

ᐊᑲᐅᓐᖏᓕᐅᕈᑕᐅᓂᕆᔭᐅᒐᔭᖅᑐᓂᒃ ᑐᖏᓕᕆᔭᓄᑦ ᓇᒻᒥᓂᖁᑎᒥᓂᒃ ᑮᓇᐅᔭᓕᕆᓂᖏᓐᓄᑦ, ᓇᒻᒥᓂᕆᔭᓂᑦ 

ᐱᖃᖃᑕᐅᓂᕐᒥᒃ ᓇᒻᒥᓂᕆᔭᐅᔪᓂᓪᓗ ᐃᓚᐅᖃᑕᐅᓂᕐᒥᒃ ᐱᓕᕆᕙᒃᑐᓂᑎ ᓄᓇᕗᒻᒥ. ᑐᖏᓕᕆᔭᐃᑦ 

ᓇᓗᓇᐃᖅᓯᖃᑦᑕᕆᐊᖃᖅᑎᑕᐅᕗᑦ, ᑎᑎᕋᖅᓯᒪᔪᑎᒍᑦ, ᑭᓱᑐᐃᓐᓇᕐᓂᑦ ᓇᒻᒥᓂᕆᔭᐅᔪᑎᒍᑦ ᐱᓕᕆᓂᖏᓐᓂᑦ 

ᐱᖁᑎᒋᔭᒥᓂᓪᓘᓐᓃᑦ ᐊᑲᐅᓐᖏᓕᐅᕈᑕᐅᑐᐃᓐᓇᕆᐊᓕᓐᓂᑦ; ᐊᒻᒪᓗ ᐊᑭᓕᖅᓱᖅᑕᐅᖏᑦᑐᑎᒍᑦ 

ᓄᓇᓕᓐᓂᓘᓐᓃᑦ ᐱᓕᕆᔨᐅᓂᑎᒍᑦ ᓇᒻᒥᕆᔭᐅᔪᑎᒍᓪᓘᓐᓃᑦ ᐃᓚᐅᓂᕐᒧᑦ ᐊᑭᓕᖅᓱᖅᑕᐅᒐᑎᒃ. 

 

ᓯᕗᓕᖅᑎ ᓇᓗᓇᐃᔭᐃᒍᓂ ᐱᓕᕆᐊᕆᔭᐅᔪᒥᒃ ᐱᖃᖃᑕᐅᔾᔪᑎᒋᔭᐅᔪᒥᓪᓘᓐᓃᑦ ᐊᑲᐅᓐᖏᓕᐅᕈᑕᐅᔪᒥᒃ 

ᑐᖏᓕᕆᔭᐅᑉ ᐱᓕᕆᐊᕆᔭᕆᐊᖃᖅᑕᖏᓐᓂᑦ ᓄᓇᕗᑦ ᒐᕙᒪᒃᑯᖏᓐᓄᑦ, ᑕᐃᓐᓇ ᑐᖏᓕᕆᔭᐅᔪᖅ 

ᖃᐅᔨᒃᑲᖅᑕᐅᒐᔭᖅᐳᖅ ᑎᑎᖅᑲᑎᒍᑦ ᓄᖅᑲᖁᔭᐅᓗᓂᓗ ᓇᒻᒥᓂᖁᑎᒋᔭᐅᖃᑕᐅᓂᕐᒥᓂ ᐅᕝᕙᓘᓐᓃᑦ 

ᐸᐸᑕᐅᑎᑦᑎᓗᓂᔾᔪᑦ ᓯᕗᓕᖅᑎᐅᑉ ᓇᓗᓴᐃᖅᑕᖓᓄᑦ. 

 

ᑐᖏᓕᕆᔭᓄᑦ ᐃᖅᑲᓇᐃᔭᖅᑎᑦᑎᓂᕐᒧᑦ ᑮᓇᐅᔾᔭᓵᖅᑎᑦᑎᓂᕐᒧᓪᓗ ᓇᓗᓇᐃᔭᐅᑎᖏᑦ ᑕᒫᖅᑕᖅᑐᑎᒍᑦ 

ᕿᒥᕐᕈᔭᐅᖃᑦᑎᑕᖅᐳᑦ, ᒫᓐᓇᓵᖑᓪᓗᓂᓗ ᐊᖏᖅᑕᐅᓚᐅᖅᓯᒪᓪᓗᓂ ᓴᖅᑭᑕᐅᓪᓗᓂᓗ ᔭᓐᓄᐊᕆ 1, 2013-

ᖑᑎᓪᓗᒍ. 



 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᑐᒧᑦ 2 – 4(1): ᐃᒥᐊᓗᓕᕆᓂᕐᒧᑦ ᒪᓕᒐᐅᑉ ᐊᑐᖅᑕᐅᑎᑕᐅᓂᖓ 

 

ᐊᐱᕆᔪᖅ: ᔫ ᓴᕕᑲᑖᖅ, ᒪᓕᒐᓕᐅᖅᑎ (ᐊᕐᕕᐊᑦ ᓂᒋᐊᑕ) 

 

ᐊᐱᕆᕕᐅᔪᖅ: ᐊᖓᔪᖅᑳᖅ ᐴᓪ ᐅᑲᓕᖅ, ᒥᓂᔅᑕ ᐃᖅᑲᖅᑐᐃᔪᓕᕆᔨᒃᑯᓐᓄᑦ 

 

ᐅᓪᓗᖓ: ᒫᑦᓯ 10, 2014 

 

ᐊᐱᖅᑯᑦ:  

 

ᐄᐳᕈ 1, 2010-ᒥᒃ ᒫᑦᓯ 10, 2014-ᒧᑦ, ᐊᒡᒍᑐᖅᓯᒪᓗᒍ ᑮᓇᐅᔭᐅᑉ ᐊᕐᕌᒍᖓᓄᑦ, ᓄᓇᓕᒃᑎᒍᑦ ᑭᓲᓂᖓᑎᒍᓪᓗ 

ᐱᕋᔭᑦᑐᒥᓂᐅᓇᕋᖅᑕᐅᔪᓂᒃ, ᖃᔅᓯᓂᒃ ᐸᓯᔭᒃᓴᓐᖑᕈᑕᐅᓚᐅᖅᐸᑦ ᐃᒥᐊᓗᓕᕆᓂᕐᒧ ᒪᓕᒐᐅᑉ 

ᓯᖁᒥᑕᐅᓇᕋᖅᑕᐅᓂᖓᓄᑦ? 

 

ᑭᐅᔾᒧᑎᒃ: 

 

ᐃᖅᑲᖅᑐᐃᕖᑦ ᖃᐅᔨᒪᔾᔪᑎᖏᑦ ᐋᖅᑭᓱᖅᓯᒪᕙᑉᐳᑦ ᐅᓪᓗᖅᓯᐅᑎ ᐊᕐᕌᒍᕆᔭᐅᓪᓗᓂ. ᐊᒡᒍᖅᑐᕋᒃᓴᐅᓐᖏᓚᑦ 

ᐱᕋᔭᒍᑕᐅᔪᒥᓃᑦ ᑮᓇᐅᔭᐅᑉ ᐊᕐᕌᒍᖓ ᐊᑐᕐᓗᒍ. 

 

ᐃᖅᑲᖅᑐᐃᕖᑦ ᖃᐅᔨᒪᔾᔪᑎᖏᓐᓂ ᓇᓗᓇᐃᖅᑕᐅᕙᑉᐳᑦ ᐸᓯᔭᒃᓴᓕᐊᖑᔪᐃᑦ ᐃᒥᐊᓗᓕᕆᓂᕐᒧᑦ ᒪᓕᒐᑎᒎᖓᔪᓂᑦ, 

ᑭᓯᐊᓂᓕ ᓇᓗᓇᐃᖅᑕᐅᓇᑎᑦ ᓇᐅᒃᑯᓪᓚᑦᑖᖅ ᐸᔨᔭᒃᓴᓕᐊᖑᓂᕐᒪᖔᑕ. ᐊᑐᓂ ᓇᓗᓇᐃᖅᑕᐅᓂᐊᖅᐸᑕ, 

ᐃᖅᑲᓇᐃᔭᖅᑏᑦ ᑐᒃᓯᕋᕆᐊᖃᕋᔭᖅᐳᑦ ᑐᖅᑯᖅᑕᐅᓯᒪᕕᓐᓂᒃ ᐊᑐᓂᓗ ᕿᒥᕐᕈᓗᒋᑦ. ᑕᒪᓐᓇᓗ 

ᐃᖏᕐᕋᓂᖃᕈᓐᓇᖅᐳᖅ ᑕᖅᑭᓂᑦ ᐊᑕᐅᓯᐅᓐᖏᑦᑐᓂᒃ. 

 

ᑕᐃᒪᓐᓇᐃᓂᖓᓂ ᐸᓯᔭᒃᓴᓕᐊᖑᔪᒥᓃᑦ ᖃᔅᓯᐅᓂᖏᑦ, ᐃᒥᐊᓗᓕᕆᓂᕐᒧᑦ ᒪᓕᒐᐅᑉ ᐊᑖᒍᑦ, ᐅᓪᓗᖅᓯᐅᑦ 

ᐊᕐᕌᒍᑎᒍᑦ ᓄᓇᓕᒃᑎᒍᓪᓗ ᐄᐳᕈ 1, 2010-ᒥᒃ ᒫᑦᓯ 10, 2014-ᒧᑦ ᐃᒪᐃᓕᖓᕗᑦ: 



 

 

 
ᓄᓇᓕᒃ 2010 2011 2012 2013 2014 

 
(ᔭᓐᓄᐊᕆ - 

ᒫᑦᓯ 10-ᒧᑦ) 

 

ᓄᓇᓕᓕᒫᑦ 230 191 130 99 7 

ᐃᒃᐱᐊᕐᔪᒃ 
 

1 0 0 0 0 

ᐊᕐᕕᐊᑦ 
 

40 16 1 1 1 

ᖃᒪᓂᑦᑐᐊᖅ 
 

45 27 5 13 0 

ᐃᖃᓗᑦᑑᑦᑎᐊᖅ 
 

10 4 0 15 0 

ᑭᓐᖓᐃᑦ 
 

7 5 2 5 0 

ᐃᒡᓗᓕᒑᕐᔪᒃ 
 

0 0 0 0 0 

ᑲᖏᖅᑐᒑᐱᒃ 
 

0 1 0 2 1 

ᓴᓪᓖᑦ 
 

5 21 17 4 1 

ᐅᖅᓱᖅᑑᖅ 
 

23 1 9 3 0 

ᐊᐅᓱᐃᑦᑐᖅ 
 

0 0 0 1 0 

ᓴᓂᕋᔭᒃ 
 

0 3 1 0 0 

ᐃᒡᓗᓕᒃ 
 

0 1 0 1 0 

ᐃᖃᓗᐃᑦ 
 

18 14 20 11 0 

ᑭᒻᒥᕈᑦ 
 

0 0 0 1 0 

ᑰᒑᕐᕈᒃ 
 

17 32 39 21 3 

ᖁᕐᓗᖅᑑᖅ 
 

7 9 1 1 0 

ᐸᓐᓂᖅᑑᖅ 
 

20 12 5 6 0 

ᒥᑦᑎᒪᑕᓕᒃ 
 

21 2 2 0 0 

ᕿᑭᖅᑕᕐᔪᐊᖅ 
 

7 1 1 0 0 

ᑲᖏᖅᖠᓂᖅ 
 

4 25 9 5 1 

ᓇᐅᔮᑦ 
 

0 0 4 0 0 

ᖃᐅᓱᐃᑦᑐᖅ 
 

1 2 3 0 0 



 

 

 

 

 

 

 

*ᖃᐅᔨᕕᒃ: ᓄᓇᕗᒻᒥ ᐃᖅᑲᖅᑐᐃᔨᕐᔪᐊᒃᑯᑦ - ᐃᖅᑲᖅᑐᔨᒃᑯᑦ ᑐᓴᕈᑎᓕᕆᔾᔪᑎᖓᑦ 

 

ᐊᐱᖅᑯᑦ:  

 

ᐊᐱᖅᑯᑦ 1-ᒥ ᐅᖃᐅᓯᐅᔪᒥ ᐸᓯᔭᒃᓴᓕᐊᖑᔪᓂ, ᖃᓄᐃᑕᐅᓚᐅᖅᐸᑦ ᐊᑐᓂ, ᐱᖃᓯᐅᑎᓗᒋᑦ 

ᐊᑭᓖᑎᑕᐅᒋᐊᖃᖅᑎᑕᐅᓚᐅᖅᑐᑦ? 

 

ᑭᐅᔾᔪᑎᒃ: 

 

ᐸᓯᔭᒃᓴᓕᐊᖑᔪᐃᑦ ᐃᒥᐊᓗᓕᕆᓂᕐᒧᑦ ᒪᓕᒐᐅᑉ ᐊᑑᒍᑦ ᐅᓪᓗᖅᓯᐅᑎᐅᑉ ᐊᕐᕌᒍᓂ ᐊᑐᓂ ᐄᐳᕈ 1, 2010-ᒥᒃ 

ᒫᑦᓯ 10, 2014-ᒧᑦ ᐊᑭᓖᑎᑕᐅᒍᑕᐅᔪᑎᒍᑦ ᐃᒪᐃᓕᖓᓚᐅᖅᐳᑦ: 

 

ᓄᓇᓕᒃ 2010-2011 

 
(ᐄᐳᕈ - ᒫᑦᓯ) 

 

 

2011-2012 
(ᐄᐳᕈ - ᒫᑦᓯ) 

2012-2013 
(ᐄᐳᕈ - ᒫᑦᓯ) 

2013-2014 

 
(ᔭᓐᓄᐊᕆ - 

ᒫᑦᓯ) 

ᓄᓇᓕᓕᒫᑦ 58 

 

58 

 

57 

 

33 

 

ᐃᒃᐱᐊᕐᔪᒃ 
 

2 0 0 0 

ᐊᕐᕕᐊᑦ 
 

2 8 1 0 

ᖃᒪᓂᑦᑐᐊᖅ 
 

20 6 2 2 

ᐃᖃᓗᑦᑑᑦᑎᐊᖅ 
 

1 0 0 1 

ᑭᓐᖓᐃᑦ 
 

0 0 2 0 

ᐃᒡᓗᓕᒑᕐᔪᒃ 
 

0 0 0 0 

ᑲᖏᖅᑐᒑᐱᒃ 
 

0 0 0 0 

ᓴᓪᓖᑦ 
 

4 3 19 5 

ᐅᖅᓱᖅᑑᖅ 
 

6 0 0 0 

ᐊᐅᓱᐃᑦᑐᖅ 
 

0 0 0 0 

ᓴᓂᕋᔭᒃ 
 

0 0 0 0 

ᐃᒡᓗᓕᒃ 
 

0 1 0 0 

ᓴᓂᑭᓗᐊᖅ 
 

2 12 6 6 0 

ᑕᓗᕐᔪᐊᖅ 
 

0 0 1 0 0 

ᑎᑭᕌᕐᔪᖅ 
 

2 3 6 3 0 



 

 

 

ᐃᖃᓗᐃᑦ 
 

5 4 7 4 

ᑭᒻᒥᕈᑦ 
 

0 0 4 0 

ᑰᒑᕐᕈᒃ 
 

0 12 8 7 

ᖁᕐᓗᖅᑑᖅ 
 

1 1 0 0 

ᐸᓐᓂᖅᑑᖅ 
 

11 6 3 4 

ᒥᑦᑎᒪᑕᓕᒃ 
 

3 0 0 0 

ᕿᑭᖅᑕᕐᔪᐊᖅ 
 

0 0 1 1 

ᑲᖏᖅᖠᓂᖅ 
 

0 10 6 0 

ᓇᐅᔮᑦ 
 

0 0 1 3 

ᖃᐅᓱᐃᑦᑐᖅ 
 

1 1 0 1 

ᓴᓂᑭᓗᐊᖅ 
 

0 5 2 4 

ᑕᓗᕐᔪᐊᖅ 

 
0 0 0 1 

ᑎᑭᕌᕐᔪᖅ 

 
2 0 0 0 

*ᖃᐅᔨᕕᒃ: ᓄᓇᕗᒻᒥ ᐃᖅᑲᖅᑐᐃᔨᕐᔪᐊᒃᑯᑦ - ᐃᖅᑲᖅᑐᔨᒃᑯᑦ ᑐᓴᕈᑎᓕᕆᔾᔪᑎᖓᑦ 
 

ᐊᑭᓖᖁᔭᐅᔾᔪᑎᓕᒫᑦ ᐃᒥᐊᓗᓕᕆᓂᕐᒧᑦ ᒪᓕᒐᐅᑉ ᐊᑖᒍᑦ ᐊᑭᖏᑦ, ᐅᓪᓗᖅᓯᐅᑦ ᐊᕐᕌᒍᑎᒍᑦ, ᐄᐳᕈ 1, 2010-ᒥᒃ 

ᒫᑦᓯ 10, 2014-ᒧᑦ ᐃᒪᐃᓕᖓᓚᐅᖅᐳᑦ: 
 

ᓄᓇᓕᒃ 2010-2011 

 
(ᐄᐳᕈ - ᒫᑦᓯ) 

 

2011-2012 
(ᐄᐳᕈ - ᒫᑦᓯ) 

2012-2013 
(ᐄᐳᕈ - ᒫᑦᓯ) 

2013-2014 
 

(ᔭᓐᓄᐊᕆ - 

ᒫᑦᓯ) 

ᓄᓇᓕᓕᒫᑦ $50,314.50 

 

$33,452.50 $50,512.50 $31,630.00 

ᐃᒃᐱᐊᕐᔪᒃ 
 

$2,500.00 0 0 0 

ᐊᕐᕕᐊᑦ 
 

$5,500.00 $8,500.00 $500.00 0 

ᖃᒪᓂᑦᑐᐊᖅ 
 

$5,389.50 $1,675.00 $460.00 $5,230.00 

ᐃᖃᓗᑦᑑᑦᑎᐊᖅ 
 

$5,000.00 0 0 $600.00 

ᑭᓐᖓᐃᑦ 
 

0 0 $330.00 0 

ᐃᒡᓗᓕᒑᕐᔪᒃ 
 

0 0 0 0 



 

 

ᑲᖏᖅᑐᒑᐱᒃ 
 

0 0 0 0 

ᓴᓪᓖᑦ 
 

$2,075.00 $1,725.00 $10,165.00 $2,650.00 

ᐅᖅᓱᖅᑑᖅ 
 

$3,075.00 $500.00 $125.00 0 

ᐊᐅᓱᐃᑦᑐᖅ 
 

0 0 0 0 

ᓴᓂᕋᔭᒃ 
 

0 0 0 0 

ᐃᒡᓗᓕᒃ 
 

0 $500.00 0 0 

ᐃᖃᓗᐃᑦ 
 

$11,650.00 $7,700.00 $25,150.00 $11,000.00 

ᑭᒻᒥᕈᑦ 
 

0 0 $6,500.00 0 

ᑰᒑᕐᕈᒃ 
 

0 $2,895.00 $1,725.00 $1,610.00 

ᖁᕐᓗᖅᑑᖅ 
 

$200.00 $230.00 0 0 

ᐸᓐᓂᖅᑑᖅ 
 

$10,675.00 $3,325.00 $1,725.00 $2,300.00 

ᒥᑦᑎᒪᑕᓕᒃ 
 

$1,600.00 0 0 0 

ᕿᑭᖅᑕᕐᔪᐊᖅ 
 

0 0 $575.00 $5,000.00 

ᑲᖏᖅᖠᓂᖅ 
 

0 $1,602.50 $1,207.50 0 

ᓇᐅᔮᑦ 
 

0 0 $1,300.00 $440.00 

ᖃᐅᓱᐃᑦᑐᖅ 
 

$1,500.00 $1,000.00 0 $750.00 

ᓴᓂᑭᓗᐊᖅ 
 

0 $3,800.00 $750.00 $1,550.00 

ᑕᓗᕐᔪᐊᖅ 
 

0 0 0 $500.00 

ᑎᑭᕌᕐᔪᖅ 
 

$1,150.00 0 0 0 

*ᖃᐅᔨᕕᒃ: ᓄᓇᕗᒻᒥ ᐃᖅᑲᖅᑐᐃᔨᕐᔪᐊᒃᑯᑦ - ᐃᖅᑲᖅᑐᔨᒃᑯᑦ ᑐᓴᕈᑎᓕᕆᔾᔪᑎᖓᑦ 
 

ᐸᓯᔭᒃᓴᓕᐊᖑᔪᐃᑦ ᐃᒥᐊᓗᓕᕆᓂᕐᒧᑦ ᒪᓕᒐᐅᑉ ᐊᑑᒍᑦ ᐅᓪᓗᖅᓯᐅᑎᐅᑉ ᐊᕐᕌᒍᓂ ᐊᑐᓂ ᐄᐳᕈ 1, 2010-ᒥᒃ 

ᒫᑦᓯ 10, 2014-ᒧᑦ ᐊᑭᓖᑎᑕᐅᒍᑕᐅᔪᑦ ᐊᓯᐊᒍᑦ ᐃᒪᐃᓕᖓᓚᐅᖅᐳᑦ: 
 

2010 

1 – ᑎᒍᔭᐅᑲᐃᓐᓇᖅᓯᒪᒍᑕᐅᔪᖅ (ᑭᓐᖓᐃᑦ) 

1 – ᐱᓯᒪᔭᐅᔾᔪᑕᐅᔪᖅ (ᒥᑦᑎᒪᑕᓕᒃ) 
 

2011 

4 – ᐱᓯᒪᔭᐅᔾᔪᑕᐅᔪᐃᑦ (ᓴᓂᕋᔭᒃ, ᒥᑦᑎᒪᑕᓕᒃ X 2, ᓴᓂᑭᓗᐊᖅ) 
 

2012 



 

 

2 – ᐱᓯᒪᔭᐅᔾᔪᑕᐅᔪᐃᑦ (ᐃᖃᓗᐃᑦ X 2) 

 

2013 

2 – ᐱᓯᒪᔭᐅᔾᔪᑕᐅᔪᐃᑦ  (ᐃᖃᓗᐃᑦ X 2) 

 

2014 

2 – ᐱᓯᒪᔭᐅᔾᔪᑕᐅᔪᐃᑦ  (ᐃᖃᓗᐃᑦ X 2) 

 

ᐊᐱᖅᑯᑦ: 

 

ᐊᑭᓖᖁᔭᐅᓃᑦ ᔭᓐᓄᐊᕆ 1, 2010 ᐊᒻᒪ ᒫᑦᓯ 10, 2014 ᐊᑯᓐᓂᖓᓂ ᐃᒥᐊᓗᓕᕆᓂᕐᒧᑦ ᒪᓕᒐᐅᑉ 

ᓯᖁᒥᔾᔪᑕᐅᓂᖏᓐᓄᑦ, ᑲᑎᑦᑐᒋᑦ ᖃᔅᓯᐅᓚᐅᖅᐸᑦ ᐊᑭᓕᖅᑕᐅᔪᑦ ᓯᖁᒥᒃᓯᔪᒥᓂᕐᓂᒃ? 

 

ᑭᐅᔾᔪᑎᒃ: 

 

ᐊᑭᓕᐅᑕᐅᔪᑦ ᐊᑭᓕᕆᐊᖃᖅᑎᑕᐅᔪᓂᒃ ᑲᑎᑦᑐᒋᑦ ᐱᔭᐅᓚᐅᖅᑐᐃᑦ ᐃᒥᐊᓗᓕᕆᓂᕐᒧᑦ ᒪᓕᒐᐅᑉ ᐊᑖᒍᑦ, 

ᐅᓪᓗᖅᓯᐅᑦ ᐊᕐᕌᒍᑕᒫᑦ ᐄᐳᕈ 1, 2010-ᒥᒃ ᒫᑦᓯ 10, 2014-ᒧᑦ ᐃᒪᐃᓕᖓᓚᐅᖅᐳᑦ: 

 

2010-2011 

 
(ᐄᐳᕈ - ᒫᑦᓯ) 

 

2011-2012 
(ᐄᐳᕈ - ᒫᑦᓯ) 

2012-2013 
(ᐄᐳᕈ - ᒫᑦᓯ) 

2013-2014 
 

(ᔭᓐᓄᐊᕆ - 

ᒫᑦᓯ) 

$36,278.49 

 

$21,947.99 $26,996.09 $12,250.00 

*ᖃᐅᔨᕕᒃ: ᓄᓇᕗᒻᒥ ᐃᖅᑲᖅᑐᐃᔨᕐᔪᐊᒃᑯᑦ - ᐃᖅᑲᖅᑐᔨᒃᑯᑦ ᑐᓴᕈᑎᓕᕆᔾᔪᑎᖓᑦ 

 

ᐊᐱᖅᑯᑦ: 

 

ᒫᑦᓯ 10, 2014-ᖑᓕᖅᑎᓪᓗᒍ, ᖃᔅᓯᑦ ᑎᒍᔭᐅᖅᑲᓯᒪᕙᑦ ᓄᓇᕗᒥ ᑎᓕᐅᖅᑕᐅᓂᒃᑯᑦ ᐃᒥᐊᓗᓕᕆᓂᕐᒧᑦ 

ᒪᓕᒐᕐᒥᒃ ᓯᖁᒥᒃᓯᓂᖏᓐᓄᑦ? 

 

ᑭᐅᔾᔪᑎᒃ: 

 

ᒫᑦᓯ 10, 2014-ᖑᓕᖅᑎᓪᓗᒍ,  ᐊᑕᐅᓰᓐᓇᖅ ᒫᓐᓇ ᑎᒍᔭᐅᖅᑲᓯᒪᕗᖅ ᓄᓇᕗᒥ ᑎᓕᐅᖅᑕᐅᓂᑯᖓᓄᑦ 

ᐃᒥᐊᓗᓕᕆᓂᕐᒧᑦ ᒪᓕᒐᐅᑉ ᓯᖁᒥᒃᓯᓂᖓᓄᑦ. 



 

 

ᐊᐱᖅᑯᑦ:  

 

ᒫᑦᓯ 10, 2014-ᖑᓕᖅᑎᓪᓗᒍ, ᖃᔅᓯᑦ ᓯᖁᒥᒃᓯᓂᑰᓇᕋᖅᑕᐅᔪᑦ ᐃᒥᐊᓗᓕᕆᓂᕐᒧᑦ ᒪᓕᒐᕐᒥᒃ 

ᑲᒪᒋᔭᐅᔪᒃᓴᐅᑕᐅᕙᑦ ᓄᓇᕗᒻᒥ ᐃᖅᑲᖅᑐᐃᔨᕐᔪᐊᑯᓐᓄᑦ? 

 

ᑭᐅᔾᔪᑎᒃ: 

 

ᒫᑦᓯ 10, 2014-ᖑᓕᖅᑎᓪᓗᒍ, ᓯᖁᒥᒃᓯᒍᑕᐅᔪᒥᓃᑦ ᐃᒥᐊᓗᓕᕆᓂᕐᒧᑦ ᒪᓕᒐᕐᒥᒃ ᑲᒪᒋᔭᐅᔪᒃᓴᐅᑕᐅᔪᐃᑦ 

ᓄᓇᕗᒻᒥ ᐃᖅᑲᖅᑐᐃᔨᕐᔪᐊᑯᓐᓄᑦ ᐊᒥᓲᓂᖏᑦ ᐃᒪᐃᓕᖓᕗᑦ: 

 

ᓄᓇᓕᒃ ᑲᑎᓪᓗᒋᑦ 
 

ᓄᓇᓕᓕᒫᑦ 

 

46 

ᐊᕐᕕᐊᑦ 
 

74 

ᖃᒪᓂᑦᑐᐊᖅ 
 

3 

ᑭᓐᖓᐃᑦ 
 

1 

ᑲᖏᖅᑐᒑᐱᒃ 
 

3 

ᓴᓪᓖᑦ 
 

6 

ᐅᖅᓱᖅᑑᖅ 
 

1 

ᐃᖃᓗᐃᑦ 
 

11 

ᑰᒑᕐᕈᒃ 
 

9 

ᐸᓐᓂᖅᑑᖅ 
 

2 

ᑲᖏᖅᖠᓂᖅ 
 

2 

ᓇᐅᔮᑦ 
 

3 

ᓴᓂᑭᓗᐊᖅ 
 

1 

*ᖃᐅᔨᕕᒃ: ᓄᓇᕗᒻᒥ ᐃᖅᑲᖅᑐᐃᔨᕐᔪᐊᒃᑯᑦ - ᐃᖅᑲᖅᑐᔨᒃᑯᑦ ᑐᓴᕈᑎᓕᕆᔾᔪᑎᖓᑦ 



 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᑐᒧᑦ 1 – 4(2): ᐃᓚᔭᐅᓯᒪᔪᓂᑦ ᐋᓐᓂᐊᖅᑐᓕᕆᓂᕐᒧᑦ ᐃᑲᔫᑎᒃ 

 

ᐊᐱᕆᔪᖅ: ᐹᑦ ᐊᖕᓇᑲᖅ, ᒪᓕᒐᓕᐅᖅᑎ (ᐃᖃᓗᐃᑦ-ᓂᐊᖁᓐᖒ) 

 

ᐊᐱᕆᕕᐅᔪᖅ: ᐊᖓᔪᖅᑳᖅ ᒫᓂᑲ ᐃᐊᓪ, ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 

 

ᐅᓪᓗᖓ: ᒫᑦᓯ 20, 2014 

 

ᐊᐱᖅᑯᑦ 1: ᐊᒡᒍᑐᖅᓯᒪᓗᒍ ᑮᓇᐅᔭᐅᑉ ᐊᕐᕌᒍᖓᑎᒍᑦ, 2008-2009 ᑭᖑᓂᐊᒍᑦ, ᖃᔅᓯᑦ ᑮᓇᐅᔭᖅᑑᑎᒃᓴᐃᑦ 

ᓴᓂᕐᕙᖅᑕᐅᓯᒪᔪᐃᑦ ᐃᓚᔭᐅᓯᒪᔪᓂᑦ ᐋᓐᓂᐊᖅᑐᓕᕆᓂᕐᒧᑦ ᐃᑲᔫᑎᒧᑦ ᐊᑐᖅᑕᐅᓯᒪᕙᑦ? 

 

ᑭᐅᔾᔪᑎᒃ: ᑎᑎᖅᑐᒐᐊᔭᖅ ᐊᑎᑦᑎᐊᓃᑦᑐᖅ ᓇᓗᓇᐃᖅᓯᕗᖅ ᐊᑭᓕᐅᑕᐅᔪᒥᓂᕐᓂᑦ ᐃᓚᔭᐅᓯᒪᔪᓂᑦ 

ᐋᓐᓂᐊᖅᑐᓕᕆᓂᕐᒧᑦ ᐃᑲᔫᑏᑦ ᐊᑖᒍᑦ ᑮᓇᐅᔭᐅᑉ ᐊᕐᕌᒍᖓᑎᒍᑦ 2008-2009 ᑭᖑᓂᐊᒍᑦ. 

 

ᑮᓇᐅᔭᖅᑐᕈᑕᐅᔪᑦ ᑮᓇᐅᔭᐅᑉ ᐊᕐᕌᒍᖓᑎᒍᑦ 

ᑮᓇᐅᔭᐅᑉ ᐊᕐᕌᒍᖓ ᑲᑎᓪᓗᒋᑦ ᑮᓇᐅᔭᖅᑑᑕᐅᓚᐅᖅᑐᖅ* ᐊᔾᔨᐅᖏᓐᓂᖓ 

2008-2009 $669,000.00 $360,000.00 ($309,000.00) 

2009-2010 $875,000.00 $360,000.00 ($515,000.00) 

2010-2011 $829,000.00 $1,171,000.00 $342,000.00 

2011-2012 $774,000.00 $1,171,000.00 $397,000.00 

2012-2013 $653,000.00 $1,171,000.00 $518,000.00 

2013-2014** $648,000.00 $1,171,000.00 $523,000.00 

Total $4,448,000.00 $5,404,000.00 $956,000.00 

*ᑮᓇᐅᔭᖅᑑᑕᐅᔪᖅ ᐱᖃᓯᐅᔾᔨᕗᖅ ᐱᒡᒐᖅᑐᓄᑦ ᐋᓐᓂᐊᖅᑐᓕᕆᓂᕐᒧᑦ ᐃᑲᔫᑎᓂᒃ 

**ᐊᑭᓕᐅᑎᒥᓃᑦ ᕕᕝᕗᐊᕆᒧᑦ 

 

ᐊᐱᖅᑯᑦ 2: ᐊᒡᒍᑐᖅᓯᒪᓂᖏᑦ ᐱᔭᕆᐊᖃᕐᓂᑎᒍᑦ (ᓲᕐᓗ ᓄᓇᕗᒥᐅᑦ ᖃᓂᒪᑯᑖᖃᕐᓇᕋᖅᑕᐅᔪᐃᑦ, 

ᓄᓇᖃᖅᑳᖅᑑᖏᑦᑐᑦ ᐅᑭᐅᓖᑦ 65 ᐅᖓᑖᓂ, ᓄᓇᕗᒥᐅᑦ ᐊᓯᒃᓴᖃᓐᖏᑦᑐᑦ ᓄᖑᕈᑎᓯᒪᔪᐃᑦ ᐊᓯᖏᓐᓂᒃ 

ᓇᓪᓕᐅᒃᑯᒫᑎᒍᑦ ᐃᑲᔫᑎᓂᒃ ᓇᓪᓕᐅᒃᑯᒫᖃᓐᖏᑦᑐᓪᓘᓐᓃᑦ), ᖃᔅᓯᑦ ᐋᓐᓂᐊᖅᑐᓕᕆᔭᐅᔪᐃᑦ ᐱᓇᓱᒃᓯᒪᕙᑦ 

ᐊᑐᖅᓯᒪᕙᓪᓗ ᐃᑲᔫᑎᓂᑦ ᐃᓚᔭᐅᓯᒪᔪᓂᑦ ᐋᓐᓂᐊᖅᑐᓕᕆᓂᕐᒧᑦ ᐃᑲᔫᑎᑎᒍᑦ ᐊᑐᓂ ᑮᓇᐅᔭᐅᑉ ᐊᕐᕌᒍᖓᑎᒍᑦ 

2008-2009 ᑭᖑᓂᐊᒍᑦ? 

 



 

 

ᑭᐅᔾᔪᑎᒃ: ᑎᑎᖅᑐᒐᐅᔭᖅ A ᓇᓗᓇᐃᖅᓯᔪᖅ ᖃᔅᓯᑦ ᐊᑐᖅᓯᒪᔪᑦ ᐱᔨᑦᑎᕋᐅᑎᓂᑦ ᑐᒃᓯᕋᕐᓂᒃᑯᑦ ᐅᕝᕙᓘᓐᓃᑦ 

ᑭᒡᒐᑐᖅᑕᐅᓪᓗᑎᑦ ᑐᒃᓯᕋᖅᑎᑕᐅᔪᐃᑦ ᐄᔭᒐᖅᑖᕐᕕᒻᒧᑦ ᐊᑭᓕᐅᑎᖏᑦ ᐅᑎᖅᑎᑕᐅᓂᒃᓴᒧᑦ.  

ᑎᑎᖅᑐᒐᐅᔭᖅ B ᓇᓗᓇᐃᖅᓯᔪᖅ ᑲᑎᓪᓗᒋᑦ ᖃᔅᓰᑦ ᐱᔪᓐᓇᖅᑐᐃᑦ ᐱᔨᑦᑎᕋᐅᑎᓂᑦ, ᐊᑐᖅᑎᐅᓇᕋᖅᑕᐅᔪᑦ. 

ᐊᑐᖅᑎᐅᓇᕋᖅᑕᐅᔪᑦ ᐱᔪᓐᓇᖅᑎᑕᐅᕗᑦ ᑐᒃᓯᕋᖅᓯᒪᓪᓗᑎᓪᓗ ᐃᑲᔫᑎᒧᑦ, ᑭᓯᐊᓂ ᑐᓂᓯᓯᒪᑐᐃᓐᓇᕆᐊᓖᑦ 

ᐋᒡᒐᓘᓐᓃᑦ ᐊᑭᓕᐅᑎᒥᓂᕐᓂᑦ ᓇᓪᓕᐊᓐᓂ ᑮᓇᐅᔭᐅᑉ ᐊᕐᕌᒍᖓᓂ. 

 

ᑎᑎᖅᑐᒐᖅ A: ᐊᑐᖅᓯᒪᔪᐃᑦ ᐱᔨᑦᑎᕋᐅᑎᓂᒃ * 

ᑮᓇᐅᔭᐅᑉ 

ᐊᕐᕌᒍᖓ 

ᓄᓇᕗᒥᐅᑦ ᓄᖑᕈᑎᓯᒪᔪᑦ 

ᓇᓪᓕᐅᒃᑯᒫᑎᒍᑦ ᐃᑲᔫᑎᓂᑦ 

ᐱᑕᖃᓐᖏᑐᓪᓘᓐᓃᑦ 

ᓄᓇᖃᖅᑳᖅ-

ᑑᖏᑦᑐᑦ 

ᐊᕐᕌᒍᓖᑦ 65+ 

ᖃᓂᒪᑯᑖᖅᑐᑦ ᑲᑎᓪᓗᒋᑦ** 

2008-2009 0 86 121 206 

2009-2010 0 91 160 251 

2010-2011 2 84 180 264 

2011-2012 8 87 205 292 

2012-2013 11 89 214 308 

2013-2014 20 91 198 303 

*ᐊᑐᖅᓯᒪᔪᐃᑦ ᐱᔨᑦᑎᕋᐅᑎᓂᑦ ᑕᐃᒃᑯᐊᖑᕗᑦ ᑐᒃᓯᕋᖅᓯᒪᔪᐃᑦ ᐊᑭᓕᐅᑎᒥᓂᒃ ᐅᑎᕐᕕᐅᔪᒪᓪᓗᑎᑦ 

ᐄᔭᒐᖅᑖᕐᕕᓐᓄᓪᓘᓐᓃᑦ ᑐᒃᓯᕋᐅᑕᐅᓯᒪᔪᐃᑦ ᑭᒡᒐᑐᖅᑕᐅᓪᓗᑎᒃ. 

**ᑖᒃᑯᐊ ᑲᑎᑦᑐᑦ ᐊᑐᖅᓯᒪᔪᐃᑦ ᐃᑲᔫᑎᒥᒃ. ᑲᑎᓯᒪᔪᐃᑦ “ᖃᓄᐃᑦᑐᑦ ᐱᔭᕆᐊᓖᑦ” ᓇᓪᓕᐊᓐᓂᑐᐃᓐᓇᖅ 

ᐊᕐᕌᒍᒥ ᐊᔾᔨᐅᓐᖏᑐᐃᓐᓇᕆᐊᓕᒃ ᐊᕐᕌᒍᒧᑦ ᑲᑎᓯᒪᔪᓂᑦ ᐃᓚᖏᑦ ᐊᑕᐅᓯᐊᓐᖏᑦᑐᒥᒃ 

ᐱᔾᔪᑎᖃᑐᐃᓐᓇᕆᐊᖃᕐᒪᑕ ᐊᑐᖅᓯᒪᓂᕐᒥᓄᑦ ᐃᑲᔫᑎᒥᒃ.  

 

ᑎᑎᖅᑐᒐᖅ B: ᖃᔅᓯᐅᓂᖏᑦ ᐊᑐᖃᖅᑕᖅᑐᐃᑦ * ᐊᕐᕌᒍᑎᒍᑦ 

ᑮᓇᐅᔭᐅᑉ 

ᐊᕐᕌᒍᖓ 

ᓄᓇᕗᒥᐅᑦ ᓄᖑᕈᑎᓯᒪᔪᑦ 

ᓇᓪᓕᐅᒃᑯᒫᑎᒍᑦ ᐃᑲᔫᑎᓂᑦ 

ᐱᑕᖃᓐᖏᑐᓪᓘᓐᓃᑦ 

ᓄᓇᖃᖅᑳᖅ-

ᑑᖏᑦᑐᑦ 

ᐊᕐᕌᒍᓖᑦ 65+ 

ᖃᓂᒪᑯᑖᖅ

ᑐᑦ 

ᑲᑎᓪᓗᒋᑦ** 

2008-2009 0 126 215 336 

2009-2010 0 120 260 375 

2010-2011 3 140 269 406 

2011-2012 6 132 298 430 

2012-2013 19 126 287 422 

2013-2014 13 118 277 398 

*ᐊᑐᖅᓯᒪᔪᐃᑦ ᐱᔨᑦᑎᕋᐅᑎᓂᑦ ᑕᐃᒃᑯᐊᖑᕗᑦ ᑐᒃᓯᕋᖅᓯᒪᔪᐃᑦ ᐊᑭᓕᐅᑎᒥᓂᒃ ᐅᑎᕐᕕᐅᔪᒪᓪᓗᑎᑦ 

ᐄᔭᒐᖅᑖᕐᕕᓐᓄᓪᓘᓐᓃᑦ ᑐᒃᓯᕋᐅᑕᐅᓯᒪᔪᐃᑦ ᑭᒡᒐᑐᖅᑕᐅᓪᓗᑎᒃ. 

**ᑖᒃᑯᐊ ᑲᑎᑦᑐᑦ ᐊᑐᖅᓯᒪᔪᐃᑦ ᐃᑲᔫᑎᒥᒃ. ᑲᑎᓯᒪᔪᐃᑦ “ᖃᓄᐃᑦᑐᑦ ᐱᔭᕆᐊᓖᑦ” ᓇᓪᓕᐊᓐᓂᑐᐃᓐᓇᖅ 

ᐊᕐᕌᒍᒥ ᐊᔾᔨᐅᓐᖏᑐᐃᓐᓇᕆᐊᓕᒃ ᐊᕐᕌᒍᒧᑦ ᑲᑎᓯᒪᔪᓂᑦ ᐃᓚᖏᑦ ᐊᑕᐅᓯᐊᓐᖏᑦᑐᒥᒃ 

ᐱᔾᔪᑎᖃᑐᐃᓐᓇᕆᐊᖃᕐᒪᑕ ᐊᑐᖅᓯᒪᓂᕐᒥᓄᑦ ᐃᑲᔫᑎᒥᒃ.  

 

ᐊᐱᖅᑯᑦ 3: ᐊᒡᒍᑐᖅᓯᒪᓂᖏᑦ ᐱᔭᕆᐊᖃᕐᓂᑎᒍᑦ (ᓲᕐᓗ ᓄᓇᕗᒥᐅᑦ ᖃᓂᒪᑯᑖᖃᕐᓇᕋᖅᑕᐅᔪᐃᑦ, 

ᓄᓇᖃᖅᑳᖅᑑᖏᑦᑐᑦ ᐅᑭᐅᓖᑦ 65 ᐅᖓᑖᓂ, ᓄᓇᕗᒥᐅᑦ ᐊᓯᒃᓴᖃᓐᖏᑦᑐᑦ ᓄᖑᕈᑎᓯᒪᔪᐃᑦ ᐊᓯᖏᓐᓂᒃ 

ᓇᓪᓕᐅᒃᑯᒫᑎᒍᑦ ᐃᑲᔫᑎᓂᒃ ᓇᓪᓕᐅᒃᑯᒫᖃᓐᖏᑦᑐᓪᓘᓐᓃᑦ), ᖃᔅᓯᑦ ᐊᑭᓕᐅᑕᐅᓯᒪᕙᑦ ᐊᑐᖅᓯᒪᕙᓪᓗ 

ᐃᓚᔭᐅᓯᒪᔪᓂᑦ ᐋᓐᓂᐊᖅᑐᓕᕆᓂᕐᒧᑦ ᐃᑲᔫᑎᑎᒍᑦ ᐊᑐᓂ ᑮᓇᐅᔭᐅᑉ ᐊᕐᕌᒍᖓᑎᒍᑦ 2008-2009 ᑭᖑᓂᐊᒍᑦ? 



 

 

ᑭᐅᔾᔪᑎᒃ: ᑎᑎᖅᑐᒐᐅᔭᖅ ᐊᑦᑎᓐᓃᑦᑐᖅ ᓇᓗᓇᐃᕆᕗᖅ ᑲᑎᓪᓗᒋᑦ ᐊᕐᕌᒍᑎᒍᑦ ᐃᑲᔫᑎᑎᒍᓪᓗ 

ᐊᑭᓕᐅᑕᐅᓯᒪᔪᐃᑦ ᐃᓚᔭᐅᓯᒪᔪᓂᑦ ᐋᓐᓂᐊᖅᑐᓕᕆᓂᕐᒧᑦ ᐃᑲᔫᑎᑎᒍᑦ ᐊᑐᓂ ᑮᓇᐅᔭᐅᑉ ᐊᕐᕌᒍᖓᑎᒍᑦ 2008-

2009 ᑭᖑᓂᐊᒍᑦ. 

 

ᑮᓇᐅᔭᖅᑐᕈᑕᐅᔪᑦ ᑮᓇᐅᔭᐅᑉ ᐊᕐᕌᒍᖓᑎᒍᑦ 

ᑮᓇᐅᔭᐅᑉ 

ᐊᕐᕌᒍᖓ 

ᓄᓇᕗᒥᐅᑦ 

ᓄᖑᕈᑎᓯᒪᔪᑦ 

ᓇᓪᓕᐅᒃᑯᒫᑎᒍᑦ 

ᐃᑲᔫᑎᓂᑦ 

ᐱᑕᖃᓐᖏᑐᓪᓘᓐᓃᑦ 

ᓄᓇᖃᖅᑳᖅ-

ᑑᖏᑦᑐᑦ ᐊᕐᕌᒍᓖᑦ 

65+ 

ᖃᓂᒪᑯᑖᖅᑐᑦ ᑲᑎᓪᓗᒋᑦ** 

2008-2009 $0.00 $287,000.00 $382,000.00 $669,000.00 

2009-2010 $0.00 $302,000.00 $573,000.00 $875,000.00 

2010-2011 $16,500.00 $257,000.00 $555,500.00 $829,000.00 

2011-2012 $23,000.00 $263,000.00 $488,000.00 $774,000.00 

2012-2013 $13,000.00 $242,000.00 $398,000.00 $653,000.00 

2013-2014 $65,000.00 $227,000.00 $356,000.00 $648,000.00 

ᑲᑎᓪᓗᒋᑦ $117,500.00 $1,578,000.00 $2,752,000.00 $4,448,000.00 

 

ᐊᐱᖅᑯᑦ 4: ᐊᒡᒍᑐᖅᓯᒪᓂᖏᑦ ᐱᔭᕆᐊᖃᕐᓂᑎᒍᑦ (ᓲᕐᓗ ᓄᓇᕗᒥᐅᑦ ᖃᓂᒪᑯᑖᖃᕐᓇᕋᖅᑕᐅᔪᐃᑦ, 

ᓄᓇᖃᖅᑳᖅᑑᖏᑦᑐᑦ ᐅᑭᐅᓖᑦ 65 ᐅᖓᑖᓂ, ᓄᓇᕗᒥᐅᑦ ᐊᓯᒃᓴᖃᓐᖏᑦᑐᑦ ᓄᖑᕈᑎᓯᒪᔪᐃᑦ ᐊᓯᖏᓐᓂᒃ 

ᓇᓪᓕᐅᒃᑯᒫᑎᒍᑦ ᐃᑲᔫᑎᓂᒃ ᓇᓪᓕᐅᒃᑯᒫᖃᓐᖏᑦᑐᓪᓘᓐᓃᑦ), ᖃᔅᓯᑦ ᐋᓐᓂᐊᖅᑐᓕᕆᔭᐅᔪᐃᑦ ᑐᒃᓯᕋᖅᓯᒪᕙᑦ 

ᐊᖏᖅᑕᐅᓇᑎᓪᓗ ᐃᓚᔭᐅᓯᒪᔪᓂᑦ ᐋᓐᓂᐊᖅᑐᓕᕆᓂᕐᒧᑦ ᐃᑲᔫᑎᓂᒃ ᑮᓇᐅᔭᐅᑉ ᐊᕐᕌᒍᖓᑎᒍᑦ 2008-2009 

ᑭᖑᓂᐊᒍᑦ? 

 

ᑭᐅᔾᔪᑎᒃ: ᑐᒃᓯᕋᖅᑐᓕᒫᑦ ᐊᖑᒻᒪᑎᔪᐃᓪᓗ ᐊᕙᓗᔭᐅᔪᓐᓇᕈᑎᓂᑦ ᐊᖏᖅᑕᐅᕙᑉᐳᑦ ᐃᓚᔭᐅᓯᒪᔪᓂᑦ 

ᐋᓐᓂᐊᖅᑐᓕᕆᓂᕐᒧᑦ ᐃᑲᔫᑎᓄᑦ. 

 

ᖃᔅᓯᑦ ᑐᒃᓯᕋᖅᑐᐃᑦ ᐊᖏᖅᑕᐅᖏᑦᑐᑦ ᐊᕙᓗᔭᐅᓂᕐᒧᑦ 

ᑮᓇᐅᔭᐅᑉ 

ᐊᕐᕌᒍᖓ 

ᓄᓇᕗᒥᐅᑦ 

ᓄᖑᕈᑎᓯᒪᔪᑦ 

ᓇᓪᓕᐅᒃᑯᒫᑎᒍᑦ 

ᐃᑲᔫᑎᓂᑦ 

ᐱᑕᖃᓐᖏᑐᓪᓘᓐᓃᑦ 

ᓄᓇᖃᖅᑳᖅ-

ᑑᖏᑦᑐᑦ ᐊᕐᕌᒍᓖᑦ 

65+ 

ᖃᓂᒪᑯᑖᖅᑐᑦ ᑲᑎᓪᓗᒋᑦ** 

2008-2009 0 0 0 0 

2009-2010 0 0 0 0 

2010-2011 0 0 0 0 

2011-2012 0 0 0 0 

2012-2013 0 0 0 0 

2013-2014 0 0 0 0 

ᑲᑎᓪᓗᒋᑦ 0 0 0 0 



 

 

ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᒧᑦ 1 – 4(1): ᐃᓄᓕᒫᖅᓯᐅᑎᑦ ᐃᒡᓗᐃᑦ ᐊᒥᒐᕐᓂᖏᑦ ᐅᖅᓱᖅᑑᒥ 

 

ᐊᑎᓕᐅᕈᑕᐅᓯᒪᔪᒥᒃ ᓴᖅᑭᖅᑎᑦᔪᖅ: ᑑᓂ ᐋᑯᐊᖅ, ᒪᓕᒐᓕᐅᖅᑎ (ᓇᑦᑎᓕᒃ) 

 

ᐅᓪᓗᖓ: ᒪᐃ 12, 2014 

 

ᑭᐅᔾᔪᑎᒃ: 

 

ᖁᔭᓐᓇᒦᒃ ᓴᖅᑭᖅᑎᓚᐅᕋᕕᐅᒃ ᐊᑎᓕᐅᕈᑕᐅᓚᐅᖅᑐᖅ ᐊᕐᕌᒍᑕᒫᖅᓯᐅᒻᒥᒃ ᑲᑎᒪᓂᕐᒦᖔᖅᑐᒥᒃ ᕿᑭᖅᑕᖅ 

ᐃᒡᓗᓕᕆᔨᒃᑯᓐᓂᒃ ᐅᖅᓱᖅᑑᒥ. ᐃᓕᑕᕆᔪᒪᕙᒃᑲ ᐃᓱᒫᓘᑎᒋᔭᐅᒻᒪᕆᑦᑐᑦ ᐅᖅᓱᖅᑑᒥᐅᓄᑦ, ᓇᓗᓇᐃᕈᒪᓪᓗᖓᓗ 

ᓇᓪᓕᒍᓯᓐᓂᕆᔭᕐᓂᒃ ᑖᒃᑯᐊ ᐊᒻᒪ ᐊᒥᓄᑦ ᓄᓇᕗᒥᐅᓄᑦ ᐊᒃᓱᕈᖅᑎᑕᐅᓂᖏᓐᓄᑦ. 

 

ᓇᓗᓇᐃᕐᕕᒋᔪᒪᕙᒋᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᖃᓄᓕᒫᕋᓱᒃᑐᑎᒃ ᐱᓕᕆᓇᓱᒻᒪᑕ ᐃᓄᓕᒫᖅᓯᐅᑎᓂᑦ 

ᐃᒡᓗᓂᑦ ᐅᖅᓱᖅᑑᒥ ᓄᓇᕘᓕᒫᒥᓗ ᐊᑑᑎᖃᓛᖑᒍᓐᓇᖅᑐᑎᒍᑦ. 

 

ᖃᐅᔨᒪᒐᕕᑦ ᐃᒡᓗᓕᕆᔨᕐᔪᐊᒃᑯᑦ ᐃᓕᖅᑯᓯᓕᐅᖅᓯᒪᓚᐅᕐᒪᑕ ᐃᓄᓕᒫᖅᓯᐅᑎᓂᑦ ᐃᒡᓗᓂᑦ ᐊᒡᒍᐃᖃᑦᑕᓂᕐᒧᑦ 

ᑐᓐᖓᕕᖃᖅᑐᒥᒃ ᐱᔭᕆᐊᖃᕐᓂᐅᔪᓂᑦ ᐊᑐᓂ ᓄᓇᓕᓐᓂ. ᔭᓐᓄᐊᕆ 2013-ᖑᑎᓪᓗᒍ ᐅᖅᓱᖅᑑᖅ 20-

ᒋᔭᐅᑎᑕᐅᓚᐅᖅᐳᖅ 25-ᖑᔪᓂᑦ ᓄᓇᓕᓐᓂ ᐃᒡᓗᓂᒃ ᐱᔭᕆᐊᖃᕐᓂᑎᒍᑦ, ᑕᒪᓐᓇᓗ ᐱᔾᔪᑕᐅᓂᖓᓄᑦ ᓄᑖᓂᒃ 

ᐃᒡᓗᒃᓴᖅᓯᐅᕈᑎᑖᖅᑎᑕᐅᓚᐅᓐᖏᑦᑐᑦ ᒐᕙᒪᑐᖃᒃᑯᑦ ᑮᓇᐅᔭᖃᖅᑎᑦᑎᓂᖓᓃᖔᖅᑐᓂᒃ $100 ᒥᓕᐊᓂᒃ 

ᐃᒡᓗᓕᐅᕈᑎᒃᓴᓂᒃ. 

 

ᑖᒃᑯᐊ $100 ᒥᓕᐊᒦᖔᖅᑐᑦ ᓄᑖᑦ ᐃᒡᓗᓕᐊᖑᔪᑦ ᐃᓱᒪᒋᖃᓯᐅᓚᐅᖅᑐᒋᑦ ᐊᒻᒪᓗ ᔭᓐᓄᐊᕆ 2014-ᒥ 

ᐃᓄᓕᒫᖅᓯᐅᑎᓄᑦ ᐃᒡᓗᒃᓴᓂᑦ ᐅᑕᖅᑭᔪᐃᑦ ᓈᓴᐅᑎᖏᑦ ᑕᑯᓐᓇᖅᑐᒋᑦ, ᐅᖅᓱᖅᑑᒥ ᐃᒡᓗᖃᕆᐊᖃᕐᓂᖓ 

ᖁᕝᕙᓯᒋᐊᖅᑕᐅᓚᐅᖅᐳᖅ 8-ᒋᔭᐅᓕᖅᑐᓂ ᑖᒃᑯᓇᓐᖓᑦ 25-ᖑᔪᓂᒃ ᓄᓇᓕᐅᔪᓂᒃ. ᑭᓯᐊᓂᓕ ᓄᑖᓂᒃ 

ᐃᒡᓗᓕᐅᕐᓂᖅ ᒪᓕᒃᑲᔭᖅᐳᖅ ᓯᕗᓂᒃᓴᒥ ᑮᓇᐅᔭᐅᓂᐊᖅᑐᓂᒃ. ᑖᒃᑯᐊ ᑮᓇᐅᔭᐃᑦ ᓇᓗᓇᐃᖅᑕᐅᑉᐸᑕ, 

ᐃᒡᓗᓕᕆᕐᔪᐊᒃᑯᑦ ᑕᑯᓇᒃᑲᓐᓂᕐᓂᐊᖅᐳᑦ “ᐱᔭᕆᐊᖃᕐᓂᒃᑰᓕᖓᔪᓂᒃ” ᐋᖅᑮᓯᒪᓂᕐᒥᒃ. 

 

ᐊᓯᐊᒍᑦᑕᐅᖅ ᐃᒡᓗᓕᕆᔨᕐᔪᐊᒃᑯᑦ ᖃᓄᖅᑑᕋᓱᒍᑎᖃᖅᐳᑦ ᓄᓇᕗᒻᒥ ᐃᒡᓗᖃᕆᐊᖃᕐᓂᐅᔪᓂᑦ ᐊᑐᓕᖅᑎᑦᑎᓂᒃᑯᑦ 

ᓄᓇᕗᑦ ᒐᕙᒪᒃᑯᑦ ᐊᑕᖏᐅᒪᔪᖅᓯᐅᒻᒥᒃ ᐅᖓᓯᒃᑐᒧᑦ ᐃᒡᓗᓕᕆᓂᕐᒧᑦ ᐊᖏᕐᕋᖃᓐᖏᑦᑐᓕᕆᓂᕐᒧᓪᓗ ᐸᕐᓇᐅᑎᒥᒃ 

ᓇᓗᓇᐃᖅᓯᒍᑕᐅᔪᖅ ᐊᓐᖑᑎᓇᓱᓐᓂᐊᓂᕐᒥᒃ ᓄᓇᕗᒻᒧ ᐃᒡᓗᓕᕆᔾᔪᑕᐅᔭᕆᐊᓕᓐᓂᒃ ᓇᓗᓇᐃᖅᓯᓪᓗᓂᓗ 

ᑐᕌᒐᓂᒃ ᑎᑭᑕᐅᔭᕆᐊᓕᓐᓂᓪᓗ ᑲᔪᓯᑎᑕᐅᔭᕆᐊᓕᓐᓂᒃ ᓄᓇᕗᒻᒥ ᐃᒡᓗᓕᕆᓂᖅ ᐱᕚᓪᓕᕈᑕᐅᔪᒫᖅᑐᓂᒃ. 

ᑕᒪᑐᒪᐅᑉ ᐃᓚᒋᕙᐅᒃ ᐊᑕᖏᐅᒪᓂᖅᓴᒥᒃ ᐊᕗᓐᖓᐅᔾᔨᒃᑲᓐᓂᕐᓂᖅᓴᐅᔪᒥᓪᓗ ᐃᒡᓗᓕᕆᓂᕐᒧᑦ ᓇᓕᕌᕈᑎᒃᓴᓂᑦ 

ᓄᓇᕗᒻᒥ ᑕᒪᒃᑯᐊ ᐱᔭᕆᐊᖃᖅᑐᑦ ᓄᓇᕗᒥᐅᓕᒫᓄᑦ ᐃᒡᓗᖃᕆᐊᖃᕐᓂᕐᒧᑦ, ᐱᖃᓯᐅᑎᓗᒋᑦ ᐅᖅᓱᖅᑑᒥᐅᑦ, 

ᐊᖑᒻᒪᑎᔭᐅᔪᓐᓇᖁᓪᓗᒋᑦ ᐃᓄᓕᒫᖅᓯᐅᑎᑦ ᐃᒡᓗᐃᑦ ᐊᓯᐊᒍᑦ. 

 

ᐅᖅᓱᖅᑑᒥᐅᑦ ᐱᒃᑯᒋᕙᒃᑲ ᐱᓕᕆᓚᐅᕐᓂᖏᓐᓄᑦ ᐊᑎᓕᐅᕈᑎᓕᐅᕐᓂᖏᑎᒍᑦ ᐊᒻᒪᓗ ᓇᓗᓇᐃᖅᓯᓂᖏᓐᓄᑦ 

ᐃᓱᒫᓘᑎᒋᔭᒥᓂᒃ. ᓂᕆᐅᑉᐳᖓ ᐱᓕᕆᖃᑎᒋᓂᐊᕐᓗᒋᑦ ᒪᓕᒐᓕᐅᖅᑏᑦ ᐊᓯᖏᓪᓗ ᓄᓇᕗᒥᐅᓕᒫᓪᓗ 

ᐸᕐᓇᓇᓱᒃᑎᓪᓗᑕ ᐃᒡᓗᑭᒃᓴᓗᐊᕐᓂᐊᓗᒃᑎᓐᓄᑦ ᓄᓇᕘᒥ. 



 

 

ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᒧᑦ 2 – 4(1): ᐃᔨᓕᕆᔩᑦ ᐳᓚᕋᕐᓂᖏᑦ ᐅᖅᓱᖅᑑᒧᑦ 

 

ᐊᑎᓕᐅᕈᑕᐅᓯᒪᔪᒥᒃ ᓴᖅᑭᖅᑎᑦᔪᖅ: ᑑᓂ ᐋᑯᐊᖅ, ᒪᓕᒐᓕᐅᖅᑎ (ᓇᑦᑎᓕᒃ) 

 

ᐅᓪᓗᖓ: ᐄᐳᕈ 14, 2014 

 

ᑭᐅᔾᔪᑎᒃ: 

 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓕᓴᖅᓯᕗᑦ ᐊᑎᓕᐅᕈᑕᐅᓚᐅᖅᑐᒥᒃ ᐅᖅᓱᖅᑑᒥᐅᓄᑦ ᐱᔾᔪᑎᖃᖅᑐᒥᒃ ᐃᔨᓕᕆᔩᑦ 

ᐳᓚᕋᖃᑦᑕᕐᓂᖏᓐᓄᑦ ᐅᖅᓱᖅᑑᒪᑦ. 

 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᐅᓚᑦᑎᕙᑉᐳᑦ ᐃᔨᓕᕆᔾᔪᑕᐅᓲᓂᑦ ᑭᒡᒐᑐᖅᑐᒋᑦ ᒐᕙᒪᑐᖃᒃᑯᑦ ᐃᓚᒋᔭᐅᓪᓗᓂ 

ᓇᓪᓕᐅᒃᑯᒫᖃᓐᖏᑦᑐᓄᑦ ᐋᓐᓂᐊᖅᑐᓕᕆᓂᕐᒧᑦ ᐃᑲᔫᑎᒧᑦ. ᐅᑕᖅᑭᔭᕆᐊᖃᕐᓃᑦ ᒪᓕᒃᑐᒋᑦ, 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᖏᖃᑎᖃᖅᓯᒪᕗᑦ ᓇᓪᓕᐅᒃᑯᒫᖃᓐᖏᑦᑐᓄᑦ ᐋᓐᓂᐊᖅᑐᓕᕆᓂᕐᒧᑦ 

ᐃᑲᔫᑎᓕᕆᔨᒃᑯᓐᓂᒃ ᐃᓚᒋᐊᖅᑕᐅᖁᓪᓗᒋᑦ ᐅᓪᓗᐃᑦ ᐱᓕᕆᔾᔪᑕᐅᓲᓂᑦ ᐃᔨᓕᕆᔩᑦ ᐳᓚᕋᓕᕌᖓᑕ ᓄᓇᕘᒥ 

2014-15-ᒥ. 

 

ᑕᒪᑐᒨᓇ ᐊᖏᖃᑎᒌᒍᑎᑎᒍᑦ ᐅᖅᓱᖅᑑᒧᑦ ᐳᓚᕋᖅᑕᐅᓂᖏᑦ ᐅᓪᓗᖏᑦ ᐃᓚᒋᐊᖅᑕᐅᓂᐊᖅᐳᑦ ᐅᓪᓗᐃᑦ 

ᑕᓪᓕᒪᒃᑲᓂᕐᓂᒃ 2014-15-ᒥ ᑲᑎᓪᓗᒋᑦ ᐳᓚᕋᖅᑕᐅᓯᒪᓂᖃᕐᓂᐊᓕᖅᑐᑦ 14-ᓂᑦ ᐅᓪᓗᓂᒃ ᐊᕐᕌᒍᒥ. 

 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᖃᑎᖃᐃᓐᓇᕐᓂᐊᖅᐳᑦ ᒐᕙᒪᑐᖃᒃᑯᓐᓂᒃ ᐃᔨᓕᕆᔭᐅᔾᔪᑏᑦ 

ᐊᖑᒻᒪᑎᑦᑎᐊᖁᓪᓗᒋᑦ ᐱᔭᕆᐊᖃᖅᑐᓂᒃ ᓄᓇᕗᒥᐅᓄᑦ. 


